
ТАДБИРКОРЛАР КЎМАГИ АСҚАТАЕТИР
Тадбиркордарга кенг имконият яратиб бериб қўйгани боис  
турмуш имнзга ҳам ф айз кирди. Ҳар қадам да савдо дўкони, 
чойхона, ош хона, худди  ш аҳардагидай ш ароит.

3 бет

АҲИЛЛИК ВА УЮШҚОҚЛИК
«Шарқ тонга»да аҳиллик ва уюшқоқликни, иш ва сўз 
бирлигини кўрдик. Буни шу жойда истиқомат қилаётган ҳар 
бир фуқаро эътироф этади.

4 бет

: МАЪНАВИЙ МУҲИТ -  УСГУВОР МЕЗОН
Болани ҳаддан ташқари талтайтириш ёхуд у 
даражада қаттиққўл бўлиш ҳам мумкин эме 
мувозанатни тўғри тута билиш керак.

#

6 бет

М АХДЛЛА —  ХАЛК ВИЖДОНИ

Ўзбекистон Оқсоқоллар кенгаши ва «Маҳалла» жамғармаси республика бошқаруви нашри 2010 йил 7 октябрь. П айш анба 1996 йилдан чиқа бош лаган
155М 2 0 1 0 -7 0 1 3

И С Л О Ҳ О ТЛ А Р  и н с о н

М А Н Ф А А Т Л А Р И ГА  Х И З М А Т

Қ И Л М О К Д А
Ўзбекистон Республикаси Президенти Ислом Каримов жойларда ижтимоий- 

иқтисодий ислоҳотларнинг бориши, амалга оширилаётган бунёдкорлик ва 
ободонлаштириш ишлари билан танишиш мақсадида 5 октябрь куни

Қорақалпоғистон Республикасига ташриф буюрди

Мамлакатимизда барча со- 
ҳаларда олиб борилаётган из- 
чил ислоҳотлар аҳолининг тур- 
муш фаровонлигини юксалти- 
ришга, ёш авлоднинг ҳар то- 
монлама соғлом камол топиши- 
га хизмат қилмокда. Давлати- 
миз раҳбари ташаббуси билан 
ишлаб чиқилган Инқирозга 
қарши чоралар дастури ҳам шу 
мақсадга йўналтирилган бўлиб, 
жаҳон молиявий-иқтисодий 
инқирози шароитида мамлака- 
тимизнинг ижтимоий-иқтисо- 
дий жиҳатдан барқарор ўсиш 
суръатларини таъминлашда му- 
ҳим омил бўлмокда.

Бунинг амалий натижала- 
рини Қорақалпоғистон Рес- 
публикаси мисолида ҳам 
кўриш мумкин. Қорақалпоғис- 
тонда жорий йилнинг бирин- 
чи ярмида ялпи ҳудудий маҳ- 
сулот ҳажми 7,7 фоиз ошди. 
Саноат маҳсулотлари ишлаб 
чиқариш ҳажми 6,2 фоиз, халқ 
истеъмол моллари ишлаб чи- 
қариш 5,6 фоиз, қурилиш-пуд- 
рат ишлари ҳажми 9,1 фоиз, 
савдо ва умумий овқатланиш 
16,9 фоиз, хизмат кўрсатиш 
12,4 фоиз, қишлоқ хўжалик 
маҳсулотлари етиштириш  
ҳажми 13,5 фоиз ортди.

И қтисодиётни  тубдан 
таркибий ўзгартириш ва ди- 
версификация қилиш, ишлаб 
чиқариш ни модернизация- 
лаш, замонавий бозор инф- 
ратузилмасини шаклланти- 
риш, экспорт қилувчи кор- 
хоналарни қўллаб-қувватлаш 
бўйича кўрилаётган чора-тад- 
бирлар натижасида ҳудудий 
корхоналар томонидан амал- 
га оширилган экспорт миқ- 
дори ўтган йилнинг шу дав- 
рига нисбатан  12,8 ф оиз 
ўсиши таъминланди. Қора- 
қалпоғистон Республикасида 
кичик бизнес ва хусусий тад- 
биркорликни ривож ланти- 
ришга қаратилаётган эътибор, 
ярати лаётган  таш ки ли й -

ҳуқуқий ш арт-ш ароит ҳам 
ўзининг юксак самаралари- 
ни бермокда.

П рези ден ти м и з Ислом 
Каримов Кегейли туманида- 
ги "Давлат" фермер хўжали- 
гида бўлиб, ф ерм ерлар , 
ёшлар вакиллари билан суҳ- 
батлашди.

Ю ртбошимиз мураккаб 
экологик шароитда яшаб, меҳ- 
нат қилаётган Қорақалпоғис- 
тон халқининг иқтисодйёти- 
мизнинг барча соҳаларида, ху- 
сусан, пахтачилик ва ғаллачи- 
ликда эришаётган ютуқларига 
юксак баҳо берди. Давлатга 
пахта сотиш шартнома-мажбу- 
риятини биринчилардан 
бўлиб бажарган Оролбўйи ми- 
ришкорларини самимий таб- 
риклади.

Президентимиз фермерлик 
ҳаракатини ривожлантириш 
борасида тўхталар экан, таъ- 
минот масаласига яна бир бор 
эътибор қаратди.

-  Деҳқонга зарур шароит 
яратиб бериш даркор. Шун- 
дагина у юксак натижаларга 
эриша олади, -  деди Ислом 
Каримов. -  Уруғлик, ёқилғи- 
мойлаш материаллари, ўғит, 
имтиёзли кредит муаммолари- 
ни вақтида ҳал этиш зарур. 
Айниқса, Қорақалпоғистон ша- 
роитида ерларнинг мелиора- 
тив ҳолатини яхшилашга ало- 
ҳида эътибор қаратиш лозим.

Учрашувда қорақалпоғис- 
тонлик фермерлар қишлоқ 
аҳлига кўрсатаётган улкан 
эътибор ва ғамхўрлиги учун 
Юртбошимизга самимий мин- 
натдорлик изҳор этдилар.

-  Мамлакатимизда фер- 
мерлик ҳаракатини ривожлан- 
тиришга қаратилаётган эъти- 
бор ютуқларимизнинг асосий 
омили бўлаётйр, -  деди Эл- 
ликқалъа туманидаги “Фарҳод 
Қўшназаров" фермер хўжали- 
ги раҳбари Халилла Қўшназа- 
ров. -  Деҳқончилик мадани-

V
яти йил сайин юксалиб бор- 
мокда. Ерларнинг мелиоратив 
ҳолатини яхшилаш борасида- 
ги ишлар ҳосилдорликни оши- 
риш имконини бераётир.

Кегейли туманида иқтисо* 
дий-ижтимоий ва ишлаб чи* 
қариш инфратузилмасини ри* 
вожлантириш, хизмат кўрса- 
тиш, кичик бизнес ва хусусий 
тадбиркорлик субъектлари 
фаолиятини ривожлантириш, 
банк тизимини такомиллапгги- 
риш, аҳолини иш билан таъ- 
минлаш борасида кенг қам- 
ровли ишлар амалга оширил- 
моқда.

Юртбошимиз сувсизликка 
чидамли, эртапишар пахта нав- 
лари устида чуқур илмий из- 
ланишлар олиб бориш, улар- 
ни Қорақалпоғистон шароити- 
да районлаштириш юзасидан 
тавсиялар берди.

Давлатимиз раҳбари хал- 
қимизнинг турмушини янада 
яхш илаш , қиш лоқларим из 
қиёфасини ўзгартириш, ҳеч 
кимдан кам бўлмаган фаро- 
вон ҳаётга эришиш юзасидан 
амалга оширилаётган ишлар 
ҳақида тўхталар экан, бу бо- 
рада барча тоифадаги раҳбар- 
лар масъулиятини янада оши- 
риш лозимлигини алоҳида 
таъкидлади.

-  Мақсадимиз биз қура- 
ётган ҳуқуқий-дем ократик 
жамиятни, яъни адолатли дав- 
латни янада мустаҳкамлашдан 
иборат, -  деди Президенти- 
миз. -  Бунинг учун жамоат- 
чилик назоратини кучайти- 
риш лозим. Бу назоратни 
тўғри йўлга қўйсак, шу йил 
20 сентябрь куни Бирлашган 
Миллатлар Ташкилоти Бош 
Ассамблеясининг Мингйил- 
лик ривожланиш мақсадлари- 
га бағишланган ялпи мажли- 
си минбаридан айтган мақ- 
садларимизга албатта етамиз.

(Давоми 2-саҳифада)

Мақаяяа марказлари

1 Маҳалла ўзининг кўп асрлик тарихи давомида 
бугунгидек эътиборга сазов^р бўлган эмас. 
Мустақиллик йилларида унинг қадри, нуфузи 
ортди. У обод ва гўзал бўлиши билан бирга 
миллий удумлар, урф-одатлар ва анъаналар 
шаклланган маскан сифатида алоҳида аҳамият 
касб этди.

Ўзбекнинг бирор бир тўй- 
ҳашами, маросим ва маъракаси, 
ҳайит ва сайили, ҳашари, кат- 
та-кичик ипъ\ари маҳалласиз

ўтмайди. Маҳаллаларда сиёсий, 
иқтисодий ва бошқа жамоат- 
чилик фикри шаклланади. 
Одамларни ўзаро меҳр-оқибат-

ли, саховатли қилиб тарбия- 
лашда, ўзига хос жамоани шак- 
лланткриш ва мустаҳкамлағгда 
унинг аҳамияти беқиёс.

Айни кунларда пойтахт 
маҳаллаларида ободонлашти- 
риш ва кўкаламзорлапггириш 
тадбирлари уюшқоқлик билан 
ўтказилаётир. Кўча ва май- 
донлар, хиёбон ва гузарлар- 
нинг тоза ва озодалигига ма- 
ҳалла фаоллари ва кайвони-

лари бош-қош бўлмокда. Бу 
тадбирнинг оммавий тарзда 
ташкил этилиши ёшлар қал- 
бида миллий қадрият ва анъ- 
аналаримизга ҳурмат ва садо- 
қат туйғуси шаклланишига 
хизмат қилади, албатта.

Маҳаллалар ҳудудида бири 
биридан гўзал бино ва ин- 
ш оотлар, маиш ий хизм ат 
кўрсатиш ҳамда савдо шохоб- 
чалари, тўйхонаю намунавий

лойиҳалар асосида бунёд эти- 
лаётган турарж ойлар сони 
йилдан йилга ортиб бораёт- 
гани қувонарлидир. Бундай 
мажмуалар, ш ак-ш убҳасиз, 
маҳаллалар кўркига кўрк 
қўшиш билан бирга аҳоли 
турмуш фаровонлигини оши- 
ришга ҳам замин яратяпти.

ИЖТИМОИЙ-
• •

ҚАЛБ ҚУРҒОНИ МЕЪМОРЛАРИ
------------------------------------------------------------------------------ ----------------------- ------------------------------- ------------------------------------------------------------------------------------------------------------------------------------ — ------------------- -------------

Инсон борки, борлиқни англаш, илм-фан сирларини эгаллашга 
интилиб яшайди. Бу йўлда барчамиз қўлида маърифат машъаласи- 
ни кўтарган устоз-мураббийлар кўмагига, беминнат ёрдамига тая- 
намиз. Ақлу тафаккуримиз ривож топган сари уларнинг фидойили- 
ги, сабру матонати, қолаверса, меҳр-муҳаббати қалбимизда устоз- 
ларга бўлган чексиз ҳурмат ва эҳтиромни бир умрга муҳрлайди.

Шу боис уларни том маънода қалби- 
миз қўрғонининг меъморлари, деймиз. 
Яна бир жиҳати дунёни англашда, ях- 
шиликни ёмонликдан, эзгуликни ёвуз- 
ликдан фарқлашда, комиллик йўлини 
танлашда ота-она билан бир қаторда ус-

тозлар ҳам масъул. Айнан улар фарзанд- 
ларнинг келажагига пойдевор қўяди ва 
камолот чўққиси сари бошлаб боради. 
Уларнинг хизмати ҳар қанча эъзозу эҳти- 
ромга муносиб. Муҳтарам Президенти- 
мизнинг 1 октябрь — Ўқитувчи ва му-

раббийлар куни муносабати билан 
Ўзбекистон ўқитувчи ва мураббийлари- 
га йўллаган табригида таъкидлангани- 
дек: «...кўз нури ва қалб қўрини, бутун 
онгли ҳаётини ёш авлодга билим ва тар- 
бия беришга, уларни миллий ва уму- 
минсоний қадриятлар руҳида камол топ- 
тиришга бағишлаган, бир сўз билан айт- 
ганда, Ватанимизнинг эртанги кунининг 
пойдеворини яратаётган сиз азизларнинг 
кундалик олижаноб меҳнатингиз олди- 
да таъзим этсак арзийди, албатга».

(Давоми 3-саҳифада)

ЁШЛАР ЎРТАСИДА ГИЁҲВАНДЛИККА БАРҲАМ БЕРИШ
ДАВЛАТ СИЁСАТИНИНГ УСТУВОР ЙЎНАЛИШИ

Наркотик моддаларнинг гайриқонуний муомаласи 
бугунги кунда инсоният олдида турган энг жиддий 
трансмиллий таҳдидлардан биридир. Ушбу 
долзарб муаммони ҳал қилиш жаҳон ҳамжамияти 
томонидан изчил равишда ва ўзаро келишган 
ҳолда иш олиб боришни, наркотик моддалар 
билан боғлиқ жиноятчиликка қарши курашда кўп 
томонлама ҳамкорликни чуқурлаштиришни талаб 
қилмокда.

торлар ва депутатлар қайд эт- 
ганларидек, мамлакатимизда 
ва жумладан Сурхондарё ви- 
лоятида мазкур халқаро Кон- 
венцияни им плементация 
қилиш борасида анчагина иш- 
лар амалга оширилди, бу эоа

“Наркотик воситалар ва пси- 
хотроп моддалар тўғрисида"- 
ги Узбекистон Республикаси 
Қонуни қабул қилинди, ҳара- 
кат стратегияси ишлаб чиқил- 
ди, Наркотик моддаларни на-

Ўзбекистонда Бирлашган 
Миллатлар Ташкилотининг 
Тиёҳванд воситалар ва пси- 
хотроп моддаларни ғайриқону- 
ний равишда муомалага кири- 
тишга қарши кураш тўғриси- 
да"ги Конвенциясини ижро 
этишга доимий эътибор бериб 
келинмокда. Ўзбекистон Рес- 
публикаси Олий Мажлиси Се- 
нати Ташқи сиёсат масалалари 
қўмитаси билан халқ депутат- 
лари Сурхондарё вилоят Кен- 
гашининг шу йил 5 октябрда 
Сурхондарё вилоят ҳокимли- 
гида бўлиб ўтган мажлиси ана 
шу масалага бағишланди.

Мажлис Ўзбекисгон Респуб-

зорат қилиш бўйича давлат 
наркотик моддаларнинг ғайА комиссияси тузилди. Нарко- 
риқонуний муомаласи б и л а н \/т и к  моддаларнинг ғайриқону- 
боғлиқ жиноятлар ўсишига ний муомаласига қарши ку-

ликаси Вазирлар Маҳкамаси ҳузу- 
ридаги Наркотик моддаларни на- 
зорат қилиш миллий ахборот-таҳ- 
лил маркази билан биргаликда 
ташкил этилди. Унда Сурхондарё 
вилоят халқ депутатлари маҳал- 
лий Кенгашларининг Бирлаш- 
ган Миллатлар Ташкилотининг 
‘Тиёҳванд воситалар ва психо- 
троп моддаларни ғайриқонуний 
равишда муомалага киритишга 
қарпш кураш тўғрисида"ги Кон- 
венциясини (Вена, 1988 йил 19 
декабрь) ижро этиш, ёшлар ўрт- 
сида шёҳвандликка барҳам бе- 
риш борасидаги ишини ўрганиш 
натижалари муҳока^д қилинди.

Мажлис ас«осида сена-

тўсқинлик қилиш, мана шу 
балони келтириб чиқарадиган 
омилларга барҳам беришнинг 
таъсирчан воситаларини яра- 
тиш имконини берди. Мус- 
тақиллик йилларида наркотик 
моддаларнинг ғайриқонуний 
муомаласига қарши курашиш 
соҳасида кенг қонунчилик, 
норматив-ҳуқуқий база шак- 
ллантирилди, бу соҳада дав- 
лат стратегиясини  амалга 
ошириш учун зарур ташки- 
лий инфратузилма яратилди. 
Ўзбекистон Республикаси то- 
монидан қабул қилинган ха- 
лқаро мажбуриятларни бажа- 
риш мақсадида 1999 йилда

раш ни мувоф иқлаш тириш  
учун наркотик моддаларни 
назорат қилиш бўйича мин- 
тақавий комиссиялар тузил- 
ди. Бу комиссиялар барча ма- 
ҳаллий давлат ҳокимияти 
органларининг, жамоат бир- 
лашмалари, меҳнат жамоала- 
ри ҳамда фуқароларнинг нар- 
котик моддалар соҳасидаги 
жиноятчиликка қарши кураш 
борасидаги вазифаларини ҳал 
қилишга қаратилган куч ва 
имкониятларини йўналтириб 
ва мувофиқлаштириб бориши 
керак.

(Давоми 2-саҳифада)

ДУСТЛИК ВА КАМОЛОТ
БАИРАМИ
Шу йилнинг 17-21 ноябрь кунлари Бухоро шаҳрида «Талабалар 
фестивали -  2010» ўтказилади

Президентимиз Ислом Каримов жорий йилнинг 30 
август куни Бухоро шаҳрида барпо этилган “Кўҳна 
ва боқий Бухоро” монументининг очилиш 
маросимида юртимизда маънавий ва маданий 
ҳаётни янада ривожлантириш йўлида олиб 
борилаётган эзгу саъй-ҳаракатлар соғлом ва 
мустақил фикрли, кенг дунёқарашга эга, 
ватанпарвар ва фидойи ёшларни тарбиялашга 
хизмат қилиши зарурлигини таъкидлади.

«Камолот» ёшлар ижтимо- 
ий ҳаракати томонидан жо- 
рий йилнинг 17-21 ноябрь 
кунлари Бухоро ш аҳрида 
ўтказиладиган «Талабалар фе- 
стивали -  2010» байрами ҳам 
ана шундай эзгу мақсадларга 
хизмат қилиши шубҳасиз.

Ф естивалнинг Бухоро 
шаҳрида ўтказилиши бежиз 
эмас, албатта. Бу ерда сўнгги 
пайтларда амалга оширилган 
улкан бунёдкорлик ишлари, 
жумладан, Ватанимиз муста-

қиллигининг 19 йиллиги ара- 
фасида очилган «Кўҳна ва бо- 
қий Бухоро» монументи 
ҳамюртларимизни ҳаёт аба- 
дийлиги, умр мазмуни, фар- 
зандлар келажаги ва эл-юрт 
истиқболи йўлидаги хайрли 
ишлар мангу қолишидек ҳаёт- 
бахш ғояларга даъват этиши 
билан аҳамиятлидир.

Илк марта Самарқанд шаҳ- 
рида 2008 йилда ўтказилган 
бундай фестивалда таълим, 
маданият, санъат ва спорт со-

ҳаларида ютуқларга эришган 
200 наф&р фаол ва изланув- 
чан йигит-қиз ипггирок этган 
эди. Мазкур фестиваль ёшла- 
римизни мустақиллигимизни 
мустаҳкамлаш, юртимизни кўз 
қорачиғидек асраб-авайлаш, 
истиқлол берган неъматлар- 
нинг қадрига етишга, Ватани- 
миз тараққиёти йўлида янада 
жипслашишга даъват этади.

Мамлакатимизда таълим- 
тарбия, маънавият, ижтимоий 
муҳофаза, соғлиқни сақлаш ва 
бошқа соҳаларда амалга оши- 
рилаётган изчил ислоҳотлар 
ёшларимизнинг ҳуқуқ ва ман- 
фаатларини ҳимоя қилиш, 
уларга пухта таълим бериш, 
эзгу орзу-интилиш ларини 
рўёбга чиқариш ва ҳар томон- 
лама қўллаб-қувватлашдек эзгу 
мақсадларга йўналтирилган.

(Давоми 2-саҳифада)

СИЕСИИ ҲАЕТ > [2]

Жамғарма
кўмаги

МЕХРИБОНЛИК
•  •

УИИГА ЕРДАМ

|Юртимизда “Бу 
муқаддас Ватанда 
азиздир инсон” 
ғоясини ўзида 
мужассам этган 
саховат тадбирлари 
давом этаётир.
Уларда мамлакатимизда ин- 

сон шаъни, қадр-қиммати устун 
экани ва ҳеч бир шахс эътибор- 
дан четда қолмаётгани ўз ифо- 
дасини топмокда. Энг асосийси, 
ана шундай хайрли саъй-ҳара- 
катларга "Маҳалла" жамғармаси 
республика бошқаруви ҳамда 
унинг жойлардаги бўлим ва 
бўлинмалари ҳам муносиб ҳисса 
қўшиб келаётир.

Жамғарманинг Тошкент ша- 
ҳар бўлими бошқаруви ташаб- 
буси билан пойтахтимизнинг 
Собир Раҳимов туманидаги 24- 
сонли "Меҳрибонлик уйи" тар- 
бияланувчилари, Республика 
уруш ва меҳнат фахрийлари 
пансионатидаги нуронийлар 
ҳамда 1-сонли "Болалар мурув- 
ват уйи"да таълим-тарбия ола- 
ётган болалар, шунингдек, Ҳамза 
туманидаги 30-сонли "Меҳри- 
бонлик уйи"да камол топаётган 
болалар ҳолидан хабар олиниб, 
уларга кийим-кечаклар ҳадя 
қилинди. Бундай хайрли иш- 
ларни амалга ошириш мақсади- 
да жамғарма томонидан 4 мил- 
лион 600 минг сўм сарфланди.

Дарҳақиқат, ижтимоий 
ҳимояга муҳтож инсонларга 
кўрсатилаётган бундай беғараз 
ёрдамлар халқимизнинг ўзаро 
меҳр-муҳаббати, ғамхўрлигидан 
нишонадир.

Раҳим ШЕРҚУЛОВ, 
4<МаЬаПап мухбири.

ИС/ЮҲОТЛАР ИНСОН МАНФААТЛАРИГА
ХИЗМАТ ҚИЛМОКДА

Ўзбекистон Республикаси Президенти Ислом Каримов жойларда ижтимоий-иқтисодий ислоҳотлариинг бориши, амалга оширилаётган 
бунёдкорлик ва ободонлаштириш ишлари билан танишиш мақсадида 5 октябрь куни Қорақалпоғистон Республикасига ташриф буюрди.

(Адвоми. Боши 1-сахифада)

Юртбошимиз истикдол йиллари- 
да барча соҳаларда эришилган олам- 
шумул ютуқлар хусусида, инсон ман- 
фаатларини ҳимоя қилиш, миллат- 
нинг генофондини яхшилаш, соғлом 
авлодни тарбиялаш борасида амалга 
оширилаётган ишлар бераётган юк- 
сак самаралар тўғрисида сўз юрит- 
ди. Истиқлол йилларида одамлари- 
мизнинг ўртача умр кўриши 73 ёшга, 
аёлларнинг ўртача умр кўриши эса 
75 ёшга етгани ана шундай самара- 
лардандир.

Президентимиз Ислом Каримов 
БМТ Бош Ассамблеясининг Минг- 
йиллик ривожланиш мақсадларига 
бағишланган ялпи мажлисидаги нут- 
қида Орол бир авлод ҳаёти давоми- 
да деярли қуриб ва йўқолиб бора- 
ётган сув ҳавзасига айланганини, 
қирқ йил мобайнида Орол денгизи 
акваторияси 7 баравар қисқариб, сув 
ҳажми 13 марта камайганини, унинг 
минераллашуви эса ўнлаб баравар 
ошганини таъкидлади.

Давлатимиз раҳбари Қорақалпоқ 
заминидаги учрашувда бу долзарб

масалага яна бир бор эътиборни 
қаратди.

-  Орол такдири -  миллион- 
миллион инсонлар такдири демак- 
дир, -  деди Ислом Каримов. -  
Шундай экан, биз ўз такдиримиз, 
фарзандларимиз келажаги учун ку- 
рашмоғимиз зарур.

Учрашувда Ўзбекистон Қаҳрамо- 
ни, қорақалпоғистонлик олим Ғай- 
ратдин Хўжаниёзов, Қорақалпоғис- 
тон Республикаси деҳқончилик ил- 
мий-тадқиқот институтининг лабо- 
ратория мудири Узоқбой Айтжонов, 
Нукус шаҳридаги 1-академик лицей 
ўқитувчиси Пошшагул Камолова ва 
бошқалар Оролбўйидаги экологик 
вазиятни яхшилаш, аҳоли саломат- 
лигини муҳофаза қилиш, турмуш 
даражасини янада юксалтиришга 
қаратаётган доимий эътибори учун 
Президентимизга самимий миннат- 
дорлик билдирдилар.

Давлатимиз раҳбари Кегейли ту- 
мани Халқобод ш аҳарчасидаги 
гўштни қайта ишлаш корхонаси фа- 
олияти билан танишди.

"Кегейли бўян" Ўзбекистон- 
Австрия қўшма корхонаси қошида

ташкил этилган, аҳолига 30 хилдаги 
колбаса маҳсулотлари етказиб бера- 
ётган мазкур кичик корхона ишга 
туширилиши муносабати билан 25 
киши доимий иш билан таъминлан- 
ди. Корхонага хорижий инвестиция 
ҳисобидан замонавий дастгоҳлар 
ўрнатилган. Бу ерда кунига 4,5 тон- 
на тайёр маҳсулот ишлаб чиқарил- 
мокда. Компьютерлар ёрдамида бош- 
қарилаётган ишлаб чиқариш техно- 
логияси, асосан, ёшлар томонидан 
юритилмокда.

Корхона маҳсулотлари нафақат 
ички бозорга, балки қўшни давлат- 
ларга ҳам етказиб берилаётир. Кор- 
хона таъсисчиси -  "Абил-боғ" фер- 
мер хўжалигида айни кунларда 
бўрдоқичилик комплекси барпо 
этилмокда.

Президентимиз Нукус шаҳар мар- 
казий майдонида амалга оширилган 
қурилиш ва ободонлаштириш иш- 
ларини кўздан кечирди.

Давлатимиз раҳбарининг ташаб- 
буси билан сўнгги йилларда Нукус 
шаҳрида улкан бунёдкорлик ишла- 
ри амалга оширилиб, шаҳар қиёфа- 
си бутунлай янгиланмокда. Шаҳар

марказидаги майдонда барпо этил- 
ган яшил майдон ва унга кўрк ба- 
ғишлаб турган олти фаввора Нукус 
қиёфасига ўзгача тароват бағишла- 
ди. Майдон ўртасида атоқли қора- 
қалпоқ шоири Бердақ ҳайкали қад 
ростлагани қорақалпоқ миллий маъ- 
навияти ва маданияти ривожи, ёш 
авлод тарбиясида муҳим аҳамият 
касб этади.

Президентимиз шаҳар марказий 
майдонининг умумий кўринишига 
монанд замонавий меъморлик услу- 
бида бунёд этилган Қорақалпоғис- 
тон Республикаси Жўқорғи Кенге- 
сининг янги биносини кўздан ке- 
чирар экан, ушбу майдон ва унинг 
атрофидаги бинолар бир-бирига уй- 
ғун, муайян маъно-мазмунга эга ях- 
лит композиция ташкил этганини 
таъкидлади. Майдонга маҳаллий туп- 
роқ ва иқлим шароитига мос дарахт 
кўчатлари ўтқазиш, ландшафт ди- 
зайни устида янада пухтароқ ишлаш 
юзасидан тавсиялар берди.

Тошкент ахборот технологияла- 
ри университетининг Нукус фи- 
лиалида талабалар бугунги кунда 
тўрт йўналиш бўйича замона*вий

таълим стандартлари асосида илм- 
фан сирларини ўрганмокда. Уни- 
верситетнинг янги ўқув биносида 
талабалар учун барча қулайликлар 
яратилган.

Президентимиз мазкур билим 
даргоҳида бўлиб, таълим жараёни, 
бу ерда яратилган шарт-шароит- 
лар билан танишди, талабалар би- 
лан суҳбатлашди. Юртбошимиз ах- 
борот асри деб номланган XXI асрда 
ҳаётни информацион технология- 
ларсиз тасаввур қилиб бўлмасли- 
гини, қорақалпоқ ёшлари ўз сало- 
ҳияти билан дунёга янада фаол- 
роқ чиқиш и, бош қалардан кам 
эмаслигини исботлаши лозимлиги- 
ни таъкидлади.

Мамлакатимизда барча соҳаларда 
эришилаётган улкан ютукдар зами- 
рида инсон манфаатлари мужассам 
экани Қорақалпоғистон Республика- 
сида амалга оширилаётган бунёдкор- 
лик ишларида ҳам ўз ифодасини 
топмокда.

Воҳид ЛУҚМОНОВ, 
Олим ТЎРАҚУЛОВ, 

Аминбой ОРТИҚБОЕВ, 
ЎзА махсус мухбирлари.

ЁШЛАР ЎРТАСИДА ГИЁҲВАНДЛИККА
•  •

БАРҲАМ БЕРИШ ДАВЛАТ СИЕСАТИНИНГ
УСТУВОР ЙЎНАЛИШИ

(Давоми. Боши 1’сахифала)

Наркотик моддаларнинг ғайриқонуний му- 
омаласига қарши кураш самарадорлигини оши- 
ришда кўп жиҳатдан давлат органларининг идо- 
ралараро ҳамкорлигини мустаҳкамлаш, ҳам икки 
томонлама, ҳам кўптомонлама халқаро ҳамкор- 
ликни фаол ривожлантириш ёрдам берди. 
Ҳозирги кунда жаҳон ҳамжамияти Ўзбекис- 
тонни ушбу трансмиллий тахдидга қарши ғоят 
фаол ва изчил курашиб келаётган мамлакат- 
лардан бири деб ҳисобламокда.

Сенаторлар наркотик моддалар билан боғ- 
лиқ жиноятчиликка қарши кураш доимий эъти- 
бор талаб қилишини, бу курашга жалб этилган 
барча тузилмаларнинг куч-ғайратларини сафар- 
бар этишни, жамоатчиликни фаол жалб қилиш- 
ни тақозо этаётганини таъкидладилар. Ушбу 
фаолият соҳаси доимо халқ депутатлари ма- 
ҳаллий Кенгашларининг депутатлари ва улар- 
нинг доимий комиссиялари диққат марказида 
турмоғи зарур. Маҳаллаларда, айниқса ёшлар,

умумтаълим мактабларининг, академик лицей- 
ларнинг ва касб-ҳунар коллежларининг ўқув- 
чилари, олий ўқув юртларининг талабалари 
ўртасида гиёҳвандлик тарқалишининг олдини 
олиш бўйича кенг маърифий-тарбиявий иш- 
лар олиб бориш муҳим аҳамиятга эга. Шунинг- 
дек, ушбу йўналишда биргаликда олиб бори- 
лаётган тадбирларнинг самарадорлигини оши- 
риш мақсадида норматив-ҳуқуқий базани яна- 
да такомиллаштириш зарурлиги ҳам таъкид- 
ланди. НУРУ'£ОЖ1Ш

Муҳокама якунлари бўйича қўшма қарор 
қабул қилиниб, унда бу соҳадаги ишларнинг 
самарадорлигини ошириш юзасидан тегишли 
идоралар ва тузилмалар учун аниқ тавсиялар 
белгилаб берилди.

Мажлис ишида сенаторлар, халқ депутатла- 
ри Сурхондарё вилоят Кенгаши тегишли дои- 
мий комиссияларининг раислари, манфаатдор 
вазирлик ва идораларнинг, оммавий ахборот во- 
ситаларининг вакиллари қатнашдилар.

(ЎзА)

2010 йил -  Баркамол авлод йили

ДУСТАИК ВА КАМОАОТ
БАИРАМИ
Шу йилнинг 17-21 ноябрь кунлари Бухоро шаҳрида «Талабалар 
фестивали -  2010» ўтказилади

(Давоми. Боши 1-саҳифада)
Ф естивалда ю ртимизни 

янада равнақ топтириш, жа- 
мият ҳаётининг барча жаб- 
ҳаларида кечаётган ислоҳот- 
лар самарадорлигини оши- 
риш, Ў збекистоним изнинг 
жаҳон миқёсидаги нуфузи- 
ни мустаҳкамлашда иқтидор- 
ли ва етакчилик салоҳияти- 
га эга ёшлар, ёш олим ва тад- 
қиқотчиларнинг ҳиссаси, мақ- 
сад ва вазифалари атрофли- 
ча муҳокама этилади. Тад- 
бирда Қорақалпоғистон Рес- 
публикаси, барча вилоятлар 
ва Тошкент шаҳридан 500 
н аф ар  талаб а-ёш лар н и н г 
иштирок этиши кўзда тутил- 
ган. Ф естиваль доирасида 
долзарб мавзуларда конфе- 
ренциялар, маҳорат сабоқла- 
ри, интеллектуал беллашув- 
лар, кўрик-танловлар, мада- 
ний-м аъриф ий  тадбирлар, 
концерт ва кўргазмалар, соғ- 
ломлаш тириш  акциялари , 
спорт мусобақалари ўткази- 
лади.

«Фуқаролик жамиятини 
шакллантиришда ёшларнинг 
роли» мавзуидаги конферен- 
цияда эркин демократик жа- 
мият барпо этишда йигит- 
қизлар фаоллигини ошириш, 
бунда олий таълим муассаса- 
лари ва турли жамоат ташки- 
лотлари ўртасидаги ижтимо- 
ий ҳамкорликни янада мус- 
таҳкамлаш, ёшларда Ватан тақ-

дири учун дахлдорлик ҳис- 
сини кучайтиришга оид ама- 
лий тадбирларнинг самара- 
дорлиги ва таъсирчанлигини 
оширишга доир долзарб ма- 
салалар атрофлича муҳокама 
этилади.

«Ёшлар ва мамлакатни ин- 
новацион ривожлантириш» 
мавзуидаги конференцияда эса 
юртимизда ёш олимлар ва тад- 
қиқотчиларни қўллаб-қувват- 
лаш, уларнинг илғор изланиш 
ва ташаббуслари, ғояларини 
амалиётга татбиқ этиш учун 
кўмаклашишга оид масалалар 
кўриб чиқилади. Айни пайтда 
етакчи ёшлар учун ўтказила- 
диган сем инар-тренингда 
ёшларга оид қонунчилик, иш 
юритиш ва ёшлар билан иш- 
лаш нинг илғор услублари 
ҳақида ип/тирокчиларга ат- 
рофлича тушунча берилади.

Фестиваль доирасида таш- 
кил этиладиган кўргазмада 
ёшлар таълим соҳасида амал- 
га оширилаётган ислоҳотлар- 
нинг мазмун-моҳияти, бу бо- 
радаги юртимиз ва жаҳон 
тажрибаси, талабалар учун 
эълон қилинаётган миллий ва 
хорижий грантлар, талабалар 
ва ёш олимлар ўртасида ўтка- 
зилаётган танловлар, илмий 
конференциялар ҳақида тўла- 
қонли маълумот олишлари 
мумкин.

Камолот, заковат ва 
дўстлик байрамига айланади-

ган ушбу фестиваль доира- 
сида «Соғлом турмуш тарзи 
-  ёшларни уйғун камол топ- 
тириш гарови» мавзуида са- 
ломатлик акциясини ташкил 
этиш ҳам кўзда тутилган. Ак- 
ция доирасида югуриш ва ве- 
лопойга мусобақалари, гиёҳ- 
вандлик, хавфли юқумли ка- 
салликлар ва бошқа турли ил- 
латларнинг олдини олишга 
қаратилган давра суҳбатлари, 
учрашувлар ўтказилади.

«Талабалик -  олтин дав- 
рим менинг» мавзуидаги му- 
сиқали байрам кечаси, «Қув- 
ноқлар ва зукколар» кўрик- 
танлови, ёшлардаги етакчи- 
лик қобилиятини юзага чи- 
қаришга кўмаклашувчи маҳо- 
рат сабоқлари иштирокчи йи- 
гит-қизларнинг турли фан- 
лар ва санъатга оид интел- 
лектуал ва ижодий салоҳия- 
тини синовдан ўтказиш им- 
конини беради.

Тадбир иштирокчиларини 
Бухоронинг тарихий обида- 
лари, меъморий ёдгорликла- 
ри, истиқлол йилларида бар- 
по этилган мажмуалар, мону- 
ментлар, маданият ва санъат 
кошоналари билан таниигги- 
риш мақсадида ташкил эти- 
ладиган экскурсия ҳам фес- 
тивалга янада ёрқинлик бахш 
этиши шубҳасиз.

Назокат УСМОНОВА, 
ЎзА мухбири.

Маҳалла марказлари Ш  'к

ЗАМОНАВИИ ВА ГУЗАА ГУЗАРААР
[1]
Собир Раҳимов туманидаги 

Беруний номли маҳалла пой- 
тахтимизнинг обод гўшалари- 
дан бири. Маҳалладаги 500 та 
хонадонда 2350 нафар аҳоли 
истиқомат қилади. Битга мак- 
таб, битта болалар боғчаси ва 
тўртга маиший хизмат кўрса- 
тиш шохобчаси аҳоли ҳизмати- 
да. Яқинда бу ерда маҳалланинг 
янги гузари очилди. Янги гу- 
зар ўзининг муҳташамлиги, 
кўркамлиги билан ажралиб ту- 
ради. Гузарда аҳолига маиший 
ва тиббий хизмат кўрсатиш, 
тадбиркорлик марказлари учун 
барча шароитлар яратилган. Шу 
билан бирга тантаналар ўтка- 
зиш учун ҳам махсус жой аж- 
ратилган. Энг муҳими, гузарда 
маҳалланинг бир неча ёшлари

учун янги иш ўринлари ярати- 
лади.

Бундан ташқари маҳалла 
ҳудудида спорт майдончалари 
ташкил этилиб, зарур жиҳозлар 
билан таъминланган. Усмирлар 
ва оилавий спорт мусобақала- 
рининг барчаси худди шу ерда 
ўтказилади. Футбол майдонида 
эса маҳалланинг турли ёшла- 
ридан иборат гуруҳлари ўрта- 
сида мусобақалар ўтказилиб ту- 
рилади.

Мазкур тумандаги «Аллон» 
маҳалласи маркази бундан бир 
неча йил илгари қад ростлага- 
нида аҳоли мамнун бўлганди. 
Ўтган йиллар давомида марказ 
фуқаролар манфаатларига хиз- 
мат қиладиган, уларнинг оғири- 
ни енгил, узоғини яқин этади- 
ган масканга айланди.

— Аслида марказ одамлар-

нинг мушкулини осон қилиш, 
муаммолари, бошлаган хайрли 
ишларига кўмаклашиш, оилалар 
осойииггалигини сақлаш, хона- 
донларда соғлом маънавий му- 
ҳитни қарор топтириш мақса- 
дида бунёд этилган, — дейди 
оқсоқол Сайфулла Болтабоев. 
— Мажмуани тиклашда тадбир- 
корлар ҳиммати, қолаверса, фа- 
олларнинг якдиллиги, ҳамжи- 
ҳатлиги қўл келди. Марказда 
ходимларнинг самарали меҳнат 
қилишлари учун барча шарт- 
шароитлар ярашлган.

Марказда 191-сонли мили- 
ция таянч пунктининг фаолият 
кўрсатаётгани ҳудудда турли хил 
жиноятлар содир этилиши ҳамда 
тартиббузарлик ҳолатларининг 
олдини олишда қўл келаётир.

РЛШРҚУЛОВ.

Фармон ва мжро

Республикамиз маҳаллаларида
ЭАЕКТР ҲИСОБААГИЧААР
УРНАТИАДИ

Андижон вилояти Ол- 
тинкўл туманидаги "Итти- 
фоқ" маҳалласида жойлаш- 
ган барча хонадонларга хо- 
рижда ишлаб чиқарилган 
замонавий электр ҳисобла- 
гич ускуналари ўрнатилди.

— Янги ускуна ўрнатил- 
ганидан сўнг коммунал 
тўловларни  ўз вақтида 
амалга ошириш борасида 
яхши натижаларга эришдик. 
Яна бир муҳим ж иҳати  
шуки, янги ҳисоблагичда 
коммунал тўловларни плас- 
тик карточка билан тўлаш

имкони бор, — дейди ма- 
ҳалла оқсоқоли Ғуломқодир 
Юнусов.

Қ увонарлиси , айни 
пайтда туман электр тармоқ- 
лари корхонаси маҳаллалар- 
даги хонадонларга янги 
ҳисоблагичларни  бепул 
ўрнатиб беряпти.

Шу йил охиригача ту- 
мандаги яна бир маҳаллага 
ана шундай янги ҳисобла- 
гичлар ўрнатиш кўзда ту- 
тилган.

У. САКСОНБОЕВ, 
«МаЬаИа» мухбири.

ЯНГИ САВДО МАРКАЗИ
Ж и зза х  ш аҳридаги  

«Оққўрғонлик» маҳалласи- 
да Ўзбекистон Қаҳрамони 
Марат Зокиров ҳамда фа- 
оллар ташаббуси билан за- 
м онавий савдо м аркази  
қурилиб фойдаланишга топ- 
ширилди.

Эндиликда маҳалла аҳли 
шу ернинг ўзидан кунда- 
лик эҳтиёж молларини ха- 
рид қилиш аётир . Аҳоли

бундай қулайликдан мам- 
нун. Шу муносабат билан 
маҳаллада хайрия тадбири 
ўтказилди.

Тадбир сўнгида ҳомий- 
лар томонидан 120 нафар 
кам таъминланган оилага 
ҳамда 30 н аф арга  яқин 
қарияга совға-саломлар ула- 
шилди.

А. ҚАРШИЕВ, 
“МаЬаИа” мухбири.

ҒАМХЎРЛИК ИФОДАСИ
"Маҳалла" хайрия жам- 

ғарм асининг С урхондарё 
вилояти бўлими бошқару- 
ви ҳамда Термиз ш аҳар 
бўлинмаси ташаббуси билан 
яна бир хайрли ишга қўл 
урилди . Ш аҳардаги  
"Наврўз" маҳалласида исти- 
қомат қилаётган Холбека 
Шарипова, Сайдолим Исо- 
хонов, "Байналмилал" ма- 
ҳалласида яшовчи Ойбаҳор 
Поянова, "Фарҳод" маҳал- 
ласида яшовчи Қодир Ки- 
чимов, Раъно Узоқова но- 
мидаги маҳаллада яшовчи 
Шерали Ёқубовга бир бош-

дан қорамол ҳадя қилинди.
Ш унингдек, "Б айнал- 

милал" маҳалласида истиқо- 
мат қилаётган кам таъмин- 
лан ган , боқувчи си н и  
йўқотган, кўп болали оила- 
ларнинг 7 нафар фарзан- 
дининг сун н ат  тўйлари  
ўтказиб берилди.

Жамғарма ҳамда ҳомий- 
лар томонидан кўрсатила-

ётган бундай ғамхўрлик- 
лардан ижтимоий ҳимояга 
м уҳтож  оилалар мамнун 
бўлишди.

Н.МУҲАММАДИЕВ

ТОШКЕНТЛЖ КЕЛИН-
•  •

КУЕВЛАР
"Камолот" ёшлар ижти- 

моий ҳаракатининг Тошкент 
шаҳар кенгаши ташаббуси 
билан никоҳ тўйлари бўлиб 
ўтган тош кентлик келин- 
куёвлардан юз нафарининг 
Самарқандга сафари уюпгги- 
рилди.

— Самарқанд чиндан ҳам 
гўзал шаҳар эканига яна бир 
бора гувоҳ бўлдик, — дейди 
келинлардан бири Севара 
Ш офайзиева. — Бизларда, 
айниқса, Амир Темур мақба-

раси, Регистон ансамбли, 
Шоҳи Зинда мажмуаси, Мир- 
зо Улуғбек расадхонаси син- 
гари қадимий обидалар катта 
таассурот қолдирди.

Меҳмонлар, шунингдек, 
Т ош кент, Б ўстон сарой , 
М ирзо Улуғбек, Беруний 
кўчаларида замонавий ша- 
ҳарсозлик андозалари асо- 
сида қурилган гўзал имо- 
ратларн и  ҳам том ош а 
қилишди.

Мухбиримиз.

I 'ЎЗМЕДЭКСГЮ-2010" КУРГАЗМАСИ ОЧИЛДИ
Пойтахтимиздаги “Ўзэкспомарказ" кўргазмалар залида 
“Ўзмедэкспо-2010” халқаро ихгисослашган тиббиёт кўргазмаси 
иш бошлади. Кўргазма Ўзбекистон Соғлиқни сақлаш вазирлиги 
ҳамда “Дори-дармон” акциядорлик компанияси томонидан 
ташкил этилди.

ш

Президентимиз Ислом Каримов- 
нинг 2007 йил 19 сентябрда қабул 
қилинган соғлиқни сақлаш тизимини 
ислоҳ қилишни янада чуқурлапггириш 
ва уни ривожлантириш давлат дасту- 
рини амалга оширишнинг асосий 
йўналишларига оид фармони аҳоли 
саломатлигини мустаҳкамлаш ва тиб- 
бий хизмат сифатини яхшилаш бора- 
сидаги кенг кўламли ислоҳотларни 
жорий этишда муҳим дастуриламал 
бўлиб хизмат қилмокда. Мазкур ҳуж- 
жатда белгиланган вазифаларнинг из- 
чил амалга оширилиши натижасида 
аҳолига тиббий профилактика ёрдами 
кўрсатишга ихтисослашган бирламчи 
шифо масканларининг моддий-техник 
базаси ривожланиб бораётир.

Мамлакатимизда шошилинч тиб- 
бий ёрдам кўрсатиш ва ихтисослаш- 
тирилган илмий-амалий тиббиёт мар- 
казлари фаолияти тобора такомиллаш- 
мокда. Она ва бола соғлиғини асраш, 
репродуктив саломатликни мустаҳкам-

лаш, оилаларда соғлом фарзандлар ту- 
ғилиши ва камолга етишини таъмин- 
лашга оид кенг кўламли чора-тадбир- 
лар дастурлари босқичма-босқич амал- 
га оширилмокда. Жаҳон тиббиёти- 
нинг энг янги технологияларига асос- 
ланган замонавий диагностика ва да- 
волаш воситаларидан кенг фойдала- 
нилмокда.

Бунда анъанавий тарзда ўтказила- 
ётган “Ўзмедэкспо" халқаро ихтисос- 
лашган тиббиёт кўргазмасининг ҳа^ 
ўз ўрни бор. Бу йилги кўргазмада Рос- 
сия, Беларусь, Германия, Польша, 
Ҳиндистон, Хитой, Бирлашган Араб 
Амирликлари каби хорижий давлат- 
лардан қатор етакчи фармацевтика 
компаниялари иштирок этмокда.

Кўргазмада маҳаллий фармацевтика 
компанияларимиз маҳсулотларига ҳам 
кенг ўрин берилган. Улардан бири -  
"Ўзкимёфарм" очиқ акциядорлик жа- 
миятида айни пайтда тиббиётнинг 
барча соҳаларида қўлланиладиган сак-

сон турдан кўпроқ дори-дармон иш- 
лаб чиқарилмокда. Юртимизда фар- 
мацевтика саноатини ривожлантириш, 
истеъмолчиларни маҳаллий хомашё 
асосида ишлаб чиқарилган дори-дар- 
монлар билан таъминлаш, тармокда 
сифат ва самарадорликни оширишга 
қаратилаётган эътибор корхона фао- 
лиятини такомиллапггириш ва ишлаб 
чиқариш жараёнларини замонавий- 
лаш тириш  имконини бермоқда. 
Ҳозирги кунда жамиятнинг ампула 
дорилар ишлаб чиқарадиган цехига 1,5

миллион доллар қийматидаги янги 
линия ўрнатилмоқда. Бу маҳсулот 
ҳажмини ошириш, сифатини янада 
яхшилаш, ишлаб чиқариш жараёнини 
ривожлантиришга хизмат қилади.

Кўргазмада мамлакатимиз ва жа- 
ҳон тиббиётининг ана шундай ўзига 
хос ютуқлари, диагностика ва даво- 
лаш технологиялари, стоматология 
жиҳозлари кенг намойиш этилмокда.

ҚААБ ҚУРҒОНИ МЕЪМОРААРИ
[1]
Мамлакатамизда баркамол 

авлодни тарби51лаш масаласи 
давлат сиёсати даражасига 
кўтарилгани билан аҳамиятли- 
дир. Муҳтарам Президенти- 
мизнинг ташаббуси билан иш- 
лаб чиқилган «Таълим тўғри- 
сида»ги қонун, Кадрлар тай- 
ёрлаш миллий дастури асоси- 
да яратилган, жаҳон тажри- 
басида «Ўзбек модели», деб 
эътироф этилган, миллий анъ- 
аналарга ва илрор хорижий 
андозаларга асосланган мала- 
кали кадрлар тайёрлаш тизи- 
ми ўзининг кенг қамровли- 
лиги билан бугунги кунда 
мамлакатимизнинг ёрқин ке- 
лажагини қуришда ҳал қилув- 
чи ўрин тутмокда. Ушбу ти- 
зим, биринчи навбатда, юксак 
маънавиятли, ўзининг муста- 
қил фикрига эга, замонавий 
билим ва технологияларни 
ўзлаштиришга қодир бўлган 
баркамол авлодни тарбиялаш 
масаласи мустақил Ўзбекистон 
сиёсатининг устувор йўна- 
лишларидан бири эканини 
яққол намоён этмокда. Қола- 
верса, бу фарзақдларимизнинг 
баркамол, замонавий билим- 
ларни пухта эгаллаган, буюк 
аждодларимизнинг муносиб 
ворислари бўлиб вояга етиши 
йўлидаги юксак эътибор ва 
ғамхўрликнинг ифодасидир.

Шу боис бугунги тинч ва 
фаровон диёримизда ёруғ, ши- 
нам ўқув масканларида замон- 
нинг илғор билимларини 
ўзлаштириш, касб-ҳунарларни 
танлаш имкониятига муяссар

бўлган фарзандларимиз чина- 
камига бахтли авлоддир. Ша- 
ҳар ва қишлоқларимизда барпо 
этилаётган замонавий таълим 
муассасаларида ўғил-қизлар- 
нинг пухта билим ва тарбия 
олишлари учун жаҳон андоза- 
лари даражасидаги шарт-шаро- 
итлар муҳайё этилган, зарур 
услубий воситалар ва қўллан- 
малар билан таъминланган. 
Факт ва рақамларнинг кўлами 
ҳам бу борада эришилган ютуқ- 
лардан далолат беради. Юрт- 
бошимиз табригида келтирил- 
ганидек: «...кейинги ўн-ўн 
икки йил мобайнида 1 минг 
394 та касб ҳунар коллежи, 142 
та академик лицей, 9 минг 772 
та мактаб, ўнлаб олий ўқув 
ю ртлари янгитдан бунёд 
этилгани, реконструкция 
қилингани ва капитал таъмир- 
ланганининг ўзи тарихимизда 
илгари ҳеч кўрилмаган улкан 
ҳодисадир.

Ана шундай эзгу ишлари- 
мизнинг давоми сифатида мах- 
сус дастурлар бўйича 1 минг 
200 та болалар спорти объек- 
ти барпо этилгани, 278 та му- 
сиқа ва санъат мактабини ян- 
гитдан қуриш ва реконструк- 
ция қилиш ишлари олиб бо- 
рилаётганини таъкидлаш ло- 
зим».

Яқинда П резидентимиз
I

Ислом Каримовнинг БМТ Бош 
Ассамблеясининг Мингйиллик 
ривожланиш  мақсадлари 
бўйича олий даражадаги ялпи 
мажлисида сўзлаган нутқида 
баён этилган таълим ислоҳот- 
лари ҳақидаги фикрлари ҳар 
бир юртдошимизга ғурур, иф-

тихор бағишлайди. Юртимиз- 
да ҳар йили таълим учун 
сарф ланаётган хараж атлар 
ялпи ички маҳсулотнинг 10- 
12 фоизини ташкил этиши 
БМТ Саммити қатнашчилари- 
ни ҳайратга солгани аниқ. 
Ҳолбуки, ушбу кўрсаткич ду- 
нёнинг ривожланган давлат- 
ларида 3-5 фоиздан ошмас- 
лиги маълум. Ёш авлодга пух- 
та билим, мукаммал тарбия бе- 
ришга оид кенг қамровли ис- 
лоҳотлар ўзида жаҳон ва мил- 
лий таълим амалиётининг энг 
яхши жиҳатларини мужассам 
этган. Ёшларга 12 йиллик бе- 
пул мажбурий таълим бериш- 
га доир ушбу тизим босқич- 
ма-босқичлиги, кучли ижти- 
моий йўналтирилгани, хал- 
қимизнинг эзгу орзу-инти- 
лишлари, миллий менталите- 
тимизга мослиги, узвийлиги 
ва узлуксизлиги билан ҳам 
жаҳонда катта қизиқиш ва 
ҳавас уйғотмокда. Мазкур ти- 
зимнинг инсонпарварлиги яна 
шундаки, юртимизда миллати 
ва ижтимоий ҳолатидан қагьи 
назар, барча учун умумий таъ- 
лим бепулдир.

Бугунги кунда тараққиёт- 
нинг жадал суръатлари, жа- 
ҳон илм-фанидаги оламшумул 
янгиликлар ўқитувчининг ўз 
устида тинимсиз ишлашини, 
билим, тажриба ва малакаси- 
ни мунтазам ошириб бориши- 
ни тақозо этмокда. Бошқача 
айтганда, бугунги ўқитувчи 
ёшларнинг ҳар томонлама кенг 
фикрлайдиган, илғор педаго- 
гик ва ахборот технологияла- 
рини самарали қўллай олади-

ган ижодкор шахс бўлишини 
таъминлайдиган, уларни би- 
лим чўққилари, юксак маъна- 
вият сари олға интилишга, 
юксак инсоний фазилатлар со- 
ҳиби бўлишга даъват этади- 
ган чинакам устоз бўлмоғи ло- 
зим.

Шуни назарда тутган 
ҳолда, ушбу жараённи жой- 
ларда доимий тарзда ташкил 
этиш мақсадида тизимдаги пе- 
дагогика ҳамда қайта тайёр- 
лаш ва малака ошириш инс- 
титутлари қошидаги 168 ка- 
федранинг 1347 нафар про- 
ф ессор-ўқитувчиси 529 та 
умумий ўрта таълим мактаби- 
га бириктирилиб, умумтаълим 
мактаблари билан олий ўқув 
юртлари ўртасида ҳамкорлик 
дастурлари тузилган. Бу факт 
ва рақамлар биргина халқ таъ- 
лими соҳасида олиб борила- 
ётган ислоҳотларга доир, хо- 
лос. Агар юртимиздаги мак- 
табгача таълим, Олий ва ўрта 
махсус таълим муассасаларида 
олиб борилаётган ислоҳотлар 
самараси таҳлил қилинадиган 
бўлса, бунинг қамрови нақа- 
дар кенг эканлиги яққол на- 
моён бўлади.

Ўсиб келаётган ёш авлод- 
га пухта ва мукаммал билим 
бериш баробарида уларни Ва- 
тан тақдири учун дахлдор, 
фидойи этиб, миллий қадри- 
ятларимиз руҳида тарбиялаш 
масаласи бугунги кунда дол- 
зарб аҳамият касб этмокда. Шу 
боис жорий Баркамол авлод 
йилида таълим соҳасидаги ис- 
лоҳотларни янада чуқурлаш- 
тириш ва такомиллаштириш,

ўқитувчи ва мураббийлик кас- 
бини эъзозлаш, ёш ўқитувчи- 
ларга ҳар томонлама мадад 
кўрсатиш борасидаги эзгу иш- 
лар кўлами тобора кенгаймоқ- 
да. Бундай эътибор ва ғамхў- 
рлик таълимнинг барча бўғин- 
ларида -  умумий, ўрта мах- 
сус, касб-ҳунар ва олий таъ- 
лим тизимларида таълим-тар- 
бия сифатини оширишда, бар- 
ча тизим педагоглари меҳна- 
тини рағбатлантириш нинг 
янги, самарали механизмини 
жорий этишда, ёшларга би- 
лим бериш ва маънавиятини 
юксалтиришда, иқтисодиёт 
тармоқлари учун малакали му- 
тахассислар тайёрлаш да, 
ўқитувчиларнинг масъулияти- 
ни оширишда муҳим омил 
бўлиб хизмат қилмокда.

Ҳар қандай таълим ва тар- 
бияда энг асосий омил -  му- 
аллим ва унинг таф аккур 
дунёсидир. Зеро, мустаҳкам 
билим, юксак ақл-заковат, ин- 
теллектуал салоҳиятини оши- 
ра бориб, инсон ўз ҳаётининг 
ёрқин йўлларини топишга, 
бахт ва саодат эшикларини 
очишга мушарраф бўлади. Шу 
маънода мамлакатимизда таъ- 
лим-тарбия соҳасидаги ишлар 
бир лаҳза ҳам тўхтамасдан, 
янги босқичларга кўтарилаёт- 
гани қувонарлидир. Бу ёш ав- 
лод маънавиятини юксалти- 
ришда муҳим омил бўлиб хиз- 
мат қилади, албатга.

Худоёр МАМАТОВ, 
Ўзбекистон Республикаси 

Олий Мажлиси Қонунчилик
палатаси депутати

Эқгиром

УСТОЗ МАҲОРАТИ

КАЛИТИДИР
Камолиддин ака 

хонасига кириб, 
қўлидаги китоб ва 
дафтарларини стол 
устига қўйган ҳам 
эдики, эшик тақил- 
лаб қолди.

— Кираверинг, марҳамат! — 
деди Камолиддин ака эшикка 
юзланганча.

Устоз билан саломлашгач, 
кўрсатилган жойга ўтириб, ота 
сўз бошлади:

— Сиздан маслаҳат сўрагани 
келдиқ домла. Ўғлимиз шу ерда, 
7-синфда ўқийди. Илгарилари 
ўқишга иштиёқи зўр эди, аммо 
мана икки ойдирки, ўқишга ҳаф- 
саласи йўқолди, кўп вақтини 
кўчада ўртоқлари билан ўтказ- 
япти. Уришгани, жазолагани 
кўнглимиз бўлмаяпти. Нима қил- 
сак экан, ёрдам беринг!

Камолқддин ака ўқувчининг 
ота-онаси билан узоқ суҳбат- 
лашгач, бу ўзгаришларнинг са- 
бабини бирма-бир тушунтириб 
берди.

— Ўғил бола ўсмирлик дав- 
рида шундай ҳолатга дуч кела- 
ди, агар унга руҳан ёрдам бе- 
рилса — яқин дўсгдек муомала- 
да бўлишса, тезда ўтиб кетади, 
— деди у. — Шу боис ўғлин- 
гизни дам олиш кунлари, дарс- 
дан бўш пайтларида фойдали, 
қизиқарли машғулотлар билан 
шуғуллантиришингиз лозим.

Ота-онани кузатгач, Камо- 
лқддин ака ўша ўқувчининг ус- 
този билан синф журналини 
кузатди. Кейинги икки ойда ота- 
онаси шикоят қилган ўқувчининг 
баҳоларида унча катга ўзгариш 
йўк, Аълочи ўқувчини йўқотиш- 
ни ҳеч бир ўқитувчи хоҳламай- 
ди, шунинг учун атр  ўзлангга- 
риш самарадорлиш пасайса кей- 
инш баҳолар «аввалга хизмат- 
лари учун» қўйилэди. Буни яхши 
билган домла синф раҳбарига 
ўқувчини алоҳида эътибор би- 
лан кузатиш зарурлигини таъ- 
кидлади. Олдинда яна бир му- 
ҳим вазифа — ўқувчининг ўзи 
билан суҳбатлашиш қолган эди.

Камолиддин ака ўқувчи би- 
лан мактаб директори сифати- 
да эмас, балки энг яқин дўстдек, 
самимий гаплашди. У келажак- 
да тиришқоқлиги ва ҳаракат-

чанлиги туфайли кўп ютуқ- 
ларга эрипшши мумкинлигини 
ётиғи билан тушунтирди. Агар 
ҳозир ҳаммасини изига тушир- 
маса, кейин кеч бўлишини, 
дарсларни ўзлаштира олмай 
қолишини ҳаётдан мисоллар 
келтириб таъкидлади.

Шундан сўнг домла ўқув- 
чининг дарсларга қатнашишини 
ўз назоратига олди. Озгина 
ютуқларини ҳам рағбатлантириб 
боришни унутмади. Дарҳақи- 
қат, орадан икки ойлар ўтиб, 
ўқувчининг дарсларни ўзлаш- 
тириши яхшиланди. Бу орада 
ота-онаси уни бемаъни «ўртоқ- 
лари»дан қутқарди, дам олиш 
пайтларида қишлоқ хўжалиги 
ишлари билан шуғуллантириш- 
ди, мактабда синф раҳбари уни 
бадиий ҳаваскорлик тўгарагига 
жалб қилди.

Биз Шахрихон туманидага 
53-мактаб-интернати директори, 
Ўзбекисгон Қахрамонқ Ўзбекис- 
тоқлд хизмат кўрсатган халқ таъ- 
лими ходими, «Эл-юрт ҳурма- 
ти» ордени соҳиби Камолидаин 
Ғофуровнинг одатдага иш фао- 
лиятидан бир лавҳа келтирдик, 
холос. У мактабдага ҳар бир ўқув- 
чининг тарбияси, билим олиши 
учун ана шундай жон куйдира- 
ди. Балки шунинг учун кейинга 
уч йил ичцда кимё фани чуқур- 
лаштирилган ҳолда ўргатилади- 
ган бу дергоҳни битиршн ёшлар- 
дан 215 нафари олий ўқув юрт- 
ларига киргандир. Тўрт нафар 
ўқувчи халқаро, олти нафар 
ўқувчи республика олимпиадала- 
рида иштирок этиб, фахрли 
ўринларни эгаллашди. Аввалги 
йилларда мактабни битириб, 
ўқишга киролмаган 16 нафар 
собиқ ўқувчи шу йил олий ўқув 
юрти талабалари бўлганликлари- 
ни айтиб, устозни хурсанд қилиб 
кетдилар.

Мустақиллигимизнинг ўн 
тўққиз йиллиги арафасида 
Президентимиз фармони билан 
давлат ва халқ олдидаги улкан 
хизматлари учун Камолиддин 
Ғофуровга «Ўзбекистон Қаҳра- 
мони» унвони берилгани ус- 
тознинг кўп йиллик самарали 
меҳнатига берилган муносиб ба- 
ҳодир.

Узоқбой САКСОНБОЕВ,
1

«МаЬаБа» мухбири.

‘Тахиатош-дон" акциядорлик жамияти қошида “Иссиқ нон" цехининг ишга туширилиши 
Тахиатош шаҳри аҳолисини сифатли нон маҳсулотлари билан таъминлаш имконини бермоқда.

Ўн олти киши меҳнат қилаётган мазкур цехда замонавий технология асосида кунига икки 
минг донагача қолипли нон ишлаб чиқарилмокда. Шунингдек, шаҳардаги савдо дўконларига 
батон, булочка сингари ўнга яқин турда нон маҳсулотлари ҳам етказиб берилаётир. "Иссиқ 
нон" маҳсулотлари сифати ва мазаси билан ғоятда харидоргир.

СУРАТДА: цех ишчилари Бахитжон Утаров ва Алтингул Ажиниязова.
Арслон Канназаров (УзА) олган сурат.

Қарор ва ижро

ҚИ1МОҚ ДУКОНЛАРИДА 
ТЕРМИНАЛЛАР

Президентимиз Ислом Каримов 
раҳнамолигида қишлоқ аҳолисининг 
турмуш фаровонлигини ошириш, 
олис ва чекка қишлоқларда ҳам 
маиший, савдо, тиббий ва бошқа 
хизматлар кўрсатиш сифатини 
янада яхшилашга алоҳида эътибор 
қаратилмоқда.

Қишлоқларимизда қулай хизмат турлари 
кўпайиб, накд пулсиз ҳисоб-китоб тизимининг 
тобора такомиллашаётгани бунинг яққол дали- 
лидир. Замонавий тўлов воситаси -  банк плас- 
тик карточкалари қишлоқ аҳолиси ўртасида ҳам 
тобора оммалашиб бормокда.

Давлатимиз раҳбарининг шу йил 19 апрелда 
қабул қилинган «Банк пластик карточкаларидан 
фойдаланган ҳолда ҳисоб-китоб тизимини ри- 
вожлантиришни рағбатлантириш бўйича қўшимча 
чора-тадбирлар тўғрисида»ги қарорига мувофиқ 
Сурхондарё вилоятида ҳам муайян ишлар амалга 
оширилаётир. Хусусан, қишлоқ жойларда савдо 
ва хизмат кўрсатиш шохобчаларида накд пулсиз 
ҳисоб-китоб тизими кенг жорий этилаётгани 
аҳолига қатор қулайликлар яратмокда.

Ангор туманида фаолият юритаётган 123 
хўжалик юритувчи субъектда тижорат банкла- 
рининг тўлов терминаллари ўрнатилган. Туман 
марказидан узокда жойлашган «Чинобод», «Ба- 
ҳор», «Гиламбоп», «Деҳқонбирлашув» каби ма- 
ҳаллалар ҳудудидага хизмат кўрсатиш ва савдо 
шохобчаларида ҳам терминаллар ўрнатилди.

Маълумотларга кўра қишлоқларда тижорат 
банкларининг терминалларидан фойдаланишга 
эҳгиёж тобора ортиб бораётир. Айни пайтда ту- 
манда "Агробанк"нинг 66 та, "Микрокредшбанк"- 
нинг 41 та, "Халқ банки"нинг 24 та тўлов терми- 
нали орқали накд пулсиз ҳисоб-китоб юритил- 
мокда. Электрон ҳисоб-китоб тизимининг аҳоли 
фаровонлигини таъминлашга хизмат қилаётгани 
тижорат банкларидан тўлов терминаллари сони- 
ни янада кўпайтиришни тақозо этмокда.

-  Қишлоқлардаги мижозларимизга банк хиз- 
мат турларидан самарали фойдаланиш учун қулай 
шарт-шароит яратиш асосий вазифаларимиздан 
биридир, -  дейди "Агробанк" акциядорлик ти- 
жорат банки туман филиали бошқарувчиси 
Тўлқин Норқулов. -  Айниқса, накд пулсиз 
ҳисоб-китоб тизимининг ^хўжалик юритувчи 
субъект учун ҳам, мижоз учун ҳам қатор қулай-

лик яратаётгани эътиборга сазовордир. Банк пла- 
стик карточкаларидан фойдаланаётган истеъмол- 
чилар ўзлари истиқомат қилаётган ҳуду/удаги сав- 
до ва бошқа хизмат кўрсатиш шохобчаларида 
ҳисоб-китоб ишларини накд пулсиз амалга ошир- 
мокдалар. Айни пайтда пластик карточкада сақ- 
ланаётган маблағ учун ойлик фоиз тўловлари- 
нинг қўшилаётгани ҳам фойдаланувчиларга ўзига 
хос рағбат бўлиб хизмат қилаётир. Иилшшг ўтган 
даврида тўлов терминалларимиз орқали 809 мил- 
лион сўм маблағ айланди. Жорий йил охирига- 
ча қишлоқлардаги савдо ва бошқа хизмат кўрса- 
тиш нуқталарида яна ўтгазта замонавий тўлов 
аппарати ўрнатиш режалаштирилган.

ф

Қишлоқлардаги терминалларда барча турда- 
га коммунал хизматлар, мобиль алоқа ва ин- 
тернет тўловлари қабул қилинмоқда. Савдо ва 
бошқа хизмат кўрсатиш нуқталарида накд пулсиз 
ҳисоб-китоб амалга оширилаётганидан мижоз- 
лар мамнун.

Туман марказидан анча узокда жойлашган 
"Новшаҳар" фермерлар уюшмасидага савдо ва 
бошқа хизмат нуқгаларига "Агробанк" туман фи- 
лиалининг туртга терминали ўрнатилди. Мисол 
учун, “Чинобод" маҳалла фуқаролар йиғинида 
уч мингга яқин киши истиқомат қилади. Якка 
тартибдаги тадбиркор Чори Жумаев маҳалла 
аҳолисига савдо хизмати кўрсатмокда. Тадбиркор 
"Агробанк"нинг тулов терминали билан савдо 
кдлишни йўлга қўйгач, мижозлар сафи янада 
кенгайди. Қишлоқ аҳолиси шу ернинг ўзидан 

рур озиқ-овқат маҳсулотлари ва бошқа истеъ- 
ол товарларини «электрон ҳамён» орқали ха- 

рид қилмокда.
-  Пластик карточка қулай ва ишончли тўлов 

воситаси экан, -  дейди шу маҳаллалик Назира 
Аллаева. -  Маҳалламиздага дўконда ана шун- 
дай замонавий тўлов тизимининг йўлга қўйил- 
ганидан мамнунмиз. Пластик карточкадага маб- 
лағдан қишлоғимизнинг ўзида фойдаланиш им- 
кош! яратилгани, маҳсулотлар накд пул ва плас- 
тик карточкага бир хил нархда сотилаётгани бар- 
чага манзур бўлмокда.

Қишлоқлардаги тўлов терминалларининг 
аҳоли манфаатлари учун хизмат қилиб, истеъ- 
молчилар ишончини оқлаётгани мамлакатимиз 
молия-банк тизимида амалга оширилаётган из- 
чил ислоҳотлар самарасидир.

ТТ Х.МАМАТРАЙИМОВ,
ЎзА мухбири.

“ Пахта -  2010”

ТЕРИМ ИДҒОРЛАРИ РАҒБАТЛАНШРИАМОҚДД
Бу йил самарқандлик фер- 

мерлар 99 минг 200 гекгар май- 
донда вилоят иқлим шароитига 
мос ғўза навларини парвариш- 
лаб, мўл ҳосил етиштирди. Пах- 
та йиғим-теримида фермерлар- 
га яқиндан кўмаклашаётган те- 
римчилар учун зарур шарт-ша- 
роитлар яратилган, уларни рағ- 
батлантириб боришга алоҳида 
эътибор қаратилмокда.

Ҳар беш кунликда энг 
юқори кўрсаткичга эришган 
туман, муқобил машина-трак- 
тор парки, фермер хўжалиги, 
маҳалла ва илғор теримчилар 
аниқланиб, уларга қимматбаҳо 
совғалар топпшрилмокда.

-  Теримчиларга иш ҳақла-

рини ўз вақтида бериш билан 
бирга уларни қўшимча рағбат- 
лантириш меҳнат суръатини 
оширишга хизмат қилади, -  
дейди вилоят касаба уюшма- 
лари ташкилотлари бирлашма- 
си кенгаши раиси ўринбосари 
Мирза Ҳайитов. -  Шу мақ- 
садда илғор теримчиларга ранг- 
ли телевизор, мебеллар жам- 
ланмаси ва бошқа қимматбаҳо 
буюмлар туҳфа қилинмокда. 
Мавсум якунида энг фаол фер- 
мер, оилавий пудратчи ва те- 
римчиларга юртимиздага сана- 
торийларга бепул йўлланма бе- 
риш ҳам кўзда тутилган.

-  Мавсумнинг дастлабки 
беш кунида маҳалламиз терим-

чилари "Деҳқонобод" муқобил 
машина трактор парки ҳуду- 
дидаги фермер хўжаликлари 
далаларидан 73,5 тонна пахта 
териб, "Энг илғор маҳалла" 
йўналишида ғолибликни қўлга 
киритди, -  дейди Пайариқ ту- 
мани Аҳад Примов номидаги 
маҳалла фуқаролар йиғини ра- 
иси Абдуғаффор Ирисов. -  
Танлов ташкилотчилари томо- 
нидан бу муваффақиятимиз 
учун маҳалла марказимизга ме- 
беллар жамланмаси тақдим 
этилди. Бундан руҳланган ма- 
ҳалладошларимиз теримда яна 
ҳам фаол иштирок этишмокда.

ҒЛАСАНОВ, 
ЎзА мухбири.

Обод қишлоқлар йч .V

КУМАГИ АСКАТАЕТИР
— Иморат қурмоқчи эдик. Қурилиш материапларининг 
нархини суриштиргани Қарши шаҳрига келгандик. Ўз̂  
арзон экан. Қайтиб кетяпмиз.
— Қаердансиз?
— Чироқчи туманининг Сувлиғидан.
— Туманнинг чекка қишлоқлариданми?
— Шаҳар денг, опа, чекка қишлоқ бўлса ҳам шаҳардан 
қолишмайди.

— Шунчалик ўзгариб кетганми?
— Ҳа-да. Қурилиш материалла- 

ри арзон деганимиздан билавермай- 
сизми? Тадбиркорларимиз кўп. Шу- 
лар арзон қилишди-да. Шаҳримизга 
борганмисиз ўзи?.. Кўчанинг бошида 
"Раупе1" бор. Ундан кейин клиника. 
Кейин тўйхона, сартарошхона, ош- 
хона... Хуллас, борсангиз кўрасиз.

Қишлоғини бири қўйиб, бири 
мақтаётган йигитларга қараб дилдан 
қувонаман. Эҳтимол, гапларида ан- 
дак муболаға бордир, бироқ бунинг 
замиридаги туғилиб ўсган жойга 
бўлган меҳр-муҳаббат, садоқатдан 
завқландим.

— Бизда қоидага айланиб кет- 
ган шундай одат бор, — дейди Сув- 
лиқ қишлоқ фуқаролар йиғини ра- 
иси Одил Хушвақтов. — Қишлоқ- 
дан чиққан тадбиркорми, фермер-

ми, олимми, дўхтирми — элга фой- 
даси тегиши керак. Масалан, Ну- 
риддин Доллиев деган тадбиркор 
йигитимиз бор. Савдо-сотиқ билан 
шуғулланади. Кам таъминланган 
оилаларга менинг номимдан тарқа- 
тинг, деб 1 тонна буғдой олиб бер- 
ди. 15 та оилага бўлиб бердик. Бун- 
дан ташқари, маҳалла тадбиркорла- 
ри кўмагида 4-5 километр йўлга қум, 
тош тўкиб, асфальт қилинди.

Дарҳақиқат, бугун Сувлиқ қиш- 
4 лоғини айлансангиз, кўчалар текис 

ва равонлигидан кўнглингиз яйрай- 
ди. Боз устига, турли хизмат кўрса- 
тиш шохобчаларини кўриб, йигит- 
ларнинг мақтанганларича бор экан- 
да, дейсиз.

— Ҳукуматимиздан айланай, тад- 
биркорларга кенг имконият яратиб 
бериб қўйгани боис турмушимизга

ҳам файз кирди, — дейди қишлоқ 
фахрийларидан Назар Жўраев. — 
Ҳар қадамда савдо дўкони, чойхона, 
ошхона, худди шаҳардагидай шаро- 
ит. Мана, ўзимизнинг Юсуфбой ҳам 
ҳозир туппа-тузук тадбиркор. Элга 
кўп ёрдам қиляпти. Ёш бўлса-да, 
ишнинг кўзини билади. Бир ўзи 
қанчадан-қанча одамни иш билан 
таъминлаяпти.

Юсуфбой деганлари тадбиркор 
Юсуф Очилов экан. Ҳақиқатан ҳам 
у қишлоқ аҳли учун бир қатор 
қулайликлар яратиб берибди. Ота- 
хон санаб берганидан ташқари, 
ёнилғи қуйиш шохобчаси, «Раупе!» 
хизмати, гўшт дўкони, сартарошхо- 
на ҳам қуриб ишга туширган экан. 
Шу туфайли қишлоқ ёшларидан 15 
нафари иш билан таъминланибди. 
Юсуф Очиловнинг хайрли ишла- 
ридан яна бири, бир тонна буғ- 
дойни ногиронлар, ёлғиз қариялар 
ҳамда эҳтиёжманд оилаларга бўлиб 
берибди.

Тадбиркорларнинг саъй-ҳарака- 
ти билан бугун қишлоқ қиёфаси 
тубдан ўзгарган. Гўзал ва бетакрор 
табиат билан қишлоқнинг замона- 
вий кўриниши уйғунлашиб янада

кўркамлашган. Соддафеъл, меҳ- 
мондўст қишлоқ одамларининг бу- 
гунги гап-сўзлари, турмуш тарзла- 
ри, ўзларининг таъбирлари билан 
айтганда, «шаҳарчасига». Улар би- 
лан суҳбатлашсангиз, тўйларимизни 
ҳозир фақат тўйхоналарда ўтказяп- 
миз, дейишади ғурур билан.

Кейин билсак, қишлоқ тадбир- 
кори Бурхон Давлатов томонидан 
500 ўринга мўлжалланган муҳташам 
тўйхонанинг қурилиб, фойдаланиш- 
га топширилгани қишлоқ аҳлига кат- 
та қулайлик яратибди. Бугун никоҳ 
тўйларидан тортиб, катта-кичик тад- 
бирларнинг ҳаммаси ана шу тўйхо- 
нада ўтказилмокда. Яна бир мақ- 
товга арзигулик жиҳати, ана шу тад- 
биркор томонидан эски бинода жой- 
лашган қишлоқ врачлик пункти қайта 
таъмирлаб берилибди. Бугун барча 
қулайликларга эга мазкур пункт 
аҳолига сифатли тиббий хизмат 
кўрсатмокда. Замойавий тиббиёт ас- 
боб-ускуналари билан жиҳозланган 
пунктда малакали шифокорлар фао- 
лият кўрсатаётгани сабабли шаҳарга 
ёки туман марказига боришга ҳожат 
қолмади.

Қишлоқ фуқаролар йиғини ра-

иси Одил Хушвақтовнинг ўзи ҳам 
яхшигина тадбиркор: фермер хўжа- 
лиги бор. Камтарлик қилиб, бизга 
қилаётган хайрли ишлари ҳақида 
айтмаса-да, элнинг ўзи ошкор қилди. 
Кам таъминланган оилаларга ўз 
ҳисобидан буғдой, ун бериб турар 
экан. Элга яхши бўлсин, деб тегир- 
мон қурибди.

— Сувлиққа кириш жойида кат- 
та дарвоза қурмоқчиман, — дейди 
оқсоқол. — Кейин маҳалла фуқаро- 
лар йиғини учун 2 қаватли бино 
барпо этамиз. Унда айрим хизмат тур- 
лари ҳам йўлга қўйилади. Масалан, 
одамларда жунни тозалайдиган ус- 
куналар бор, гилам тўқиш цехи оч- 
сакми, деган ниятлар ҳам йўқ эмас. 
Мақсадимиз амалга ошса, кўплаб хо- 
тин-қизларимиз иш билан таъмин- 
ланади.

Хуллас, бугун Сувлиқ қишлоғи- 
да ўзгариш ва янгиланишлар катга. 
Муҳими, бу ўзгариш одамларнинг 
онгига кўчгани, уларнинг янгича 
фикрлар, эзгу мақсадлар билан яша- 
ётгани янада қувонарлидир.



Намунали мақалла

АҲИААИК ВА УЮШҚОКАИК
бор жойда ютукдар ҳам бўлади дейди Наманган шаҳридаги «Шарқ тонги» маҳалласи
фуқаролар йиғини раиси Исоқжон Холбоев

«Шарқ тонги» маҳаляасини, айниқса, унинг раиси Исоқ- 
жон Холбоевни нафақат Наманган шаҳрида, балки вилоятда 
ҳам кўпчилик танийди. Маҳалла шаҳарнинг энг обод, осой- 
ишта, аҳолиси ҳунарманд ҳудудларидан бири сифатида донг 
таратган бўлса, унинг раиси серғайрат, изланувчан, қатъи- 
ятли инсон сифатида ном қозонган. Шаҳар ва вилоятда ма- 
ҳалла фуқаролар йиғинига алоқадор катта-кичик йиғинлар- 
да кўпчилик Исоқжон акадан маслаҳат сўрайди, унинг сўзла- 
рига кулоқ тутади.

Узоқ йиааик тажрибага эга бу 
оқсоқолга одамдарнинг ҳурмати, ҳам- 
касбларнинг ҳаваси бежиз эмас. «Ма- 
ҳалла» хайрия жамғармаси шаҳар 
бўлинмасида ҳам «Энг намунали ма- 
ҳалла» сифатида айнан «Шарқ тон- 
ги» номини таъкидлашади. Умрининг 
қирқ йилидан кўпроғини ёш авлод 
таълим-тарбиясига бағишлаб, юзлаб 
шогирдлар етиштирган, нафақага 
чиқиб ҳам эл-юрт хизматидан орт- 
маётган оқсоқол билан фуқаролар 
йиғини биносида учрашдик.

— Ҳудудимиз унча катта эмас, 
— дейди у бизга маҳалла ҳақида маъ- 
лумот бераркан. — 360 хонадон бор. 
Аҳоли сони эса 2300 нафардан ортиқ.

5 нафар кўча бошлиғимиз бор ва 
улар фуқаролар йиғинининг энг асо- 
сий таянчлари, десак муболаға 
бўлмайди. Айниқса, Иброҳим Нур- 
мирзаев, Набихон Абдуллахонов, 
Раҳматулла Маматхонов каби кўча 
бошлиқларимиз ҳалол меҳнати, на- 
мунали оиласи билан эл назарига 
тушганлардан.

«Шарқ тонги» Наманган шаҳ- 
рининг савдо ва маиший хизмат 
ривожланган ҳудуди ҳисобланади. 
«Чорсу» деҳқон бозори маҳалла 
ёнида жойлашган. Бундан ташқа- 
ри, 60 дан зиёд савдо, 30 дан зиёд 
маиший ва бошқа хизмат кўрсатиш 
шохобчалари бор. Аҳолиси ҳунар-

манд — қўли гул заргару новвои, 
чевару косиб шу ердан топилади. 
Ёшлар орасида эса тадбиркорлар 
кўпаймокда.

— Шу ернинг ўзида 200 га 
яқин янги ишчи ўрни яратдик, — 
дейди раис. — Маҳалладошимиз 
Ёқубжон Мамасодиқов сутни қайта 
ишлайдиган, Обидхон Ҳусаинов 
попопчилик цехлари қуриш ди. 
Анасхон Собиров «Дорихона» би- 
лан чеварчилик хомашёси дўкони 
барпо этди. Яна бир тадбиркор Аб- 
дурауф Абдуғаниев эса қандолат- 
чилик маҳсулотлари ишлаб чиқа- 
радиган «Ширин дунё» корхона- 
сини ишга туширди. Ана шундай 
тадбиркорлар  ш ароф ати билан 
ҳудудимиз кўркамлашиб, хизмат 
кўрсатиш сифати ва даражаси кун 
сайин ривожланмокда.

Исоқжон ака ҳудуддаги тадбир;- 
корларнинг бошини бир жойга 
қовуштира оладиган ташкилотчи ра- 
ислардан. Биргина мисол: маҳалла- 
нинг уюшқоқлиги, тадбиркорлар- 
нинг ҳиммати билан яқинда 500

метрдан зиёд канализация тармоғи 
тўла янгиланди. Бундай эзгу иш- 
ларнинг бошида, албатта, оқсоқол 
туришига ҳамма ўрганиб қолган. Ра- 
иснинг ўзига хос иш услубларидан 
яна бири шуки, у Наврўз ҳамда Мус- 
тақиллик байрамлари арафасида са- 
ховатпеша инсонларнинг хайрияси- 
ни бир жойга йиғиб, бемор ётган 
кексалар ва ногиронларга, муҳтож- 
ларга тенг тақсимлар экан. Биргина 
сентябрь ойида ушбу мақсадларга 800 
минг сўмдан зиёд маблағ йўналти- 
рилди.

Исоқжон Холбоев билан бир бор 
суҳбатда бўлган одам яна суҳбатлаш- 
гиси келади. Тажрибали раис бу- 
гунги кундаги ишлари ҳақида ҳам 
тўлқинланиб гапирди.

— Асосий эътиборни тўй ва бош- 
қа маросимларни янада ихчамлаш- 
тиришга, тартибга солишга қаратяп- 
миз. Бу борада фуқаролар йиғини 
қошидаги жамоатчилик комиссияла- 
ри кучидан унумли фойдалангани- 
миз яхши самара бермокда. Ҳуду- 
димиздаги ҳар бир тўй ёки маъра-

када, албатта, вакилимиз қатнашиб, 
бош-қош бўлиб туради. Авваллари 
тўйлар 3-4 кунлаб давом этгани бор 
гап. Ҳозир ҳар қандай тўй бир кун- 
да ўтяпти. Чунки ортиқча маросим- 
ларга барҳам берилди.

Шаҳарнинг Навоий ҳамда Бобур 
номли шоҳ кўчалари маҳалламиздан 
ўтган. Ана шу ҳудудларда ободон- 
чилик, кўкаламзорлаштириш ишла- 
ри мунтазамлигини таъминлаш ҳам 
бизнинг зиммамизда. Эрта баҳордан 
буён ўн минг тупдан ортиқ турли 
гул кўчатлари экилди. Бу билан 
«Гуллар шаҳри», деган таърифга ўз 
ҳиссамизни қўшаётганимиздан мам- 
нунмиз. Шаҳарда бир кун тозалан- 
маган кўча қаровсиз ҳолга келиб 
қолади. Шу боис ободонлаштириш 
ҳар кунлик иш режамизда бор.

— Буларга қўшимча равишда ра- 
иснинг олдига ҳар куни турли ма- 
салалар билан ўнлаб одамлар кела- 
ди, — дея суҳбатга қўшилди фуқа- 
ролар йиғини масъул котиби Карим- 
жон Абдуҳамидов. — Шу ўринда ало- 
ҳида таъкидлаш керакки, Исоқжон 
аканинг ёнига хафа ҳолда кирган 
одам борки, албатга, юзида табассум 
ва мамнунлик билан қайтиб чиқади.

«Ш арқ тонги»да аҳиллик ва 
уюшқоқликни, иш ва сўУ бирлиги- 
ни кўрдик. Буни шу жаЙда истиқо- 
мат қилаётган ҳар бир-фуқаро эъти- 
роф этади.

Жамшид БЕК, 
«МаЬа11а» мухбири.

Такқос ва тажриба

БИР-БИРИГА УРНАК ВА
ИБРАТ БУЛИБ

Пойтахтимизнинг Чилонзор туманидаги «Меҳр- 
жон» ва «Ботирма» маҳаллапарини битта кўча аж- 
ратиб туради. Катта кўчанинг бир томони 17-мав- 
зе, иккинчи тарафи 18-мавзе. Мавзелар бошкэ-бош- 
қа бўлса-да, бу ҳудудлардаги маҳаллапарда уму- 
мий ўхшашлик талайгина. Мисол учун, ҳар икки ма- 
ҳапла ҳам кўпқаватли уйлардан ташкил топган. 
«Меҳржон» маҳалласида 20 та, «Ботирма» фуқаро- 
лар йиғинида эса 25 та кўп қаватли уй мавжуд. 
«Меҳржон» маҳалласининг ҳудудини кузатарканмиз, 
аввало, ҳар бир уй атрофининг озодалиги, бола- 
жонлар учун махсус ўйингоҳлар ташкил қилингани 
эътиборимизни тортди.

аПЗА Э|У1А^
Й З Ж и н г  а с р А

— 14-уйга бошлиқ бўлга- 
нимга 4 йилдан ошди, — дей- 
ди Лидия Ҳасанова. —■ Бу 
уйда 96 та хонадон бўлиб, 
аҳоли сони 180 нафарни таш- 
кил этади. Барча йўлаклар 
чиройли таъмирланган.

Уй бошлиғининг такли- 
фига кўра йўлакларни кўздан 
кечирдик. Йўлаклар зинала- 
ри тоза-озода. Боз устига, ҳар 
бир қават бошланишида мах- 
сус идишларда табиий ва сунъ- 
ий чиройли гуллар териб 
қўйилган. Бундай ажойиб ман- 
зарага маҳалладаги 13-, 14-, 
16-уйларда ҳам дуч келдик.

Эътиборлиси, худди шун- 
дай ҳолат «Ботирма» маҳалла- 
сидаги кўпқаватли уйларда ҳам 
кўзга ташланади. Айниқса, ма- 
ҳалладаги 2-, 3-, 50-уй ат- 
рофларида айни хазонрезги 
пайт бўлишига қарамай, барг 
уюмлари кўринмайди.

— Биз ҳар бир ташаббус- 
ни қўшни маҳалла билан бир- 
галикда амалга оширамиз, — 
дейди «Маҳалла посбони» жа- 
моат тузилмаси сардори Луи- 
за Бобоева. — Камчиликлар- 
ни ҳам таклиф ва мулоҳаза- 
ларга таяниб, бартараф этиш- 
га ҳаракат қиляпмиз.

Бир-биримиздан иш ўрга- 
намиз, кези келса ўргатамиз.

Ҳозирги пайтда «Меҳр- 
жон» маҳалласида 4 минг на- 
фар, «Ботирма»да 4,5 минг на- 
фар аҳоли истиқомат қилади. 
Икки маҳалладаги аҳолига сав- 
до-сотиқ, маиший хизмат

(£) фото-Носир Ҳайдаров
кўрсатиш шохобчаларидан фой- 
даланиш борасида бир хил 
қулайлик яратилган. Айниқса, 
«Ботирма»да ташкил қилинган 
дала дўконида қишлоқ хўжа- 
лиги маҳсулотлари арзон нар- 
хларда сотилиб, аҳоли эҳтиё- 
жини қоплаётгани боис 
меҳржонликлар ҳам худди 
шундай дўкон очиш ниятида.

Ҳасан Аматов тажрибали 
оқсоқол. Унинг «Меҳржон» 
маҳалласи фуқаролар йиғинига 
раис этиб сайланганига 10 
йилдан ошди. «Ботирма» ма- 
ҳалласи оқсоқоли Маҳмуд 
Қосимов ҳам тажриба бора- 
сида ундан кам эмас, 12 йил 
маҳалла фуқаролар йиғинида 
раис вазифасида ишлаган.

Ҳар икки маҳалла оқсоқо- 
лининг иш услуби бир-бирига 
ўхшашлигининг ҳам етарлича 
сабаблари бор экан.

— Ҳар бир соҳа бўйича 
ҳам кўп билган инсондан иб- 
рат олинади, тажрибасини 
ўрганишга ҳаракат қилинади,
— дейди «Ботирма» маҳалла- 
си оқсоқоли Маҳмуд Қосимов.
— Бизда ҳам шундай. Ўзаро 
тажриба алмашамиз. Ютуқла- 
римизни сарҳисоб қилиб, бил- 
маганимизни сўраб ўрганамиз. 
Бир куни қўшни маҳалла идо- 
расига ўтсам, Ҳасан ака яқин- 
да жазони ўтаб, озодликка 
чиққан бир йигит билан худ- 
ди ота-боладек суҳбатлашиб 
ўтирибди. Айтишича, йигит 
кекса онаси билан яшаркан. 
Ишлай деса, соғлиғи ёмон

эмиш. Оқсоқол бу йигитни ўзи 
бош-қош бўлиб, табибга да- 
волатди. Соғайгач, иш билан 
таъминлади. Бу йигит ҳозир 
соғлом ҳаётга қайтиб, тенг- 
дошлари қатори ҳалол меҳнат 
билан шуғулланиб кун кечир- 
япти.

Оқсоқол бу усулни тезда 
ўз маҳалласида ҳам қўллади. 
Маҳалла қошида ташкил этил- 
ган Ж амоат хавфсизлигини 
сақлаш, ҳуқуқбузарликнинг 
олдини олиш ва жазони ўтаб 
қайтган шахслар билан ишлаш 
комиссияси аъзоларини 
тўплаб, ички ишлар бўлимида 
рўйхатда турган жазони ўтаб 
қайтган шахсларни суришти- 
риб, улар билан юзма-юз суҳ- 
бат ўтказди. Уларнинг ҳар би- 
рини туман бандликка кўмак- 
лашиш маркази билан ҳамкор- 
ликда фойдали меҳнатга жалб 
қилди. Натижада кейинги 
йилларда маҳаллада жиноят 
содир этиш ҳолатлари кескин 
камайди.

— Бундан бир неча йил 
аввал маҳалламизда ўғрилик, 
ичкиликбозлик кузатилар- 
ди, — дейди «Меҳржон» ма- 
ҳалласи раиси Ҳасан Аматов. 
— Ҳозир бундай кўнгилхира- 
ликлар учрамаяпти. Сабаби, 
маҳалладаги ҳар бир одамнинг 
хулқ-атвори менга ойнадек 
маълум. Оқсоқол сифатида 
уларнинг кўнглидаги кечин- 
маларни билишга ҳаракат 
қиламан. Бу борада қўшни 
маҳалла фаоллари билан ҳам- 
корлик ҳам қўл келяпти. 
«Қўшнинг тинч—сен тинч», 
деб бежиз айтишмаган-ку.

«Ботирма» маҳалласининг 
масъул котиби Муқаддас Хол- 
тоева ўз вазифасини ўзлаш- 
тиришда қўшни маҳалланинг 
масъул котиби Мухтабар Бе- 
галиевадан жуда кўп маслаҳат 
олаётганини алоҳида таъкид- 
лайди:

— Масъул котиб вазифа- 
сига тайинланганимга кўп вақт 
бўлмади. Аслида ёш бўлса-да 
Мухтабар компьютерда иш- 
лашдан тортиб, ариза ва му- 
рожаатларни ҳужжатлашти- 
ришгача эринмасдан ўргатди. 
Унинг кўмагида вазифамни 
тўла эгалладим.

Ҳа, бундай миннатдорлик 
сўзларини икки маҳалла фа- 
олларидан ҳам кўп эшитдик. 
Энг муҳими, ҳамжиҳатлик, 
бирдамлик, ўзаро тажриба ал- 
машиш катта муваффақият- 
ларга замин ҳозирлашига яна 
бир бор ишонч ҳосил қилдик.

Гўзал НОРЧАЕВА, 
«МаЬа11а» мухбири.

---------------------------------------------  Мурувват ------

ҲЕЧ КИМ ҒАМХЎРЛИКДАН 
ЧЕТДА ҚОЛМАЙДИ

Дунёга кеяганида ота меҳрини кўрмаган ну- 
кусяик Михаия Свечниковнинг пешонасига но- 
гиронлик ҳам ёзилган эди. Булар камлик қилга- 
нидек, онасининг спиртли ичимликлар истеъмол 
қилишга ружу қўйгани дард устига чипқон бўлди.

Бу оиладаги нотинчликдан 
безовталанган 41-сонли «Ақ 
жағнс» маҳалла фуқаролар йи- 
ғини раиси Рейимбой Даўле- 
тов билан йиғиннинг диний 
маърифат ва маънавий-ахлоқий 
тарбия масалалари бўйича мас- 
лаҳатчиси Инобат Расуловани 
зарур чора кўришга мажбур 
этди.

— Михаилнинг ногирон- 
лигини, ёрдамга муҳтожлиги- 
ни билар эдик, — дейди Рей- 
имбой Даўлетов. — Шу боис 
оиладан тез-тез хабар олиб, 
онасини тартибга чақириб, бо- 
лага ёрдам бериб турдик. Шунга 
қарамай, ўтган йили Михаил

қаровсиз қола бошлади. Онаси 
билан гаплашдик, у боласининг 
керак эмаслигини айтиб ариза 
ёзиб берди. Шундан сўнг фар- 
занди такдирига бефарқ бу аёл- 
ни оналик ҳуқуқидан маҳрум 
қилиш учун зарур ҳужжатлар- 
ни тайёрладик.

Совуқ қиш кунларининг 
бирида Инобатни Михаилнинг 
ҳолидан хабар олишга жўнат- 
гандим. У уйга борса деразала- 
ри очиқ хонада бола совукдан 
жунжикиб ётган экан. Дарров 
мени чақирди. Бориб кўрсак, 
ҳақиқатан ҳам аҳвол яхши эмас. 
Дарҳол болани шаҳар ИИБ во- 
яга етмаганлар билан ишлаш

бўлими нозирлари ҳамкорли- 
гида республика болалар касал- 
хонасига олиб келдик. Касал- 
хонанинг неврология бўлими 
шифокорлари Михаилдан 
қўлларидан келган ёрдамлари- 
ни аяшмади. Сўнг эса Нукус 
шаҳар тиббиёт бирлашмасининг 
шифокорлари болани яна би- 
роз даволаб, Тошкент шаҳри- 
даги «Мурувват уйи»га жўна- 
тишди. Шундай қилиб, бола- 
нинг ҳаёти сақлаб қолинди. 
Михаилни Тошкентдаги «Му- 
рувват уйи»га ўзим олиб бориб 
жойлапггириб қайтдим. У ерда- 
ги шароит, тиббий хизмат са- 
виясини кўриб, кўнглим хотир- 
жам бўлди.

Юқоридаги воқеадан чиқа- 
диган хулоса шуки, юртимизда 
ёрдамга муҳгож, ногирон, етим 
болалар доимо эътиборда. Улар 
ҳеч бир мурувват ва саховат 
ёрдамидан четда қолмайди. 
Халқпарвар, элпарвар мамлакат- 
да бундан бошқача бўлиши 
мумкин ҳам эмас.

Қонисбой РЕЙМОВ,
«МаЬа11а» мухбири.

О қсоқоянинг бир куни

ЭЪТИРОФ ВА
ЭЪТИБОР БУАСА..

— Санобар опа, сизни шаҳар ҳокимлигидан 
сўрашди.

Маҳалла фуқаролар йиғинининг масъул коти- 
би Акбар Бобожоновнинг бу хабари раисани би- 
роз сергаклантирди.

Санобар Турсунова Гулис- 
тон шаҳридаги «Намуна» ма- 
ҳалласи фуқаролар йиғини ра- 
исаси. Иккинчи маротаба ўтка- 
зилган сайловда аҳоли унга 
ишонч билдириб, якдиллик би- 
лан овоз берди. Одамлар ишон- 
чини қозонишнинг ўзи бўлмай- 
ди, албатга.

«Намуна» маҳалласи Гулис- 
тон шаҳрининг қоқ марказида 
жойлашган. Ҳудудда кўплаб му- 
тасадди ташкилотлар фаолият 
кўрсатиб келмокда. Маҳаллада 
43 та кўпқаватли уй ва 473 та 
ҳовлида 5782 нафар аҳоли ис- 
тиқомат қилади.

Ҳокимликда пахта йиғим- 
терими бўйича шаҳар ташки- 
лотлари ўртасида ўтказилган 
мусобақанинг 10 кунлик якуни 
муҳокама қилинаётган эди. 
Ғолиблар сафида ўзи раҳбар- 
лик қилаётган маҳалла номини 
эшитганида Санобар опа қуво- 
ниб кетди. Уни мукофотлашди.

Йиғилишдан кўтаринки 
кайфиятда чиққан Санобар опа 
йўл-йўлакай маҳалла ҳудуди- 
даги савдо, маиший хизмат шо- 
хобчаларига кириб ўтди. Дўкон- 
ларда аҳоли эҳтиёжи учун за- 
рур бўлган озиқ-овқат маҳсу- 
лотлари микдори ва турлари 
билан қизикди. Йўл четидаги 
бир савдо дўконига кириб, 
унинг иш бошқарувчисига: 
“Иложи борича иш кунингиз- 
ни соат 21.00 гача узайтиринг- 
лар. Одамлар пахтадан қайтиш- 
ганда овора бўлишмасин", дея 
тайинлади.

Санобар опа савдо ва маи- 
ший хизмат шохобчаларидан 
чиқиб, ўзидан олдин маҳалла 
фуқаролар йиғини раиси бўлиб 
ишлаган Собир аканинг хона- 
донига бурилди. Устози унга
кўп ўгит-маслаҳатлар бериб ке-
лади. «Бирров кириб табрик- 
лаб, ҳол-аҳвол сўраб ўтаман», 
дея кўнглидан ўтказди Сано- 
бар опа. Ҳозирги кунда қари- 
лик гапггини сураётган Собир 
ака уйида экан. Қўлидаги меҳ- 
натига олган мукофоти — сов- 
ғани Собир акага тутқазиб, ус- 
тозини байрам билан қутлади.

Устоз-шогирднинг суҳбати 
қизғин кечди. Санобар устози- 
га маҳалладаги ишлари, маҳал- 
ладошларининг қувонч ва таш-

вишлари ҳақида гапириб бер- 
ди, баъзи масалаларда устози- 
дан маслаҳат сўради.

— Одамларнинг олқишини 
оламан десанг, энг аввало, бева- 
бечора, етим-есирга ёрдам бер, 
уларга ғамхўрлик қил. Ана шун- 
да кам бўлмайсан, — дея насиҳат 
қилди Собир ака Санобар оиа 
билан хайрлашиш чоғидд.

Маҳалла идорасига яқин- 
лашганида бир гуруҳ тадбир- 
корларни кўриб қувонди. Са- 
лом-аликдан сўнг раиса уларни 
ичкарига таклиф этди.

— Санобар опа, биз тадбир- 
корлар ўзаро маслаҳатлашиб, 
пахта йиғим-теримида фаол 
қатнашаётган илғор теримчи- 
ларга совға-салом олиб келган- 
дик. Шуларни қабул қилиб ол- 
сангиз, — деди “Азиз Инсон- 
парвар Нури" кичик корхонаси 
раҳбари Одилжон Мансуров.

Маҳаллада 11 кишидан ибо- 
рат таркибда "Ҳомийлар кенга- 
ши" тузилган. Унинг таркибига 
ҳудуддаги тадбиркорлар, ўзига 
тўқ оилаларнинг вакиллари ки- 
ритилган. Маҳалла тадбиркор- 
лари ҳар бир байрамда бу ерда 
яшаётган 49 нафар ногиронга, 
67 та кам таъминланган, 5 та 
боқувчисини йўқотган оилага 
мунтазам ҳомийлик ёрдамини 
кўрсатиб келишаётир.

Маҳалла раисаси бу гап- 
ларни эшитиб дилдан қувон- 
ди. Тушлик пайти яқинлашиб 
қолганлигидан фойдаланиб, 
уларни пахта майдонига так- 
лиф қилди. Биргаликда дала- 
га боришиб, энди тушликка 
чиқишган маҳалла ҳашарчила- 
рига совға-саломлар улашиш- 
ди, уларнинг меҳнатларини 
эътироф  этишди. Бундай 
эътироф ва эътибордан чар- 
чоқни унутишган ҳашарчилар
маҳалла раисасй'6а тадбиркор- 
ларга миннатдорлик изҳор 
этишди.

Санобар Турсунова "Ҳо- 
мийлик кенгаши" вакиллари- 
ни кузатиб қўйгач, эртанги ре- 
жаларни муҳокама қилиш мақ- 
садида маҳалладаги фермер- 
лардан бири билан учрашгани 
йўлга отланди.

Топгаулат ҲАИИТБОЕВ, 
«МаЬаИа» мухбири.

Бундан олти йил олдин маҳалла маслаҳатчи- 
си сифатида дастлабки фаолиятимни маҳалла- 
даги ҳар бир оиланинг ижтимоий келиб чиқи- 
ши, насл-насаби, қизиқишини яқиндан ўрганиш- 
дан бошладим. Англаганим шу эдики, маслаҳат- 
чи олиб бораётган ҳар бир хайрли иши, саъй- 
ҳаракати беҳуда кетмаслиги учун, аввало, ўзи- 
нинг билими, фидойилиги билан маҳалладош- 
лари ишончини оқлаши лозим.

Ҳозир маҳадладаги хотин- 
қизларнинг деярли барча му- 
аммоларини ҳал этишда бево- 
сита иштирок этаётганимдан 
фахрланаман. Табиийки, маҳал- 
ладошлар ишончи ортгани сари 
зиммамиздаги масъулият юки 
ҳам ортади.

Айни пайтда фуқаролар йи- 
ғинларида фаолият олиб бора- 
ётган маслаҳатчиларнинг иш ус-

луби ва йўналишларини бойи- 
тишга алоҳида эътибор қарати- 
лаётгани ёшлар, аёллар, оила- 
лар ўртасида юзага келаётган 
муаммоларнинг олдини олишда 
қўл келаётир. Маслаҳатчилар- 
нинг жамият ҳаётидаги фаол 
ипггирокини таъминлаш мақса- 
дида кўплаб ўқув-семинарлар- 
нинг ташкиллаштирилаётгани 
фаолиятимиз самарадорлигини

юксалтираётир. Хусусан, 2008 
йилда ўтказилган "Фуқаролар 
йиғинларининг энг намунали 
диний маърифат ва маънавий- 
ахлоқий тарбия масалалари 
бўйича маслаҳатчиси" респуб- 
лика кўрик-танловида 1-ўрин- 
ни эгаллаганимни ҳам тизим 
доирасида олиб борилаётган ис- 
лоҳотларнинг меваси, деб би- 
ламан.

Шу ўринда таъкидлаш жо- 
изки, маҳалламиз мутасаддила- 
ри, фаоллар билан биргаликда 
аҳоли, айниқса, хотин-қизлар 
ўртасида ҳуқуқий саводхонлик- 
ни оширишга алоҳида эътибор 
қаратяпмиз. Ҳафтанинг ҳар чор- 
шанба куни хотин-қизлар ва 
ёшлар ўртасида меҳнат биржа- 
си, юридик институт ва бошқа

давлат, нодавлат, жамоат тдаки- 
лотлари, ўқув-муассасалари хо- 
димлари билан ҳамкорликда 
"Ҳуқуқий саводхонлик куни"ни 
ўтказиб келамиз. Саводхонлик 
куни доирасида ҳуқуқшунос 
олимлар, етакчи мутахассислар 
билан жонли мулоқот ташкил 
этилаётгани, жамоатчиликни 
қизиқтирган саволларга тўлиқ 
жавоб берилаётгани боис унда 
иштирок этувчилар сони тобора 
ортиб боряпти. Хотин-қизларга 
давлат органларига мурожаат 
қилиш тартиби, аёлларнинг оила, 
жамият олдидаги ҳуқуқ ва маж- 
буриятларини тушунтириш бо- 
расида ҳам изчил иш олиб бо- 
риляпти.

Айрим ҳолларда баъзи хо- 
надонларда эр-хотин муносабат- 
лари, никоҳсиз турмуш қуриш, 
ака-ука ёки опа-сингил ўрта- 
сида мерос масалалари билан 
боғлиқ муаммолар келиб чиқа- 
ди. Тажрибамдан биламанки, 
бундай муаммоларнинг олдини 
олишда аёлларнинг ҳуқуқий 
маданияти ва саводхонлигини 
ошириш бўйича тегишли таш- 
килотлар билан ўрнатилган ҳам- 
корлик қўл келади. Шу боис 
хотин-қизлар ва ёшларнинг 
ҳуқуқий саводхонлигини оши- 
ришга қаратилган учрашувлар- 
ни мунтазам ўтказиб туришни 
режалапггирганмиз.

Шуни алоҳида таъкидлаш

жоизки, ёшларнинг ижтимоий 
фаоллигини, ҳуқуқий билимла- 
рини ошириш мақсадида таш- 
киллаштирилаётган «Сиз 
ҳуқуқингизни биласизми ?», 
«Қонунимиз — қомусимиз», 
«Консгитуция — ҳуқуқ ва эр- 
кинликларимиз кафолати» мав- 
зуларидаги адабий кечалар ўз 
самарасини бермокда. Бугун 
ёшлар Конституциямизда бел- 
гилаб қўйилган ҳар бир модда- 
нинг мазмун - моҳиятидан хабар-
дор. Энг муҳими. ёшлар ҳар бир
ишни қонун асосида амалга 
ошириш лозимлигини яхши би- 
лади. Аҳоли ўртасида ҳуқуқий 
тарғиботнинг мунтазам олиб бо- 
рилаётгани натижаси ўлароқ, 
оилавий ажримлар, қонунбузар- 
лик ва жиноятчилик ҳолатлари 
кескин камайди.

Албатга, маҳалламиз ёшла- 
рининг ҳуқуқ борасидаги би- 
лимларини оширишда нафақат 
йиғин мутасаддилари, балки 
ёши улуғ, ҳаётий тажрибага бой 
фахрий педагоглар, нуроний 
отахону онахонларнинг хиз- 
матлари катга. Фаоллар ҳамда 
ҳомийлар кўмагида бундай 
хайрли ишларни давом эгги- 
риш ниятидамиз.

Зулхумор ТУРСУНОВА, 
Тошкент шахри Собир Раҳнмов

туманидаги "Исгиқлол" 
маҳалласи маслаҳатчиси.

ОИТС — аср вабоси

ТАРҒИБОТ-ТАШВИҚОТ 
САМАРА БЕРМОКДА

Айни пайтда аҳоли ўртасида соғлом турмуш тарзини 
тарғиб этиш борасида мамлакатимизда олиб 
борилаётган чора-тадбирлар ўз самарасини бера 
бошлади. Айниқса, жорий йилнинг Баркамол авлод 
йили, деб номланишининг ўзиёқ соҳада муайян 
вазифалар ижросига қаратилган саъй-ҳаракатларга 
туртки берди, жонлантирди. Аммо осуда ҳаётимизга  ̂
тобора хавф солиб бораётган шундай хасталиклар 
борки, бу бедаво дардлардан янада ҳушёр
бўлишимиз зарур.

На сарҳад, на миллат танла- 
майдиган ОИТС касаллиги ўзи- 
нинг бедаволиги билан бутун жа- 
ҳонни ташвишга солмокда. Бу бе- 
даво дард билан оғриган инсон- 
ларнинг вафот этаётганини, оила- 
лар инқирозга юз тутаётганини, 
касалликни юқгиргач тушкунлик- 
ка тушган, ҳаётдан умидини уз- 
ган инсонлар ҳам борлигини эши- 
тиб ўйга толасиз. Айниқса, бу 
хасталик билан бегуноҳ болалар- 
нинг ҳам касалланаётгани ачинар- 
ли ҳолдир. Бугун дунё олимлари 
"аср вабосимнинг олдини олиш 
учун вакцина ишлаб чиқариш му- 
аммоси билан машғул. Маҳалла- 
кўй, тиббиёт соҳаси мутахассис- 
лари кейинги пайтда бу хасталик- 
нинг хунук оқибатлари ҳақида 
тинмай огоҳлантиришмоқда. 
Шунга қарамай баъзи инсонлар- 
нинг кўр-кўрона хатги-ҳаракати- 
дан афсусланасиз.

Касални даволагандан кўра ол- 
дини олган маъқул, дейишади. Бу 
хасталикнинг илдизини қуритиш, 
олдини олиш учун огоҳлантириш- 
нинг ўзи камлик қилади, назари- 
мизда. Шунинг учун айни пайтда 
бу хасталикка қарши курашишда 
тарғибот-ташвиқот ишлари, маҳал- 
лалар билан ўрнатилган ҳамкорлик 
ижобий самара бермокда. Фуқа- 
ролар йиғинларида тез-тез ўтка- 
зилаётган тарғибот-ташвиқот иш- 
лари, давра суҳбатлари, тадбирлар 
аҳолининг ОИТС касаллиги 
ҳақида кенгроқ тушунчага эга бўли- 
ши, кўпроқ маълумот олипшда қўл 
келмокда. Жойларда ОИВХОИТС- 
нинг тарқалшпига сабаб бўлади- 
ганҳамда туомуш-тарзимизга тўғри 
келмайдиган ҳолатларни бартараф 
этиш бўйича чора-тадбирлар ре- 
жаси ишлаб чиқилган.

Жорий йилнинг 8 ойи даво- 
мида вилоятдаги барча туманлар- 
да "Маҳалла" жамғармасининг ви- 
лоят бўлими бошқаруви, Камолот 
ЁИҲ вилоят бўлими кенгаши, 
ОИТС маркази, наркология дис- 
пансери ҳамкорлигида аҳоли би- 
лан жами 521 марта учрашув ўтка- 
зилди. Учрашувларда 27 мингдан 
зиёд аҳоли иштирок этди. Айни 
пайтда кўпгина юртдошларимиз хо- 
рижга саёҳатга, ишлаш ва ўқишга 
бориш имконига эга. Шу боис ҳар 
бир қишлоқ ва маҳаллаларда хо- 
рижга чиқиб кетаётган ва қайтиб

келган фуқаролар рўйхатга олиниб, 
соҳа мутахассислари ипггирокида 
улар тўлиқ тиббий кўрикдан ўтка- 
зилмокда. Жорий йилнинг июль- 
август ойлари ҳолатига кўра 596 
нафар фуқаро чет элга кетиш ол- 
дидан, 3752 нафар фуқаро хориж- 
дан қайтиб келгандан сўнг маҳал- 
ла фуқаролар йиғинлари посбон- 
сардорлари, диний маърифат ва 
маънавий-ахлоқий тарбия масала- 
лари бўйича маслаҳатчилари кўма- 
ги билан тиббий кўрикдан ўтка- 
зилди.

ОИВХОИТС хасталигининг 
олдини олишда ҳудудлардаги 
оилавий поликлиника шифокор 
ва ҳамширалари, қолаверса, пси- 
хологлар ҳам катга ёрдам бермоқ- 
да. Улар ўзини ўзи бошқариш 
органлари билан ҳамкорликда 
ҳудудга доимий ёки вақтинча 
яшаш учун келган фуқаролар, 
уларнинг оила аъзолари билан бу 
хасталикка доир текширувдан 
ўтишнинг ихтиёрий ва конфи- 
денциаллиги ҳамда аҳамияти 
ҳақида мунтазам тушунтириш 
ишларини олиб бормокда.

Бундан ташқари жорий йил- 
нинг июнь ойида "Наманган" 
меҳмонхонасида ОИВ касаллиги- 
нинг олдини олиш мавзусида 
ўқув-сем инар ташкил этилди. 
Июль ойида вилоятда бўлиб ўтган 
ўқув-семинарда Наманган шаҳри, 
Тўрақўрғон, Косонсой, Янгиқўр- 
ғон туманлари маҳаллалари фа- 
оллари, диний маърифат ва маъ- 
навий-ахлоқий тарбия масалала- 
ри бўйича маслаҳатчилардан 42 
нафари "ОИВ инфекцияси ва 
унинг олдини олиш" мавзусида 
12 соатлик машғулотларда иигги- 
рок этдилар.

Аҳоли саломатлигини мустаҳ- 
камлаш устувор вазифалардан. 
Шу боис ҳар биримиз ОИВХОИТС 
касаллиги ҳақида кенгроқ тушун- 
чага эга бўлишимиз, маҳаллалар- 
да, олий ўқув юртларида, мактаб, 
коллеж, лицейларда тарғибот-таш- 
виқот ишларини намунали йўлга 
қўйишимиз зарур. Зеро, "аср ва- 
боси", деб ном олган бу бедаво 
хасталик бегуноҳ инсонлар ҳаётига 
сира хавф солмасин.

Дилором МУБОРАКОВА, 
"Маҳалла" жамғармаси Наманган 

вилоят бўлими бош мутахассиси.

КЕЧИРИМ СУРАДИ
Кеча НАТО бош котиби Андрес Расмуссен 

алянснинг қароргоҳидаги учрашув чоғида Покис- 
тон ташқи ишлар вазиридан расман кечирим сўра- 
ди. Гап шундаки, ўтган ҳафта НАТО кўшинлари 
адашиб Покистон ҳарбий постига ракетадан 
ҳужум уюпггирган ва натижада икки аскар ҳалок 
бўлган эди.

Шундан сўнг Покисгон томони Афгонисгонга 
ўгадиган йўлларни беркитиб қўйди. Бундан фой- 
даланган толиблар эса машиналар колоннасига 
ҳужумлар уюштирди. Мисол учун, Покистон- 
нинг Шикарпур шаҳри яқинида жангарилар 27 
та автоцисгернани портлатиб юборишди.

"Интерфакс" хабарида айтилишича, автоцис- 
терналар Карачи портидан Кветга шаҳри томон

кетаётган эди. Юк кейин Афғонисгонга юбори- 
лиши кутилаётганди. Айтиб ўтиш жоизки, Аф- 
гонисгонга келаёттан ёнилғи, ҳарбий техника за- 
ҳира қисмларининг 80 фоизи Покисгондаги порт- 
лар орқали ташиляпти. Чунки у энг арзон йўл 
ҳисобланади.

ТЕРРОРЧИЛАР ҚУЛГА ОЛИИДИ

Франциянинг Марсель, Авиньон ва Бордо 
шаҳарларида террорчиликка алоқадорликда гу- 
мон қилиниб, 12 киши қамоққа олинди. Улар- 
нинг биридан ўқ отар қуроллар ва портловчи 
модда топилган.

Франция полицияси вакилининг таъкидла-

шича, гумондорларнинг ҳаммаси сал аввалроқ 
Италиянинг Неаполь шаҳрида қўлга тушган тер- 
рорчи билан алоқадор. Бу террорчи ҳам Фран- 
ция фуқароси бўлиб, жангариларни портловчи 
моддалар билан таъминлашда иштирок этган.

Матбуотдаги хабарларга қараганда, ўтган 
ҳафта "Ал-Қоида" террорчилари Германия, 
Франция ва Италияда бир вақтнинг ўзида бир 
нечта террорчиликни амалга оширишни режа- 
лаштиришган. Лекин Покистон ва Европа мам- 
лакатлари махсус хизмати вакиллари бу хунрез- 
ликнинг олдини олишга муваффақ бўлган. Шун- 
дай бўлса-да, ҳамон Европада террор хавфи сақ- 
ланиб турибди.

АЛЮМИН КОМБИНАТИДАГИ 
ҲАЛОКАТ

Венфия пойтахти Будапепггдан 160 кило- 
метр узоқликда жойлашган Айка шаҳри яқини- 
даги алюмин ишлаб чиқарадиган йирик комби- 
натда ҳалокат юз берди. Резервуар деворининг 
бузилиб кетиши натижасида заҳарли модда таш- 
қарига оқиб чиққан. Натижада тўрт нафар ишчи 
ҳалок бўлди, етги киши бедарак йўқолди, 100 батхей йўналишида поезд қатнови тўхтади. 
нафарга яқин киши заҳарланди. Аҳолини хавфсиз жойларга кўчириш ишлари

ИТАР-ТАСС хабарида айтилишича, резер- давом этмокда. Қутқарув ишларига армия ҳам 
чиқиб кетган 700 -минг кубометр қизил • жалб этилди. Ҳалокат жойида фавқулодда ҳолат

я у ш д а  Бу ерда З О ^ т е з  ёрдам ш ш я- 
темир йўлни босган. Шу боис Будапеигг-Сом- наси ҳамда вертолётлар ишламокда.

КУЗБУЯМАЧИЛИГИ УЧУН

Ҳунарманд Нигора Илёсова бир неча йиллардан буён бешикларга ёпин- 
чиқ ти ки ш  билан шуғулланиб келади. Чорсу бозорининг ҳунармандлар 
растаси қисмида Илёсовларнинг оилавий дўконлари бор. Бу хонадонда 
эркаклар бешик ясаш билан шуғулланса, аёллар эса бешикларга ёпинчиқ 
тикишади. Улар ясаётган чиройли ва бежирим бешиклар шаҳримизнинг 
турли жойларидан ўз харидорини топмок,да.

Франциянинг $оае1е Сепега1е банки собиқ 
трайдери Жером Кервьель биржалардаги 
кўзбўямачилиги учун айбдор, деб топилиб, Па- 
риж ахлоқ тузатиш суди томонидан 5 йил озод-

ликдан маҳрум этилди. У бу муддатнинг уч йи- 
лини қамоқхонада ўтказади, икки йили шартли 
ҳисобланади. Жером, шунингдек, банкка 5 мил- 
лиард евро компенсация ҳам тўлайди.

Эслатиб ўтамиз, тергов ҳужжатларига қара- 
ганда, Жером Кервьель кўзбўямачилиги ту- 
файли банк 4,9 миллиард евро зарар кўрган. 33 
ёшли трайдер устидан суд жараёни жорий йил- 
нинг январида бошланган эди. Ўтган вақг ичи- 
да 40 нафар банк ходими сўроқ қилинди.

Суд банк раҳбариятини айбдор эмас, деб топди. 
Жиноятчи эса суддан олдинроқ китоб чиқариб, 
бу кўзбўямачиликдан банкнинг барча раҳбарлари 
хабардор бўлишган, деган гапни айтган эди.

Интернет хабаряари асосида Ҳуякар Ғаффорова тайёряади.

АЖАБ САОДАТ ЭРУР...
Чеккалари ислимий нақшлар билан зийнатланган 
лаганнинг ўртасига миниатюра санъати анъаналарига 
мувофиқ эски иморат ва икки дарвоза тасвири 
туширилган. Ёғочдан бўрпириб ишланган бу санъат 
асари ёрқин ранглари, шарқона безаклари билан 
кишини ҳайратга солади. Иморатнинг бир эшигидан 
чиқиб, иккинчи эшиги томон илгарилаётган карвон, 
иморат тепасидаги улкан китоб, унинг ҳавода учаётган 
етти саҳифаси тасвири бир қарашда жўнгина маънони 
ифодалаётгандек. Тасвир теграсига Алишер 
Навоийнинг:

Бу гулшан ичраки йўкдур бакр гулига сабот,
Ажаб саодат эрур чиқса, яхшилик бирла от.

мисралари зарҳал ҳарфлар ила 
битилган. Дарҳақиқат, инсон икки 
дарвоза — туғилиш ва ўлим ора- 
сида умр кечиради. Ҳаёт китоби- 
дан учаётган саҳифалар — ҳафта 
кунлари, иморатнинг эскилиги эса 
боқий дунёга, карвон — дунёга ке- 
либ-кетувчи одамларга ишора...

Инсоннинг маънавий камоло- 
тида нафис санъат асарларининг 
аҳамияти беқиёс. Бундай гўзал 
ҳамда нодир асарлар миниатюра ва 
миллий наққошлик устаси, Респуб- 
лика «Ҳунарманд» уюшмаси аъзо- 
си Зокиржон Ҳакимовнинг ижо- 
дида алоҳида ўрин тутади. З.Ҳа- 
кимовнинг ижодини кузатсангиз, 
кўҳна тарих сир-синоатлари кела- 
жак орзу-истаклари ила уйғунлаш- 
ганига шоҳид бўласиз. Ижодкор- 
нинг ҳар бир асари унинг қадим

санъатнинг анъаналари, нозиклик- 
ларини пухта ўзлаштиргани, бой 
тафаккурга эга эканини кўрсатиб 
туради. Бундай асарлар яратиш 
учун эса ижодкорга фақат қобили- 
ятнинг ўзи камлик қилади.

Мен Зангиота туманининг 
«Уратепа» маҳалласида туғилганман, 
— дейди З.Ҳакимов. — Санъат- 
нинг бу турига қизиқишим ҳам ай- 
нан маҳалладан бошланган. Бола- 
лигимда тоғам Фахриддин Раҳма- 
туллаев терига расм чизардилар. У 
кишининг иш жараёнларини куза- 
тиб, тайёр бўлган ижод маҳсулла- 
ридан қатгиқ таъсирланардим. Ке- 
йинчалик тоғамнинг маслаҳатлари, 
йўл-йўриқ кўрсатишлари туфайли 
шу соҳанн танладим. Айни дамда 
касбим ҳаётимнинг мазмунига ай- 
ланган.

Зокир аканинг асарлари ора- 
сида мумтоз миниатюра анъанала- 
ри асосидаги тасвирлар билан бе- 
затилган қутичалар, ёғоч лаганлар 
кўп. Наққошнинг айтишича, бу 
ишда сабр-бардош сув ва ҳаводай 
зарур. Толаси зич дарахтлар — 
ёнғоқ, чинор каби томашёдан тай- 
ёрланадиган лаганларни ясаш учун 
ёғочлар тайёр ҳолга келгунча усти 
ёпиқ, сершабада жойда камида 
егги-саккиз йил қуритилиши ке- 
рак. Тўғри, замонавий қуритиш 
ускуналарида бу ж а ^ ё н  жуда 
қисқа муддатда бажарилади. Аммо 
уста табиий усулда қуритилган 
ёғочнинг сифатини афзал кўради. 
Қутичаларни тайёрлашнинг ҳам 
бир неча мураккаб босқичлари 
бўлиб, уларни қунт, ихлос, меҳр 
билан адо этиш талаб этилади.

Наққошликнинг ўзига хос нақш 
турлари бетакрорлиги, гўзаллиги, 
нафислиги билан бири биридан 
фарқ қилади. Масалан, ислимий 
нақшлар ўсимлик ва гуллар тасви- 
рига асосланса, гиреҳ нақш турида 
ҳандасавий шакллар муҳим ўрин 
тутади. Паргорий, тулли гиреҳ каби 
нақш турлари ҳам ўзининг нафис- 
лиги, нозик жилоси билан ажиб 
гўзалликка ошно этади. Наққош- 
ликда ушбу нақш услубларини пух- 
та ўзлапггириш билан бирга ижод- 
кордан нозик дид эгаси бўлиш ҳам

талаб этилади. Наққошнинг муваф- 
фақияти яратилаётган буюм ҳаж- 
мига нақшларнинг қай даражада мос 
тушишига, рангларни танлай били- 
шига ҳам боғлиқ. Икки мумтоз санъ- 
ат — миниатюра ва наққошликни 
ўз ижодида уйғунлапггира билган 
З.Ҳакимов янгидан янги ғоялар, 
деталлар топиб, бу кўҳна санъат- 
нинг ривожига муносиб ҳисса 
қўшмокда.

Инсоннинг эстетик дидини 
чархлайдиган, кўнгилларни гўзал-

ликка ошно этадиган, миллии 
ҳунармандчилигимизнинг бир 
бўлаги — миниатюра санъати ва 
наққош ликни ривожлантириш , 
ёшларнинг шу соҳага бўлган қизи- 
қиш ва қобилиятларини рўёбга чи- 
қаришни ўз олдига мақсад қилган 
қаҳрамонимизнинг миллийлигимиз 
акс этган асарлари маънавиятимиз- 
ни бойитишга хизмат қилмокда.

МАЪНАВИИ МУҲИТ -  УСТУВОР МЕЗОН
Кўшнимизнинг ўғли Анварнинг нафақат билим эгаллаши, балки 
ота-онасига қарашиши, оиласига наф келтиришга интилишини 
кўриб ҳавасим келади. Истеъдодини рағбатлантириб, қўллаб- 
қувватлаб борилса, ундан келгусида эл-юрт корига ярайдиган 
етук мутахассис чиқиши аниқ. Бироқ тирикчилик 
ташвишларидан ортмаган ота-она боланинг ўқишига бепарво.

— Ўқишингни ҳечам сусайтир- 
магин, яхши билим эгаллаб борсанг, 
келгусида зўр мутахассис бўлиб ети- 
шасан, — дедим бир куни унинг ру- 
хдши кўтариш ниятида.

— Бунинг иложи йўқ, мен оила- 
да катта фарзандман, пул топиб, ота- 
онамга тиргак бўлишим керак, ука- 
ларимни оёққа турғизишда ота- 
онамга қарашмасам бўлмайди, — 
деди у сўлғин кайфиятда.

Шундан билдимки, жигарбанди- 
нинг эзгу орзу ва улкан мақсадларга 
эришишига мадад бўлолмаган ота-она

■

мурғак гўдакнинг гўзал ниятларни 
дилига тугиб, келажак сари илдам 
қадам босишига ҳам йўл бермас экан.

Халқимизда азалдан фарзанд тар- 
биясига алоҳида эътибор билан 
қаралган. Бу борада оила муҳити 
бирламчи омил сифатида баҳолан- 
ган. Соғлом оила муҳитида фарзанд 
келажагига қайғуриш билан бирга 
унинг беғубор орзу ва истаклари ас- 
раб-авайланган. Рўзғорнинг кам- 
кўсти билан боғлиқ муҳокамалар фар- 
зандлар нигоҳию қулоғидан нари- 
роқда гаплашилган. Токи боланинг 
қалби озорланмасин, руҳи чўкмасин. 
Ота-она фарзанд назарида улкан тоғ, 
юксак қоя. Ана шу қояга ҳеч қачон 
дарз етмасин. Бир-бирига ўзаро ҳур- 
мат ва меҳр устувор бўлган оилада 
камолга етган фарзанд хонадондаги

эзгу анъаналарни бевосита келгуси 
авлодларга ҳам етказади.

Аҳил оилада камолга етган бир 
танишим айтиб қолди: «Ота-онам 
шунча йил бирга яшаб, умуман, «сен- 
мен»га бориш маган. Б и р-б и ри га  
ўзаро меҳр ва ҳурматда бўлишган. 
Онам бехосдан овқатни шўрроқ қилиб 
қўйган бўлсалар ҳам отам мақтаб-мақ- 
таб ердилар. Энди-энди англаяп- 
манки, отам оилада она мавқеини, 
ўзаро меҳр-оқибат, ҳурматни асраб- 
авайлаш мақсадида шундай йўл ту- 
тар эканлар».

Президентимиз Ислом Каримов- 
нинг «Юксак маънавият -  енгилмас 
куч» асарида шундай жумлалар бор: 
«Оилавий тарбия масаласида хатога 
йўл қўймаслик учун аввало ҳар қайси 
хонадондаги маънавий иқлимни ўзаро 
ҳурмат, ахлоқ-одоб, инсоний муно- 
сабатлар асосига қуриш айни му/удао 
бўлур эди. Бу ҳакда гапирганда, мен 
мумтоз ёзувчимиз Абдулла Қодирий- 
нинг «Ўтган кунлар» асаридаги қаҳра- 
монларнинг ўзаро муомала ва муло- 
қотлари, уларнинг ҳагго кичик фар- 
зандларини ҳам «сизлаб» гапириши 
мисолида ота-боболаримизнинг оила 
маънавиятига қанчалик катта эътибор 
берганига ишонч ҳосил қиламан».

Оила маънавияти юксак бўлса, 
маънавий ва ахлоқий тубанлик ил- 
латларига йўғрилган «оммавий мада-

ният» фарзандларимиз онгига таҳдид 
сололмайди. Оила маънавияти теле- 
визор қаршисида мультфильм томоша 
қилаётган кичик ёшдаги фарзанднинг 
ахлоқий тубанлик ва зўравонлик акс 
эттирилган тасвирни кўришига, бу- 
зуқлик тарғиб этилган сайтларда ада- 
шиб юришига имкон бермайди. Чи- 
накам тарбияда фарзандлар илм-ҳунар 
эгаллаш, тўгаракларга қатнашиш, спорт 
билан шуғулланиш ва уй ишларига 
қарашишдан ортмайди, беъмани ва но- 
мақбул ишлар билан шуғулланмайди.

‘ Ҳамма иллат бекорчилик, лоқайдлик 
ва эътиборсизлик оқибатида келиб 
чиқади. Ота-боболаримиз фарзанд 
тарбиясида бир сония бўлса-да тўхтаб 
қолиш кечикишга сабаб бўлишини 
таъкидлайдилар.

Халқимизда: «Экканингни ўрасан», 
деган ҳаётий тажрибага асосланган 
ибора бор. Бунинг мазмуни шундаки, 
болага гўдаклигидан меҳр кўргазиб 
келган, таълиму тарбияда адашмаган 
ота-она эрта-индин ана шу меҳнат- 
ларининг роҳатини кўриши аниқ. 
О та-боболарим изнинг ф арзанд 
тарбиясига ёндашувларини ўрганиши- 
миз нафақат ўзимизга, балки жами- 
ятга ҳам катта наф келтиради.

Болани ҳаддан ташқари талтай- 
тириш ёхуд унга нисбатан ўта дара- 
жада қаттиққўл бўлиш ҳам мумкин 
эмас. Тарбияда мувозанатни тўғри 
тута билиш ҳал қилувчи аҳамият касб 
этади.

Кўпчилик тарбияда қаттиққўллик 
кутилган самарани беради, деб ўйлай- 
ди. Бироқ ҳаёт ҳақиқати буни тўлиқ 
оқламайди. Баъзи ҳолларда бу усул 

,акс таъсир кўрсатиб, кутилмаган на-

тижаларни келтириб чиқаради. Ми- 
сол учун мактабда ўқиётганимда оила- 
вий шароитига кўра икки хил му- 
ҳитда улғаяётган дугоналаримдан би- 
рининг отаси ўта қаҳрли, болалари 
ундан зир титраб қўрқар, бу хона- 
донда ҳагго онанинг ҳам мавқеи йўқ 
эди. Иккинчи дугонамиз эса отаси 
билан бирмунча эркин гаплашар ва 
ўз фикрларини билдира оларди. У бир 
куни отасидан синфдошимизнинг ту- 
ғилган кунига боришга рухсат сўра- 
ганида отаси шундай деди: «Онанг- 
дан ҳам сўраб кўргин, қизим, майли, 
деса борасан, фақат кечикмасдан кел». 
Биринчи дугонамга эса бирор жойга 
боришга умуман рухсат беришмасди.

Вақти келиб отаси билан дўст 
каби гаплаша оладиган қиз олий ўқув 
юртини тугатгач оқ фотиҳа олиб янги 
хонадон остонасига қадам қўйди. Не 
ажабки, қаҳри қаттиқ отанинг қизи 
оиласини иснодга қолдириб кетди. 
Ота ҳалигача уни кечирмаган, ҳатто 
онасига ҳам қизи билан борди-кел- 
ди қилишни тақиқлаган.

Ф ан-техника тараққиёти юксак 
даражага кўтарилган бизнинг даврда 
ҳам ота-боболаримиздан мерос бўлиб 
келаётган фарзанд тарбияси бораси- 
даги бой ва бебаҳо анъаналар, аза- 
лий қадриятларнинг аҳамияти ошса 
ошадики, асло камаймайди. Гўзал 
ахлоқ мезонлари устувор бўлган хо- 
надонда камолга етган фарзандлар 
эса ота-она, маҳалла-кўй, жамият ва 
мамлакатнинг мустаҳкам таянчи ва 
суянчига айланаверади.

Феруза ЭГАМОВА, 
«МаЬаНа» мухбири.

--------------Комиссиялар фаолиятидан ------------

ОИАА ТОТУВАИГИ 
ЭНГ ШИРИН НЕЪМАТ

Муҳаббат одатдагидек, ишини эрталаб 
Зуэданинг ^олидан хабар олишдан бошлади: 
“Аҳволи яхшимикан, яқинда' оёғи операция 
бўлиб касалхонадан чиққанди”. У шу хаёллар 
билан етиб келганини ҳам сезмай қолди. 
Дарвоза очиқ. Ҳовлига киргач, ҳайрон бўлди. 
Ҳаммаёқ жимжит. Болаларнинг овози ҳам 
эшитилмасди. Зуҳра ётган хонага кираркан, у 
билан ҳол-аҳвол сўрашди. “Анча ўзини олдириб 
қўйибди, негадир келин кўринмайди?”, хаёлидан 
ўтди унинг.

— Зуҳра, Дилноза қани, 
набираларинг ҳам кўринмай- 
ди?

— Ҳа, — деди хўрсиниш 
билан Зуҳра, — уйига кетиб 
қолди. Набираларимни со- 
ғиндим.

Муҳаббат бу воқеанинг 
сабабини батаф сил сўраб 
олди. Маълум бўлишича, на- 
бираларининг бири касал 
бўлиб қолибди. О иладаги 
вақтинчалик молиявий тақ- 
чиллик туфайли қайнатаси 
келинига ўзинг ҳам касал 
бўлувдинг, энди болани ота- 
онанг даволатсин, қабилида 
гапирибди.

Муҳаббат шу куниёқ кеч- 
ки пайт қўшни маҳаллада 
яш айдиган  Д и лн озан и н г 
о т а -о н а с и н и к и га  борди. 
Анча гап-сўз ва мунозара- 
дан сўнг узулмоққа чоғлан- 
ган оила ришталари яна маҳ- 
камланди.

Юқоридаги воқеа маҳал- 
ла маслаҳатчиси, Яраштириш 
комиссияси раисининг ўрин- 
босари Муҳаббат Ҳайдарова- 
нинг кундалик иш фаолия- 
тидан бир лавҳа, холос.

Тошкент вилояти Чиноз 
тумани марказидаги "Афғон" 
маҳалласи шаҳар маҳаллала- 
ри орасида ўзининг ораста- 
лиги, м аҳалла аҳлининг 
аҳил-иноқлиги, ишбилармон 
тадбиркорлари, усталарининг 
кўплиги билан ажралиб ту- 
ради. Маҳалла фуқаролар йи- 
ғини қошидаги Яраштириш 
комиссияси аъзолари томо- 
нидан олиб борилаётган иш- 
лар ҳам таҳсинга лойиқ. 2500 
нафар аҳоли истиқомат қила- 
диган бу маҳаллада 320 та 
хонадон бор.

— Ярапггириш комиссия- 
сида, — дейди маҳалла фу- 
қаролар йиғини раиси Раҳ- 
матжон Маҳмудов, — 9 на-

фар фаол иш олиб боради. 
Улар оилавий муаммоларни 
ҳал этишга ёрдам бериб ке- 
лишмоқда. Комиссияга шу 
йилнинг ўтган даври мобай- 
нида 4 та ариза тушди. Шу- 
лардан 3 таси комиссия ни- 
зомида белгиланган тартиб- 
қоидаларга биноан жойида 
ҳал қилинди.

Ҳа, бу борада комиссия 
аъзоларининг, айниқса, мас- 
лаҳатчи Муҳаббат Ҳайдаро- 
ванинг ҳиссаси катта бўлмоқ- 
да. У маҳаллада истиқомат 
қиладиган одамларни яхши 
билади. Касби ўқитувчи, ҳар 
бир оиладаги ёшларни ҳам 
танийди. У кенг қамровли 
фаолияти давомида оилавий 
масалаларни ҳал этишдан 
ташқари, турли муаммоларни 
ҳам бартараф этади.

— Маҳалламиздаги Тош- 
матовлар хонадонида уй-жой 
ж анж али бўлди, — дейди 
М.Ҳайдарова. — Хуллас, ака- 
укалар можароси судгача бор- 
ди. Марҳум оталари уй-жой- 
ни иккинчи ўғли Иззатга ва- 
сият қилиб қолдиргани боис 
укаси Асад уйдан кўчиб ке- 
тиб, бир қанча вақт ижарада 
яш аш га м аж бур бўлди. 
Ҳозирги шароитда бола-ча- 
қали оила ижарада яшаши- 
нинг ўзи бўладими? Қисқа- 
си, биз бу жанжалга четда 
қараб турмадик, албатта. Фа- 
олларимиз билан бир неча 
бор ака-укани ўртага олиб 
гаплашдик. Улар аризалари- 
ни сум ан қайтариб олишди. 
Ҳозир ака-укалар тинч-то- 
тув, бир хонадонда аҳил- 
иноқ яшаётганларидан хур- 
сандмиз.

Ҳа, тинчлик-хотирж ам- 
ликка не етсин!

Ҳабиба ШЕРОВА, 
“МаЬаНа" мухбири.

Мирзо Улуғбек туманидаги 2-сонли болалар мусиқа ва санъат мактабида 
200 дан ортик, ўкувчи еттита йўналиш бўйича таҳсил олмокда. Уларга 41 
нафар малакали устозлар мусиқа ва санъат сирларини ўргатишмокда. 

СУРАТДА: Г.Абдураҳимова шогирди И.Гадаулина билан.

Мушоҳада

ЯХШИ ЭРНИНГ ОНАСИ...
«Турмуш ўртоғим  

яхши-ю қайнанам 
ёмон...». Баъзи келин- 
ларнинг бундай нолиш- 
ларини кўпчилигимиз 
эшитганмиз. Ҳэқиқатан 
ҳам яхши эрнинг она- 
си ёмонлигига баъзан 
ишонамиз ҳам. Аммо 
ҳеч мулоҳаза қилиб 
кўрганмисиз: Яхши эр- 
нинг онаси нега ёмон 
бўларкан?!

— Қайнанамдан алоҳида 
яшаймиз. Ҳар замонда кўрга- 
ни борамиз. Аммо шундаям 
ҳеч оёғим тортмайди. Боргим 
келмайди.

— Қ айнанангиз билан 
муносабатларингиз яхши 
эмасми?

— Билмадим, аммо мен ҳеч 
яхши кўролмадим. Ўғлини 
мендан қизғанадими-ей. Бир- 
га борсак, турмуш ўртоғимни 
олдидан жилдиргиси келмай- 
ди.

— Ахир, турмуш ўртоғин- 
гиз онаси учун, барибир, 
ҳалиям бола кўринади, уни 
соғинади-да... Хўп, қайнанан- 
гизни хушламас экансиз, амко 
эрингизни-чи, у кишиниям 
онасидек ёқтирмайсизми?

— Эрим яхши, у киши- 
дан нолисам нонкўрлик бўла- 
ди. Ичмайди, чекмайди, уриб- 
сўкмайди. Топганини уйга та- 
шийди. Озгина инжиқлиги- 
ни, қатгиққўллигини айтма- 
са...

— Эрингизнинг салбий 
томонларидан турмуш ўрто-

а .  I 1 I

ғингиз бўлгани учун ҳам кўз 
юмасиз-да, а?...

— Қайнанангизнинг ҳам 
салбий томонларидан кўз 
юмиб қўя қолинг, демоқчи- 
сиз-да. Йўқ. Қайнанамники- 
дан кўз юмолмайман. Инжиқ, 
қаггиққўл. Ҳамма нарсанинг
жой-жойида бўлишйни хоҳ-
лайди;: ’ Лудаям:; хасис. ҲаггсУ 
овқатга картошкани санаб со- 
лади. Кийимни силаб-сийпа- 
лаб, авайлаб кияди.

— Лекин бу уринишлари 
унинг ёмонлигини билдир- 
майди. Буни хасислик ҳам деб 
бўлмайди. Мана, қайнанан- 
гизни ёмон, деяпсиз. Лекин 
у киши, қилган бирор 
ишингиз ёқмаса, баъзи қай- 
наналарга ўхшаб ўғлига айтиб 
урдирадими, ораларингизга 
совуқлик соладими?

— Йўқ, ўғлига айтиб ур- 
дирмайдию, аммо ёқмаган 
ишимни қайтадан ўзи қила- 
ди...

Мен, барибир, кўнгил чи- 
гилини ёзаётган ҳамсуҳба- 
тим, яъни қўшни келинга бу- 
лар қайнанани ёмон, дейиш- 
га асос бўлолмаслигини уқти- 
ролмадим.

Аммо, келин таърифлага- 
нидек, * эрининг тежамкорли- 
ги, ҳатго фарзандларини ўилаб

•м м м м м м .

тушлик қилмасдан улар учун 
нарса кўтариб келиши, меҳ- 
рибонлиги ўша “ёмон" қай- 
нанасидан ўтган эмасмикан? 
Агар она жиззаки, уришқоқ, 
иззатталаб бўлганида ўғли 
мўмин-қобил бўлмасди. Де- 
мак, ўғилнинг ичмаслиги, чек- 
маслиги, хотинини уриб- 
сўкмаслиги ўша онанинг ях- 
шилиги, яхши тарбия берга- 
ни натижаси эмасми?

Баъзида қелинлардан яна 
шундай оғринишларни эши- 
тиб қоламиз: «Эрим онаси- 
нинг чизган чизиғидан чиқ- 
майди. О насини жонидан 
ортиқ яхши кўради. Онаси ка- 
сал бўлиб қолса борми, ўзини 
қўярга жой тополмайди». 
Ахир ўғил онасининг ҳурма- 
тини жойига қўйса яхши-ку?! 
Чунки онани бошига кўтар- 
ган эркак хотинининг ҳам 
кўнглига қарайди. Чунки ўша 
она ўғлини аёлларга нис- 
батан ҳурмат ҳиссида тарбия- 

, л^ан-да.
( ( >тлт ГТ1 ИГТП аримиз- 
ни кўр-кўрон а ёмонлашга 
ўрганиб қолганмиз, — дейди 
таҳририятга йўллаган макту- 
бида бир аёл. — Мен ҳам янги 
келинлигимда овсинларим- 
нинг гапига кириб, қайнанам- 
нинг дилини кўп оғритган- 
ман. Иккала овсиним қайна- 
намдан доимо нолигани учун- 
ми, мен ҳам у кишининг ҳар 
бир хатти-ҳаракатидан ёмон- 
лик қидирганман. Йиллар 
ўтди. Энг кенжа қайним уй- 
лангач, биз шаҳарга кўчиб 
кетдик. Қайнанамдан алоҳида 
яшай бошлагач, тақдир бизни 
жуда кўп синади. Болалар ёш, 
улар билан неча марталаб ка- 
салхонада ётишга тўғри кел- 
ди. Бу қийинчиликлар асаб- 
ларимни чарчатиб ўзим ҳам 
анча пайтгача ётиб қолдим. 
Унинг устига хўжайинимнинг 
иши ҳеч юришмади. Аммо 
эримнинг бирор марта туш- 
кунликка туш ганини ёки

икир-чикирлар учун мен би- 
лан жанжаллашганини, баъзи 
бир эркакларга ўхшаб касал- 
лигимни юзимга солганини 
эслолмайман. Эримнинг сод- 
далигини, бағрикенглигини, 
беғуборлигини кўриб, агар 
қайнанам ёмон бўлганида тар- 
биялаган фарзанди шундай 
яхши инсон бўлармиди, деб 
ўйлайман. Турмуш ўртоғим 
нима топса болаларига, менга 
илиниши ҳам қайнанамни эс- 
латади. Чунки қачон қишлоққа 
бормайлик, қайнанам биз учун 
узумми, сариёғми илинарди. 
Эрим ҳеч қачон нега бу ов- 
қатни қилмадинг ёки мен бу 
овқатни ейман, демайди. У 
кишининг бу томони ҳам қай- 
нанамни эслатади. Чунки шун- 
ча йилдан бери қайнанамнинг 
овқатга инжиқлик қилганини, 
овқат танлаганини кўрмаган- 
ман. Қийналган кунларимиз- 
да эрим доим менга борига 
шукр қилайлик, ҳаммаси яхши 
бўлади, дерди. Қайнанам ҳам 
худди шундай. Ўғиллари казо- 
казо жойларда ишласа-да, мен- 
га уни олиб бер, мен мана бу 
кўйлакни киймоқчиман, де- 
майди. Қаноатни мен шу 
оиладан — қайнанамдан, тур- 
муш ўртоғимдан ўргандим. 
Ҳозир қайнанамнинг ҳурма- 
тини жойига қўйишга ҳаракат 
қиламан. Шунда турмуш ўрто- 
ғим ошкор раҳмат айтмаса- 
да, менга кўпроқ меҳр кўрса- 
тишга ҳаракат қилади. Англа- 
ганим шу бўлдики, қайнанам 
яхши бўлгани учун ҳам эрим 
ёмон одам эмас экан".

Ана энди юқоридаги икки 
воқеадан ўзингиз хулоса чи- 
қариб олаверинг. Унутманг, 
яхши эрнинг онаси ҳеч қачон 
ёмон бўлмайди. Агар қайна- 
нангиз ростдан ҳам сиз айт- 
гандек ёмон бўлганда эди, эрим 
яхши, деб турмуш ўртоғингиз- 
дан фахрланиб юрмаган бўлар- 
дингиз. Шундайми?...

Б.БОТИРОВА.
М  .......................................... .......

СОВЧИДИККА КИМЛАР БОРГАНИ МАЪҚУЛ?
— Опамнинг ўғлига қиз топиш учун роса маҳаллаларни 
айландик,— деб қолди бир куни автобусда ҳангоматалаб 
аёллардан бири. — Шу десангиз, бир неча хонадонга кириб 
чикдик, аммо ҳеч бири жиянимга ёқмади.

Совчиликнинг ўзига хос қонун- 
қоидаси бор. Энг аввало, уларнинг 
олдида фақат қиз овлаш эмас, балки 
икки ёшнинг бир-бирига қай дара- 
жада маъқул тушишини аниқлашдек 
мушкул вазифа туради. Ахир ҳади 
ҳаётнинг аччиқ-чучугини тотмаган 
ёшлар ташқи кўринишиданоқ бир- 
бирини яхши билиб ололмайдилар- 
ку?! Совчининг вазифаси қизнинг 
фақатгина ўзи эмас, унинг оила- 
аъзоларини сурииггириш, обдон ўрга- 
нишдан иборат эмасми? Шу ўринда 
савол туғилади: янги ҳаёт остонаси- 
да турган икки ёшнинг узоқ ва бахт- 
ли турмуш қуриши, никоҳи мустаҳ- 
кам бўлиши учун совчиликка ким- 
лар боргани маъқул?

— Тошкентда совчиликка азал- 
азалдан асосан аёллар боришади,— 
дейди кекса онахон Нафиса ая. — 
Дастлаб, қўни-қўшнилардан қизнинг 
ота-онаси суриштирилади. Бироқ

кейинги пайтларда кўпни кўрган ота- 
хону онахонлар ўрнига йигитнинг 
онаси, аммаси, холаси совчилик 
қилиб қизнинг хонадонига тўппа- 
тўғри кириб бораверади. Ҳатго бир 
вақтнинг ўзида бир маҳалладан 3-4 
та хонадонга қиз қидириб кириб бо- 
радиганлар ҳам бор. Энг ачинарли- 
си, қиз билан йигитни бир марта 
учраштириб тўйга розилик берила- 
ётганида. Биринчи учрашувдаёқ бир- 
бирини яхши билиб ололмаган 
ёшлар оқибатда ҳеч қанча яшамас- 
дан ажрашиб кетади. Бундай тушун- 
мовчилик маҳаллама-маҳалла юриб 
қиз излашдан, ўртага тушган совчи- 
ларнинг катта тажриба ва малакага 
эга бўлмаганидан, оилалар турмуш 
шароитини яхши ўрганилмаганидан 
келиб чиқади. Шундай совчилар бор- 
ки, улар бош-қош бўлган тўй ўзгача 
файз билан ўтади. Ўзим ҳам фар- 
зандларимнинг оила қуришларида

кўпни кўрган совчилар кўмагидан 
фойдаланганман. Шунинг учунми, 
фарзандларимнинг оиласи мустаҳкам, 
ўзларидан тиниб-тинчиб кетишган.

Ҳақиқатан ҳам онахон айтгани- 
дек, совчиликка ким боришининг 
икки ёш такдирида аҳамияти жуда 
кагга. Чунки совчиликка ҳар доим 
бориб юрган одам қайси маҳаллада 
қандай қиз бор ва у қандай оилага 
мос келиши, шунингдек, бу оилада 
келинга қандай муносабатда бўли- 
шини яхши билади.

— Бир пайтлар қишлоғимизда бўй 
етган қизларга, албатта, кўпни кўрган, 
обрў-эътиборли, ҳаётни яхши ту- 
шунган, турмушида ҳамма нарсаси 
бадастир эркаклар совчиликка бо- 
р а р д и д е й д и  самарқандлик онахон 
Ҳамида ая. — Йигитнинг ота-онаси 
қиз излаёттанда бу каби совчилар- 
дан: "Биз фалончининг қизини ўғли- 
мизга келин қилмоқчимиз, сиз нима 
дейсиз?", деб маслаҳат сўрашган. Ма- 
салан, бизнинг маҳалламизда совчи- 
ликка доимо ўқитувчи қўшнимиз бо- 
рарди. Бир куни тоғам: "Фалончи- 
нинг қизини ўғлимизга сўраб бор- 
моқчимиз", деганида қўшнимиз ўйла-

ниб турдилар-да, ҳазил аралаш: 
"Ўғлингиз қишлоқнинг учига чиқ- 
қан безориси бўлса, у қиз жудаям 
юввош, ўғлингизга шамодроқ қизни 
олиб бермасаларинг қуйилмайди-ёв", 
деди. Лекин тоғам ўз билганидан 
қолмай, ўша ю ввош гина қизни 
ўғлига олиб берди. Аммо .уларнинг 
турмуши узоққа чўзилмади, қизининг 
роса қийналганини кўргак чоуа-она- 
си уни қайтариб олиб кетишди. Тав- 
басига таянган тоғам шундан сўнг 
бошқа фарзандларини уйлантираёт- 
ганда ўқитувчи қўшнимиз билан ба- 
маслаҳат иш қиладиган бўлди.

— Кузатувларимиздан шу нарса 
маълум бўлдики, совчиликка кела- 
диганлар кўпинча қизни кўча боши- 
да яшайдиган тўғри келган хонадон- 
дан суриштиришади. Бу хонадонда 
яшайдиган одам ўша оила ҳақида хо- 
лис фикр билдирса-ку, яхши. Аммо 
акси бўлса-чи? — дейди Чилонзор 
тумани Лутфий номидаги маҳалла- 
нинг оқсоқоли Рихсибой ака Кари- 
мов. — Биз ана шундай англашил- 
мовчиликлар бўлмаслиги учун қизни 
сўраб келган хонадонлар ҳақида ило- 
жи борича ўзимиз маълумот бера-

миз. Чунки қизларимизнинг бахтли 
бўлишини истаймиз. Маҳалламизга 
совчилар келиб кетишгач, унашти- 
рилмасдан олдин йигитнинг ота- 
онаси ва қизнинг оиласидагилари 
билан суҳбатлар уюштирамиз. Ана 
ўша суҳбат, танишув жараёнида икки 
оила бир-бирини яхшироқ билиша- 
ди. Қай даражада бир-бирига мос 
эканлигини англашади. Баъзида сов- 
чилар ишни пишитиб кетиш ган 
бўлса-да, ҳар икки томон бир-бири 
билан суҳбатлашгач, танишгач, ўзла- 
рининг бир-бирига тўғри келмаслик- 
ларини очиқ-ойдин тан олганлари 
ҳам бор орамизда. Агар шу ҳолат 
тўйдан кейин юз берса-чи?

Демак, ёшларнинг такдири совчи- 
ларнинг тажрибаси, маҳорати қай да- 
ражада бўлишига, холис ёки нохолис- 
лигига ҳам боғлиқ экан-да? Ҳар қан- 
дай ҳолатда ҳам икки ёшнинг такди- 
рини боғлашдек масъулиятли юмуш- 
ни кўпни кўрган, ёши улуғ кишилар 
бажаргани маъқул. Совчиликка бориш 
— жуда катга масъулиятли савоб иш 
эканини доимо ёдда тутмоқ даркор.

рно СУЛТОНОВА, 
"МаЬа11а"мухбири.



САВОЛ: —  Қурилиш ташкилотида ишлаймаи. Яқинда иш 
пайтида йиқилиб, жароҳат олганим оқибатида бир ой ишлаи 
олмадим. Аитингчи, бундай қолатда ташкилот қонун доирасида 
менга қандай кўмак бериши зарур?

Ж АВОБ: — Ўзбекистон 
Республикаси Меҳнат кодек- 
сига кўра кипш бирор корхо- 
на, муассаса, ташкилотда фао- 
лият юритса, меҳнатда майиб 
бўлганида ёки шикастлангани- 
да, шу жумладан, турмушда 
жароҳатланганда унга вақтин- 
ча меҳнатга қобилиятсизлик 
нафақаси тўланипш керак.

Н аф ақа иш ж араёнида 
майиб бўлганда иш ҳақининг 
тўлиқ микдорида, бошқа ҳол- 
ларда эса ходимнинг давлат 
ижтимоий суғуртаси бадалла- 
рини тўлаган муддатига (уму- 
мий иш стажига), қарамоғи-

Б.ИМОМОВ.
Бахмал тумани.

даги вояга етмаган болалари- 
нинг сони ва бошқа ҳолат- 
ларга қараб, иш ҳақининг олт- 
миш фоизидан юз фоизигача 
бўлган микдорда тўланади.

Меҳнат кодексининг 189- 
модддсига кўра ходимнинг иш 
берувчининг ҳудудида ҳам, 
унинг ташқарисида ҳам меҳнат 
жараёнида майиб бўлиши, шу- 
нингдек, иш берувчи томони- 
дан ажратилган транспортда иш 
жойига келаётган ёки ишдан 
қайтаётган вақтда пшкастлани- 
ши оқибатида етказилган зарар 
учун иш берувчи моддий жа- 
вобгар ҳисобланади.

нинг ўтган саккиз ойи давомида 
ЎзҲСА Тошкент шаҳар филиали ҳузу- 
ридаги доимий фаолият кўрсатувчи 
ҳакамлик судларига жами 2 млрд. 760 
млн. сўмлик 338 та даъво аризаси 
келиб тушди. Буларнинг 77 таси фу- 
қаровий-ҳуқуқий муносабатдан келиб 
чиққан низоларга тааллуқли бўлса, 101 
таси шартномаларнинг бажарилиши- 
га боғлиқ, қолган 106 таси бошқа тур- 
даги келишмовчиликларга оид низо- 
лардир. Ҳозирга қадар 229 та (1 млрд. 
760 млн сўмлик) даъво аризалари 
кўриб чиқилиб, ҳал этилган. Кўриб 
чиқилган даъво аризаларнинг 148 таси 
(1 млрд. 540 млн. сўмлик) қаноатлан- 
тирилган бўлса, 18 таси (1 млрд 240 
млн. сўмлик) рад этилди. Шунинг- 
дек, 929,6 млн. сўмлик 63 та даъво 
ариза "Ҳакамлик судлари тўррисида"ги 
қонуннинг 44-мо/\даси тартибида ту- 
гатилди.

Ҳакамлик суди -  янги, нодавлат 
ҳуқуқий институт. У энди-энди 
шаклланиш палласига кирмокда. Таж- 
рибалардан келиб чиқиб, фаолияти- 
ни тартибга солувчи қонунларга те- 
гишли ўзгартиш ва қўшимчалар ки- 
ритилиши эҳгимолдан ҳоли эмас.

Икромжон МАРДАНОВ,
ҳуқуқшунос.

дорида давлат божи тўланганлиги 
ҳақидаги ҳужжат, шунингдек, ариза 
нусхаси ҳакамлик муҳокамасининг 
бошқа ипггирокчиларига юборилган- 
лигини тасдиқловчи почта квитан- 
цияси илова қилинади. Ариза ҳал 
қилув к,арорини ихтиёрий ижро этиш 
муддати тугаган кундан эътиборан 
олти ойдан кечиктирилмай берила- 
ди. Фуқаролик ёки хўжалик суди 
аризани кўриб чиқиб, ижро варақа- 
си бериш ҳақида ажрим чиқариб, те- 
гишли суд ижрочилари бўлимига 
юборади. Аризани кўриб чиқиш жа- 
раёнида ҳакамлик суди аниқлаган 
ҳолатларнинг текширилиши ёки ҳал 
қилув қарорининг мазмунан қайта 
кўриб чиқилиш и мумкин эмас. 
Ҳакамлик судининг ҳал қилув қаро- 
рини ижро этиш "Суд ҳужжатлари 
ва бошқа органлар ҳужжатларини 
ижро этиш тўғрисида"ги қонунга му- 
вофиқ амалга оширилади.

Диққатга молик жиҳати шундаки, 
ушбу судга мурожаат этаётганларнинг 
сони кундан кунга кўпайиб бормоқ- 
да. Бу бир томондан ҳакамлик судига 
бўлган эътиборни кўрсатса, иккинчи 
томондан фуқароларнинг ҳуқуқий ма- 
данияти тобора юксалиб бораётгани- 
дан далолатдир. Аниқ рақамларга му- 
рожаат этадиган бўлсак, жорий йил-

Ҳакамлик суди, агар тарафлар бош- 
қача келишмаган бўлса, низони ёпиқ 
мажлисда кўриб чиқади, бунда мах- 
фийлик принципига амал қилинади. 
Шу боис ҳам ҳакамлик муҳокамаси 
жараёнида суд жиноий ёки маъмурий 
иш қўзғатишга ваколатли эмас. Фик- 
римизни янада соддалапггириб айта- 
диган бўлсак, Ўзбекистон Республи- 
каси "Ҳакамлик судлари тўғрисида"ги 
қонунининг 9-моддасига кўра ушбу 
суд фукаролик ҳуқукий муносабат- 
лардан келиб чиқувчи низоларни, шу 
жумладан, тадбиркорлик субъектлари 
ўртасида вужудга келувчи хужалик 
низоларини ҳал этади. Демакки, ҳакам- 
лик судида махфийлик ушбу суд ва- 
колати доирасига тааллукли ишларни 
кўриб чиқилишигагина татбиқ этила- 
ди. Агарда иш ҳолатлари бўйича би- 
рор бир жиноят аломатлари аниқлан-

САВОЛ: —  Яқинда тобим қочиб, шифохонага боргандим. 
Шифокорлар мени жарроҳлик столига ётқизишди, кўричакни олиб 
ташлашди. Лекин жарроҳлик ишлари пайтида қилинган укол 
оқибатида бир оёғимда оғриқ пайдо бўлди. Мутахассисга учраш- 
сам, асаб томирига шикаст етган, деди. Икки ой даволандим. Бу 
орада соғлиғимни тиклаш учун анча маблағ сарфладим ва ишлай 
олмадим. Айтингчи, менга етказилган зарарни ким тўлайди?

И.ЎРИНОВ.
Фарғона шаҳри.

ЖАВОБ: — Сиз Ўзбекис- 
тон Республикасининг "Фуқа- 
ролар соғлиғини сақлаш 
тўғрисида"ги қонунига асосан 
тиббий ёрдам кўрсатиш вақ- 
тида соғлиғингизга етказил- 
ган зарарнинг қопланишини 
талаб қилишга ҳақлисиз.

Ўзбекистон Республикаси 
Фуқаролик кодексининг 1017- 
моддасида ҳам кўрсатилган 
хизматнинг нуқсонлари 
оқибатида фуқаронинг соғли- 
ғига етказилган зарар хизмат- 
ни кўрсатган шахс томонидан, 
унинг айби бор ёки йўқлиги- 
дан қагьи назар тўланиши бел- 
гилаб қўйилган. Бунда жабр- 
ланувчи хизмат кўрсатувчи 
билан шартнома муносабатла-

рида бўлгани ёки бўлмаган- 
лиги эътиборга олинмайди. 
Бунинг учун сизга етказил- 
ган зарар ҳамда хизмат кўрса- 
тувчининг ҳаракатлари (ёки 
ҳаракатсизлиги) ўртасида са- 
бабий боғланиш мавжуд бўли- 
ши лозим.

Сиз ўзингиз оладиган ёки 
муайян равишда олишингиз мум- 
кин бўлган йўқотилган иш 
ҳақингизни, шунингдеқ давола- 
ниш ва дори-дармонлар сотиб 
олишга қилинган харажатлар 
ўрнини қоплашни суд орқали та- 
лаб қилишингиз мумкин. Агардо 
хизмат кўрсатувчининг айби 
бўлса, сиз ўзингизга етказилган 
маънавий зарар қопланишини та- 
лаб қилишга ҳақлисиз.

Саволларга ҳуқуқшунос 
Жаҳонгир АБДУРАИМОВ жавоб берди.

Ҳукуқий яуғат

ҲАР СЎЗНИНГ Ў3 
МАЪНОСИ БОР

Мансабдор шахс — ташкилий-бошқарув ёки маъмурий- 
хўжалик ваколатлари берилган ва масъул мансабдор шахс ало- 
матларига эга бўлган шахс.

Масъул мансабдор шахс -
1) ҳокимият вакиллари;
2) давлат корхонаси, муассасаси ва ташкилотларида сай- 

лаш ёки тайинлаш бўйича доимий ёхуд вақтинча ташкилий- 
бошқарув ёхуд маъмурий-хўжалик вазифаларини бажариш билан 
боғлиқ лавозимларни эгаллаб турган ва юридик аҳамиятга эга 
ҳаракатларни содир этишга ваколат берилган шахслар;

3) мулкчиликнинг бошқа шаклларидаги корхоналар, муас- 
сасалар ва ташқддотларнинг раҳбарлари, давлат бошқаруви юза- 
сидан белгиланган тартибда ҳокимият ваколати берилган жа- 
моатчилик вакиллари;

4) иккинчи бандда назарда тутилган вазифаларни фуцаро- 
ларнинг ўзини ўзи бошқариш органларида бажариш билан боғ- 
лиқ мансабларни эгалловчи шахслар.

Ҳокимият вакили — давлатнинг бирор бир ҳокимият орга- 
нининг номидан иш кўриб, муайян вазифаларни доимий ёки 
вақтинча амалга оширувчи ва ўз ваколатлари доирасида кўпчи- 
лик ёхуд барча фуқаро ёки мансабдор шахслар учун мажбурий 
бўлган ҳаракатларни содир этиш ёки фармойишлар бериш 
ҳуқуқига эга бўлган шахс.

СУРАТДА:
М.Қодиров

НАФС ДОМИГА ТУШГАН АЕА. НАИРАНГИ
Нафиса (исми ўзгартирилган) бир хонадонни гуллатгудек аёл 

эди. Эри мебель цехида ишлар, топиш-тутиши яхши, рўзғори 
нолигудек эмасди. Аммо нима жин урдию, у бошқача яшашни 
хоҳлаб қолди. Аслида-ку, ҳар ким ҳам муносиб турмуш кечириш- 
га ҳақли. Аммо топилаётган бойлик, мол-дунё зинҳор-базинҳор 
ўзгалар ҳақи, кўзёши эвазига қўлга киритилмаслиги, ҳаром йўл 
билан йиғилмаслиги лозим. Шундай эмасми?..

Аммо қаноатни унутган аёл эри- 
нинг топиш -тутиш идан қониқмай 
қолди. Айниқса, таниш-нотаниш аёл- 
ларнинг зебу зарга ўраниб юрганини 
кўрганида ичидан қиринди ўтиб, 
ўзини шундай ясантариб қўймагани 
учун эридан нафратланадигаи бўлди. 
Натижада оиладаги муҳит бузилди. 
Уйда эрнинг гапи гап бўлмай қолди. 
Кунда-кунора ношудадн олиб анқов- 
га солинаверганидан безиллаб қол- 
ган эр ҳам аламини ичкилиқДан ола- 
диган бўлди. Ана ш у| нсэхуш одат 
унинг ишдан бўшатилкшига сабаб 
бўлди. Қисқаси, оиладан файз кўта- 
рилди.

Бу орада Нафиса катта бизнесга 
бел боғлади. Қариндош-уруғлардан 
қарз кўтариб, Жиззах шаҳридаги буюм 
бозорида кўплар қатори савдо билан 
шуғулланиб юрди. Бошланиши ёмон 
бўлмади. Кундалик савдо ҳажми ор- 
тиб, қўли пул кўрган аёлнинг феъ- 
лида ҳам шунга яраша ўзгаришлар ку- 
затилди. Оилада устунликни ўз қўлига 
олган хотин эрини буткул менсимай 
қўйди. Ўртада болаларга қийин бўлди. 
Уларни холалариникига кўчириб ўтка- 
зишди. Икки норасида ота-она меҳ- 
ридан бебаҳра қолди...

Бозорда ҳикмат кўп. Бу серғалва, 
сермашаққат ишнинг уддасидан чиқ- 
қангина даромад топади. Аммо унинг 
бешафқат қонунлари ҳам борки, улар 
билан ҳисоблашмаган одамнинг иши 
тескари кетиши ҳеч гап эмас. Ҳали

етарлича тажриба тўплаб улгурмаган 
Нафиса бир-икки ўйламай қўйган 
қадами туфайли касодга учради. Бо- 
зорнинг кучли зарбига дош бера ол- 
маган аёл бор-йўғидан ажради. Со- 
тувга қўйган буюмлари етмаганидек, 
йиққан-тергани ҳам қўлдан кетди. 
Бу орада хеш-ақраболар қарзни қис- 
таб кела бошлашди.

Нима қилмоқ керак? Ана шу са- 
вол теграсида мулоҳаза юритишга 
уринган аёл ўзича пул топишнинг 
осон йўлини излади. Ва... топгандек 
бўлди.

*  *  *

— Қизим, яхшимисан? Мен онанг- 
нинг дугонаси бўламан. Сенга муз- 
қаймоқ, шоколад олиб келдим. Ма, 
олақол. Зирагинг чиройли эканми, 
бир кўрсам майлими?

Бундай қўли очиқ, сахий аёлга, 
бунинг устига ойисининг дугонасига 
зиракчани кўрсатмаса бўлмайди. Қиза- 
лоқ аёл қўлидаги ширинликлардан кўз 
узмай қулоғидаги зиракчасини бир 
зумда ечиб берди. Нафиса иш хамир- 
дан қил суғургандек осон битгани- 
дан хурсанд бўлиб:

— Мен ҳозир келаман, — дега- 
нича жуфтакни ростлаб қолди...

*  ♦ #

Ҳа, чиндан ҳам Нафиса бойлик 
орггиришнинг тубан йўлига ўтиб ол- 
ганди. У мактаб яқинига келиб, ўтган- 
қайтган қизалоқларнинг қулоғига 
разм солар, тилла зирак таққанлари-

ни алоҳида учратиб, авраб қулоғида- 
гини шилиб кетарди.

Нафиса бир жойда узоқ қолиш ха- 
тарли эканини яхши билгани учун 
ҳам турли шаҳарларга «сафарлар» 
уюштирарди. Гоҳ Жиззах, гоҳ Гулис- 
тон. гоҳида эса Тошкент шаҳарларида 
бўлиб, мурғак қизалоқларни турфа 
йўллар билан алдаб, тилла тақинчоқ- 
ларини қўлга киритарди. Нафс бот- 
қоғига ботган аёл бора-бора бу каби 
«майда ишлар»дан зерикди. У киши- 
ларнинг ишончига кириб, сохта зар- 
гарлик буюмларини ҳақиқий деб ал- 
даб сотиш, гаровга бериш сингари 
жирканч юмушлар билан шуғуллана 
бошлади.

*  *  *

— Сингилжон, отам ўлим тўша- 
гида ётибди, дори олишим керак, 
пулга муҳтож бўлиб қолдим. Мана 
шу тилла занжирни нархидан арзон 
бўлса ҳам сотишга мажбурман. Бир 
кўринг...

Содад ва ишонувчан уй бекаси 
занжирни у ёқ, бу ёққа товлаб кўрди. 
Мана, ранги тиниқ, салмоғи ҳам оз 
эмас. Бироқ уйдагиларга кўрсатиб чи- 
қиши, маслаҳатлашиб олиши лозим. 
Шу мақсадда уйига кирмоқчи бўлга- 
нида Нафиса тўхтатди:

— Йўқ, бунақаси кетмайди. Га- 
ров учун сирғангизними, узугингиз- 
ними, бериб кетмасангиз бўлмайди, 
сингилж он. Туш унинг, ахир бу 
занж ирнинг оғирлиги салкам юз 
грамм-а...

Уй бекаси шошилиб узугини бчиб 
берди ва ҳовлига кириб кетди. Шун- 
дай қулай вазиятни кутиб турган На- 
фиса йўлнинг нариги бетига чопиб 
ўтиб, машина тўхтатди ва унга ўтир- 
ганича кўздан ғойиб бўлди. Тақин- 
чоқнинг сохталигини билган ва узу-

гидан айрилганига иқрор бўлган уй 
бекаси эса алам билан қолаверди...

Буям Нафиса «фаолияти»дан бир 
шингил, холос. Ҳолбуки, фирибгар 
аёлнинг алдовига учган юртдошлари- 
миз оз эмас.

Нияти бузуқ одамда муқад/\ас нар- 
санинг ўзи бўлмас экан. Нафисанинг 
бир гал отаси «бетоб» бўлади, бир 
гал боласи «ўлим тўшаги»да ётади. 
Хуллас, у кишиларнинг раҳмини кел- 
тириш, ишончига кириш учун пулга 
муҳтожлигини, қимматбаҳо тақинчоқ- 
ларини сотиш га «мажбур»лигини 
изоҳлаб турли баҳоналар ўйлаб то- 
парди. Қўлга киритилган буюмларни 
эса таниш тиллафурушларга сотиб 
юборарди...

*  *  *

Ҳар қандай ибтидонинг интиҳоси 
бўлганидек, Нафисанинг қинғир иш- 
ларига чек қўйиш вақт-соати ҳам кел- 
ди. Унинг алдовига учраб, жабр кўрган 
айрим фуқаролар ички ишлар идо- 
раларига мурожаат қилишди.

Ўзининг шубҳали хатти-ҳаракат- 
лари билан ҳуқуқни муҳофаза қилиш 
идоралари ходимлари «назари»га туш- 
ган бу аёл жиноят устида қўлга олин- 
ди. Тергов жараёнида унинг бошқа 
жиноий хатти-ҳаракатлари ҳам фош 
этилди. Рад этиб бўлмас далиллар- ва 
гувоҳлар кўрсатмалари олдида Нафи- 
са ўз қилмишларига иқрор бўлишдан 
бошқа чора тополмади.

Ҳа, қаноатсизлик, ҳаромдан ҳазар 
қилмаслик бир аёлнинг ҳаётини из- 
дан чиқарди. Суд ҳукми билан На- 
фисага қонуний жазо тайинланди.

Н.ОЧИЛОВ, 
Ўзбекистон Республикаси 

ИИВ Матбуот маркази 
бош инспектори.

Ҳушёр бўлинг!

УТ БАЛОСИДАН 
АСРАСИН...

* . . .  ;; *■ 1........•.* ■ • ***\ . . .V.*. •*• . ■%■. * # .

Халк>1мизда шундай 
ҳикмат бор: “Ўзини 
асраганни Ўзи 
асрайди” . Шундай 
экан, уйдами, 
ишдами, қаерда 
бўлмайлик, албатта, 
ёнғин хавфсизлиги 
қоидаларига риоя 
этиш лозим.

Тўғри, бу каби даъват- 
намо гапларни кўп эшит- 
гансиз. Шунинг учун ҳам, 

*  г эҳтимол, унинг такрори ан- 
дек эриш туюлар. Бироқ 
қуйидаги рақамларга диққат 
қилинг: жорий йилиинг 
ўтган даврида пойтахтимиз- 
да жами 1048 та ёнғин со- 
дир бўлди. Бу ўтган йил- 
нинг шу даврига қараганда 
14,2 фоизга камайган. Аммо 
шу воқеликлар оқибатида 
36 нафар ҳамюртимиз тур- 
ли даражада тан жароҳати 
олгани, 23 нафар фуқаро 
эса (ўтган йилнинг шу дав- 
рига нисбатан 4,2 фоизга 
камайган бўлса-да!) ҳаётдан 
кўз юмганини таъкидласак, 
балки ёнғин оқибатларини 
янада теранроқ ҳис этар- 
сиз?! Инсон саломат бўлса, 
ёнғин оқибатида кўрилган 
зарарлар (бу 5819932 сўмни 
ташкил этади, аввалги йил- 
га қараганда 89,4 фоизга 
кам) ўрни қопланиб кети- 
ши аниқ. Аммо бу жараён- 
да йўқотилган асаблар, ру- 
ҳий зўриқиш оқибатида бой 
берилган саломатликни 
нима билан тўлдириб бўла- 
ди?.. Ёнғин балосининг яна 
бир хавфли томони шун- 
да!..

Бундай хавфнинг олди- 
ни олиш сизу биздан катта 
куч талаб этмайди. Бор-йўғи 
уйларда носоз электр ва газ 
иситиш мосламаларидан 
фойдаланиш, болаларни 
ёлғиз қолдириш оқибатида 
уларнинг гугурт ва бошқа 
ёнғин чиқишига олиб «ке- 
лувчи жиҳозларни ўйнаши- 
га имконият қолдирмаслик 
керак. Шунингдек, оловдан 
фойдаланишда эҳтиётсиз- 
ликка, турли идора ва таш- 
килотларда битга электр ула- 
гичга бир неча кучли қув- 
ватга эга бўлган жиҳозларни 
улашга йўл қўймаслик ло- 
зим. Акс ҳолда... Кўрина- 
дики, ёнғин хавфининг ол- 
дини олиш у даражада му- 
раккаб иш эмас. Бунинг учун 
ҳушёрлик ва ҳафсала керак, 
холос.

Мўминжон
АВАЗМУҲАМЕДОВ, 

Тошкент шаҳар ИИББ 
ЁХБ катта инспектори,

САВОЛ: —  Ишончнома, унинг шакли, тасдиқлаш тартиби 
ҳақида маълумот берсангиз. Автомототранспорт воситаларини 
бошқариш, тасарруф этиш ҳақида ишончнома беришга қандай 
ҳолатлар монелик қилиши мумкин?

Фарруҳ ҲАМИДОВ.
Ғаллаорол тумани.

Ж АВО Б: — Ўзбекистон 
Республикаси Фуқаролик Ко- 
дексининг 134-моддасида қайд 
этилганидек, "Бир шахс (ишонч 
билдирувчи) томонидан иккин- 
чи шахсга (ишончли вакил) 
учинчи шахслар олдида вакил- 
лик қилиш учун берилган ёзма 
ваколат ишончнома ҳисоблана- 
ди". Ишончнома ом ий ёзма 
шаклда ёки нотариал шаклда 
расмийлапггирилади. Нотариал 
шаклни талаб қилувчи битим- 
ларни тузиш ёхуд юридик шахс- 
ларга нисбатан тегишли ҳара- 
катларни амалга ошириш учун 
берилган ишончнома нотариал 
тасдиқланган бўлиши керак (ФК 
135-мома).

Ишончли вакил ўзига ишонч- 
нома билан берилшн ваколатлар 
доирасидагина иш олиб боради. 
Ишончномани тузиш ва тасдиқ- 
лаш учун ишончли вакилнинг 
иппироки талаб эгалмаиди.

Ишонч\и вакил, шунингдеқ 
ишончнома объекти ҳақидаги 
маълумотлар ишончнома берув- 
чи томонидан такдим этилган 
ҳужжатлар ёки унинг сўзларига 
асосан ёзилиши мумкин. Ишонч- 
ли вакил ҳақидаги (жумладан, 
ишончнома обьекти ҳақидаги) 
маълумотлар ишончнома берув- 
чининг сўзларига асосан ёзилган 
ҳолларад маълумотларнинг тўғри- 
лиги учун масъуллик унинг зим- 
масига юклатилади.

Ўзбекистон Республикаси Ва- 
зирлар Маҳкамасининг 2006 йил 
7 мартдаги 38-сонли қарори би-

лан тасдиқланган "Автомото- 
транспорт воситалари билан боғ- 
лиқ битимларни расмийлапгги- 
риш тартиби тўғрисидаги Ни- 
зом"га мувофиқ автомототранс- 
порт восигаларддн фойдаланиш, 
тасарруф этиш ҳақидаги ишонч- 
номаларни нотариал тасдиқлаш 
фақат қатьий ҳисобда туради- 
ган, ҳимоя даражасига, серияга, 
тартиб рақамига ва ҳудудий код- 
га эга бўлган давлат белгиси 
ДИЧБда тайёрланган гербли 
бланкаларда амалга оширилади. 
18 ёшга тўлмаган шахсларга ав- 
тотранспорт воситалари, 16 ёшга 
тўлмаган шахсларга мототранс- 
порт воситалари билан боғлиқ 
ишончномаларни расмийлапгги- 
ришга йўл қўйилмайди. Нота- 
риуслар томонидан автомото- 
транспорт воситаларини тасар- 
руф этиш ҳуқуқи билан берил- 
ган ишончномаларни тасдиқлаш 
автомототранспорт воситаларини 
бошқа шахсга ўтказиш таъқиқ- 
ланмаганлиги текширилгандан 
кейин амалга оширилади.

Тақиқ ва хатлов йўқлиги 
ҳақидаги маълумот 5 кун муд- 
датга амал қилади.

Ишончнома кўпи билан 3 
йил муадатга берилиши мумкин. 
Агар ишончнома/уд муадат кўрса- 
тилмаган бўлса, у берилган кун- 
дан бошлаб 1 йил мобайнида ўз 
кучини сақлайди.

Азиза ДЎСГОВА, 
Самарқанд вилояти Катга- 

қўргон шаҳар 3-сон давлат
нотариал вдораси нотариуси.

“ МаЬаИа”  жавоб беради

ИШ ПАЙТИДА 
ЖАРОҲАТ ОЛСАНГИЗ

СУДГА МУРОЖААТ
МУМКИН

ИШОНЧНОМА ҚАНДАЙ 
РАСМИЙААШТИРИЛАДИ?

МУҲОКАМА ЖАРАЁНИДАГИ ВАКОЛАТ
(Учинчи мақола)

лик муҳокамаси давомида тайёргарлик 
кўрилаётган ёки содир этилган оғир 
ёки ўта оғир жиноят ҳақида аниқ маъ- 
лумот олинса, ҳакамлик муҳокамаси 
(ёки унинг алоҳида қисми) тугатила- 
ди ва судья томонидан тегишли 
органга ажрим шаклида эмас, балки 
ёзма равишда хабар қилинади.

Қайд этиш керакки, ҳакамлик му- 
ҳокамаси махфийлигини рўкач қилиб, 
жиноят ҳақида хабар бермаслик на- 
фақат ҳакамлик суди судьяси, балки 
муҳокамада ипггирок этаётган бошқа 
тарафнинг ҳам жиноий жазодан озод 
қилинишига асос бўлмайди.

Ҳакамлик суди қарорларини ижро 
этиш тартиби ҳақида ҳам атрофлича 
тўхталиб ўтиш керак.

Ҳакамлик судининг ҳал қилув 
қарори ихтиёрий ижро этилмаса, 
мажбурий равишда ижрога қарати- 
лади. Яъни ҳакамлик муҳокамасида 
ютиб чиққан томон қарздор яшай- 
диган жойдаги, агар яшаш жойи 
ёки юридик манзили номаълум бўлса, 
унинг мол-мулки жойлашган ҳудуд- 
даги фуқаролик ёки хўжалик судига 
(иш тоифасига қараб) ариза беради. 
Аризага ҳакамлик судининг ҳал 
қилув қарорининг тасдиқланган нус- 
хаси, ҳакамлик битими нусхаси, энг 
кам иш ҳақининг икки баробари миқ-

Бу галги мақоламизни газетхонлардан тушган бир саволга 
жавоб беришдан бошласак. Савол мазмуни шуки, 
Ўзбекистон Республикаси Жиноят Кодексининг 241-моддаси 
“Жиноят ҳақида хабар бермаслик ёки уни яшириш” дея 
номланиб, унга кўра муайян жиноят ҳақида хабар бермаган 
ёки яширган фуқаро ҳақли равишда жавобгарликка 
тортилади. Ҳакамлик судининг муҳокама жараёнида жиноий 
ёки маъмурий иш қўзғатиш ваколатига эга эмаслиги мазкур 
нормага зид келмайдими?

са, ушбу ҳолат фукаролик х у ку к и й  ёки 
ҳужалик муносабатлари ҳисобланмас- 
лиги сабабли ҳакамлик муҳокамасининг 
ушбу қисмига махфийлик принципи 
татбиқ этилмайди.

Ўзбекистон Республикаси Жино- 
ят Кодексининг юқорида қайд этил- 
ган моддасида дарҳақиқат, тайёргар- 
лик кўрилаётган ёки содир этилган 
оғир ва ўта оғир жиноят ҳақида аниқ 
билгани ҳолда хабар бермаслик учун 
жиноий жавобгарлик назарда тутил- 
ган бўлиб, бундан ҳеч қайси фуқаро 
ёки мансабдор шахс истисно эмас. 
Чунки, қонун олдида барча баробар. 
Таъкидлаш жоизки, бундай ҳолатда 
жавобгарлик, аниқланган жиноятга 
чора кўрмасликдан эмас, балки у ҳакда 
ҳукуқни муҳофаза ҳилиш органларига 
хабар бермасликдан келиб чиқади.

Бундан кўринадики, агарда ҳакам-

ахди авваллари одддй "ҳаваскор 
гулчи", деб билишарди. Тиниб- 
тинчимайдиган онахон кичикки- 
на ҳовлисидаги гулларини пар- 
варишлаб, йилдан-йилга хили- 
ни кўпайтирди. Ҳозир гуллар би- 
лан япшаб турган ҳовлига кир- 
сангиз, бу ерда бегония, кактус, 
атиргулнинг кўплаб турини уч- 
ратасиз. Буни қарангки, ҳавас 
тадбиркорликка айланди. Онахон 
кагга ўғли Рустамжон билан 
"Гуллар" дуконини очди. Ҳозир 
ишлари яхпш. Топган даромад- 
ларидан оилада хотиржамлик, 
тукинлик барқарор. Рисолат ая 
набираларига ҳам гулчилик сир- 
ларини ўргатиб келмокда.

Шундай инсонларнинг та- 
шаббуси бошқаларни ҳам яра- 
тувчанликка ундайди. Улар бир 
томондан, инсонлар қалбида та- 
биатга меҳр-муҳаббат уйғотса, 
иккинчи томондан, тадбиркор- 
лик орқали элга хизмат қилиш-

Ц Ҳали тонг отиб ул- 
Ц гурмаган. Туннинг 
Ц қора пардаси бор- 
У  лиқни тарк этгиси  
| |  келмаётгандай ат- 
[у рофни чулғаган. Уфқ 
У  аста-секин ёришиб 
Р келаётган бир пал- 
Ш ла. М аҳалланинг 

қайсидир хонадони- 
даги хўрозлар к>1ч- 

| |  қи р и ғи  яна бир  
М тонг, яна бир нураф- 
(|| шон кун келаётга- 
ш нидан дарак беради.

Маҳалламиз шундоққина 
Норин дарёсининг ёнидажой- 
лашган бўлиб, сувнинг шовул- 
лаши кўнгилга ўзгача ором 
бахш этади. Шундай дамларда 
маҳалламиз гўзаллигини таъ- 
рифлашга тил ожиз. Айниқса, 
тонг қуёшининг чиқиши, сув 
юзига тушган заррин нурлар-

Шоира ТЎХТАБОЕВА, 
Наманган вилояти Учқўрғон 

тумани Ибн Сино номидаги
маҳалла фуқароси.

МАХДПЯА 
КАДРИЯТЯАР Ш МАСКАНИ.

99

СЕВИМЯИ 
ГАЗЕТА.

Тошкент вил. Ўрта Чирчиқ т. 31-умумий ўрта мактаб томонидан 2008 й. 
Парпиева Айнур Абдураҳмоновиа номига берилган О К-5Н № 0919779 рақамли 
шаҳодатнома йўқолганлиги сабабли бекор қилинади.

Ўзбекистон Республикаси Матбуот ва
ахборот агентлигида 2006 йил 6 декабрда 

0019 рақами билан рўйхатга олинган.

—  Пазанда уй бекаси —-

ПИЁЗ ДЎЛМА
Уй бекалари карам, булғор 

гқалампири &а ток барт дўлмала- 
риш! теифуитш яхпш бимпиа- 
‘Д11. Аммо ўзбок >памш таом\ари 
орасида дў.\манинг кўпчиликка 
маълўм бўлмаган яна бир тури 
борки, V ҳам узининг хуш таъми, 
тайёрланиш усўли билан ажра- 
либ туради. Бу пиёз дўлмасвдф. 
Дўлмани Тсиюрлсии учун шюзншгг 
вдлин қат;\и шолгомсимон нави 
*ган\анадн ва банди кесшиб, Ю- 
15 минут қайноқ суъга солиб 
қ\1П1\фМ»- Аж{)алган пиёз «коса- 
ча»ларига қийма со.\инади.

Қийма қуйидагича тайёр.\ана- 
ди: ёғлироқ глигг. гуштқиима\а- 
гнчдан ўтказилгач, ш^ёзшшг иш- 
\(|гилмай қолган қисми майда 
Тўғраб қуиш\ади ва унга сомонча 
ўсу'\да туғралган жигар, б1ф дона 
тухум, туз ва мурч қўишб ара- 
лаит1ри\ади. Тайёр бўлган қийма 
пйёз <<косача»ларига со,\инади. 
Тухум қўшйлгани \ж н  қийма 
«К(х:ача»лардаи -оқиб кетмайди.

Пиширишда кастрюлька 
тубига жойлаштирилган ликон- 
чага авяал .каттароқ сўиг киг 
чикроқ ииёз ду.\мо.\ар устма- 
.уст териб чнқилади. Пиёз 
дўлмалар орасига сариёғ ва то- 
мат настаси солинса, таом яна-

' •  /  « * * у .  * • ' ,  ’  •  ’ **н* " *• гу | * м ‘

•да лаззатли бўладй. Масаллиқ-
нинг Н)зи баробар с\ъ қуйиб, 
ўртача оловда 40-45 дақиқа пи- 
ширилади. Тайёр таом ликоп- 

5̂ аларда кўкатлар билан беза- 
тилиб дастуфхонга тортилади.

Керакли масаллиқлар: 
ўртача катгаликдаги 10 бош 
ниёз,.400 г. лаҳм гўшт, 300 г. 
жигар, 1 дона туху>г, 150’г. 
сарпёғ, 2 ош ҚОЦ1ИҚ томат па-. 
'стаси, т.гьбга кўра туз ва мурч.

Шаҳина БОНУ тайёрлади.

М енинг маҳаяяам

БУ ГЎШАДА ТОНГ 
ФУСУНКОР ОТАДИ

БОКС: ИБРАГИМОВ 
ҒАЛАБА ҚОЗОНДИ

Американинг Па-

КАРАТЭ: ЭНГ КУЧЛИ ВА 
МАҲОРАТЛИ СПОРТЧИ

Туркиянинг Истанбул шаҳрида каратэ бўйи

ТЕННИС: ҲАМЮРТИМИЗ 
ТН1ИА ОРЕИ"ДА

ДОИМ ЕТАКЧИ
Ёшлигида ўртоқлари билан кураш тушиб катта бўлган Элмуродни 
маҳалладошлари келажакда чемпион бўлишига ишонарди. Чунки, 
отаси Маҳмараим Соатов ҳам ўз даврининг кураги ерга тегмаган 
полвони эди. Шу боис Маҳмараим ака тўрт ўғли қаторида 
ўртанчаси Элмуроднинг курашга қизиқишини кўриб, уни бошқа 
касб эгаси бўлишга ундамади. Аксинча, ўзи Ғузор туманидаги 76- 
сон спорт интернатига олиб бориб, спорт билан шуғулланишига 
имкон яратиб берди...

Бугун Қашқадарёнинг фахрланса 
арзигулик бу ўғлони ўзбек кураши 
бўйича бир неча бор мамлакат чем- 
пиони, миллий курашнинг сиру си- 
ноатларини эгаллаган маҳоратли 
спортчилардан бири бўлиб етишди. 
Айни кунларда у Халқ таълим ва-

зирлиги қошидаги "Ёшлик" жисмо- 
ний тарбия спорт жамиятида юздан 
зиёд ёшларга кураш сирларини ўрга- 
тиб келмоқда.

Э.Соатов болалигиданоқ ўз олди- 
га спортнинг бу турини мукаммал 
ўрганишни, ота-боболаримиздан қол-

ган миллий курашни давом эттириб, 
ўзбек ўғлонларининг ж асоратини 
очиқ майдонда намоён этишни қатъ- 
ий мақсад қилиб қўйганди. Эзгу мақ- 
сад уни Қарши давлат университети 
жисмоний маданият факультетига 
олиб келди. У ўқиш  давомида 
П резидентимизнинг кўрсатмалари 
асосида жорий этилган уч босқичли 
спорт ўйинларининг муҳим бўғини 
ҳисобланган талаба-ёшлар ўртасида 
ўтказилаётган «Универсиада» спорт 
ўйинларида мунтазам иштирок этиб, 
2003 йили Нукусда ўтган мусобақа- 
ларда 1- ўринни, 2007 йили Тошкент- 
да ташкил этилган ўйинларнинг ку- 
раш мусобақасида 3-ўринни қўлга 
киритди. 2002 — 2003 йилларда Тош- 
кентда олий ўқув юртлари ўртасида 
ўтказилган мусобақада 2-ўринни 
эгаллаган бўлса, 2008 йил Самарқанд- 
даги халқаро турнирда 81 кг. вазнда 
унга тенг келадиган рақиб топилма- 
ди. Эндиликда у отаси Маҳмараим 
Соатов, мураббийлари Нормаҳмат 
Жалилов, Бобоқул Сафаров, Олим 
Ҳайитовдан олган ўгитларини, сабоқ- 
ларини юзлаб шогирдларига ўргатиб, 
уларнинг ғолибликни эгаллашида ўз 
ҳиссасини қўшиб келмоқда.

— Маҳалламизда ҳам маънан, ҳам 
ж исм онан  баркам ол  ёш ларнинг 
кўпаяётгани истиқлолнинг ёшларга 
бераётган кенг имкониятлари нати- 
жасидан далолатдир, — дейди Қаш- 
қадарё вилояти Қамаши тумани Га- 
гарин қиш лоқ фуқаролар йиғини 
оқсоқоли Абдимўмин Жалилов. — 
Айниқса, юртимизда жаҳон талаб- 
лари даражасидаги спорт иншоотла- 
ри, стадионларнинг барпо этилгани

ва бу масканларга тажрибали мураб- 
бийларнинг жалб қилиниб, ёшларга 
спорт сирларидан сабоқ бераётгани 
фарзандларимиз камолотини таъ- 
минлаяпти. Шу сабабли, чекка ма- 
ҳаллаларда, овулларда ҳам дунёни 
лол қолдираётган, Ўзбекистон бай- 
роғини дунё спорт майдонларида ба- 
ланд кўтараётган, Ватан шаънини 
улуғлаётган спортчилар етишиб чиқ- 
япти. Маҳалламизда вояга етган Эл- 
мурод Соатов ҳам шундай ёшлари- 
миздан бири. Бугунги кунда маҳал- 
ламиздан унинг юзлаб издошлари 
етишиб чиқди. Албатта, уларнинг му- 
ваффақиятида Элмуроднинг муносиб 
ҳиссаси бор.

Дарҳақиқат, ёрқин уфқлар сари 
одимлаётган ёшлар сони йил сайин 
ортйб .бормоқда. М амлакатимизда 
болал&р спортига берилаётган эъти- 
бор натижасида гимнастика, шахмат, 
кураш, бокс, теннис каби спорт тур- 
ларида жаҳон майдонида ўз шижоа- 
ти билан фарзандларимизнинг ҳеч 
кимдан кам эмаслигини исботлаёт- 
ган ёшларимиз борлиги ва уларнинг 
Элмурод Соатовдек навқирон мураб- 
бийлари  ф аоли ят кў р сатаётган и  
эътиборлидир. Эртага бу ёш мураб- 
бийнинг шогирдлари олимпиада май- 
донларида зафар қучиб, юрт довру- 
ғини оламга ёйса ажабмас. Қолавер- 
са, бугун мамлакат маҳалла тизими- 
да анъанавий тарзда ўтказиб кели- 
наётган «Маҳалламиз паҳлавонлари» 
турнирининг бош мақсади ҳам ай- 
нан шу мақсадга қаратилгандир.

Нигора ИМОМНАЗАРОВА, 
“МаЬаНа" мухбири.

нинг балқиши кйши/ қалбида 
табиатнинг мафтувкорлигига 
яна бир карра ишонч уйғота- 
ди. Ибн Сино номидаги бу 
маскан Наманган вилояти Уч- 
қўрғон туманининг энг гўзал, 
бетакрор гўшаларидан бири 
ҳисобланади.

Маҳалламиз ўзининг илм- 
маърифатли, ўқимишли, зиёли 
инсонлари билан донг таратган. 
Улар туман, вилоят марказидан 
тортиб, то Тошкентгача турли 
зиё масканларида фаолият юри- 
тишади. Бу замин одамлари 
меҳнатсевар; танти; шу билан 
бирга бироз қайсар ҳам. Айни 
пайтда маҳалламизда уч ярим 
мингдан зиёд аҳоли истиқомат 
қилади. Бу ердаги оилалар иноқ- 
лигининг боиси нуронийларнинг 
ёшларга ўз тажрибасини ўрга- 
тиши ва панд насиҳатини 
аямаслигида. Маҳалла фуқаро- 
лар йиғини ва фаоллар бошчи- 
лигида тўй-ҳашамлар, маъра- 
каларни ихчам, тартибли ўтка- 
зиш йўлга қўйилган. Хусусан, 
кейинги йилларда тадбиркор- 
ликни йўлга қўйиш ва ривож- 
лантириш орқали аҳоли фаро- 
вонлиги ошяпти.

Рисолат опани маҳалламиз

“ МаНаИа”  шифохонаси

нама шахрида про- 
ф ессионая бокс  
бўйича ўтказилган  
навбатдаги мусоба- 
қада ўзбекистонлик 
Темур Ибрагимов  
ўта оғир вазнда ма- 
ҳаллий боксчи Луис 
Андрес Пйнедини  
мағлуб этди.

Ҳ амю ртимизнинг ушбу 
ғалабаси уни \^ВА йўналиши- 
даги кучли боксчиларнинг 
ўнлик рўйхатига киритди.

Мусобақа якунидан кейин 
бўлиб ўтган матбуот анжума- 
нида Т. Ибрагимов журналист- 
ларнинг саволларига жавоб бе- 
риб, “2011 йцлги мусобақалар- 
дан умидим катга. Насиб этса, 
бугун жаҳон боксида ном чи-

қарган Дэвид Хэем ва ака- 
ука Кличколар билан рингда 
кўришиб, жонажон Ватаним 
Ўзбекистон номини дунё 
бўйлаб улуғлашни режалаш- 
тирмокдаман. Бунинг учун соғ- 
лиғим ҳам, имкониятим ҳам 
етарли", дея таъкидлаган.

ча ўтказилган халқаро турнирда мамлакатимиз 
спортчилари муваффақиятли кэтнашишди.

Америка, Туркманис- 
тон, Туркия, Озарбайжон 
ва Ўзбекистон вакиллари 
қатнашган халқаро тур- 
нирда 14-15 ёшли кара- 
тэчилар орасида самар- 
қандлик Саидисломхон 
Абдуллаев ҳеч бир рақи- 
бига имконият қолдир- 
май, олтин медалга му- 
шарраф бўлган бўлса, 20- 
24 ёшли спортчилар ўртасида- 
ги мусобақаларда фарғоналик 
Отабек Ҳожиматов Осиё ва 
жаҳон чемпионлари билан тенг 
курашиб, бронза медалини 
қўлга киритди.

Халқаро турнир якунида 
ҳамюртимиз Отабек Ҳожима-

тов мусобақанинг энг кучли ва 
маҳоратли спортчиси, дея 
эътироф этилди.

Туркияда заф ар қучган 
мамлакатимиз каратэчилари 
энди 9-10 октябрь кунлари Ки- 
евда ўтадиган халқаро турнир- 
да қатнашадилар.

чи қатнашмаган эди. Истомин- 
нинг мусобақа асосий сетка- 
сидан жой олиши "СЬ1па 
Ореп"да илк бор ўзбек тен- 
нис мактаби тарбияланувчиси- 
ни совриндорлар сафига яқин- 
лаштирди.

М усобақа ғолиби 10 
октябрда аниқланади.

Тўлқин РЎЗИЕВ.

га чорлайдилар. Биргина шу 
оиладан ўрнак олиб кичкина то- 
морқадан унумли фойдаланаёт- 
ган оилалар сони талайгина.

Маҳалламизда касаначилик 
ҳам кенг қулоч ёйган. Бир сўз 
билан айтганда, ҳудудимиз аҳли 
ўзаро ҳамжиҳатлик, тадбиркор- 
лик билан яшашни ўз олдига 
мақсад қилган ва шу йўлда меҳ- 
нат қилишяпти. Маҳалламиз ту- 
ман марказида жойлашгани боис 
аҳоли, айниқса, ёшлар учун кенг 
қамровли имкониятлар яратил- 
ган. Жумладан, замонавий ўқув 
жиҳозлари билан таъминланшн 
бир неча коллеж ҳамда юдийда 
ягона саналган махсус ихтисос- 
лашган санъат мактаби ёшлар 
ихтиёрида.

Мана шундай гўзал, азиз 
гўшамда тонг ҳамиша фусун- 
кор отади, дарёлари шовуллаб 
туради. Дарахтларининг илдиз- 
лари бақувват. Инсонларнинг 
орзулари, умидлари бисёр. 
Ф арзандлари эртанги кун 
ишончи билан яшамокдалар.

ТАМАКИ ТАРКИБИДАГИ ЗАҲАРЛАР

Шу кунларда Хи- 
тойнинг Пекин шаҳ- 
рида мукофот жам- 
ғармаси 2,1 млн. 
АҚШ долларини  
таш кил этадиган  
«СИта Ореп» халқа- 
ро турнири давом  
этмокда.

Жаҳон теннис рейтингида 
44-ўринни эгаллаб келаётган 
ўзбекистонлик Денис Истомин 
мазкур мусобақада мамлакати- 
миз байроғи остида Пекин 
кортларида бош соврин учун 
дунёнинг кучли ракетка уста- 
лари билан беллашади. Айтиш 
жоизки, халқаро теннис ола- 
мида нуфузли мусобақалардан 
бири бўлган мазкур турнир- 
нинг асосий баҳсларида ҳали 
ҳеч бир ўзбекистонлик спорт-

Тамаки чекишнинг зарари ҳақида жуда кўп гапирила- 
ди, ёзилади, аммо шунга ҳарамай, сайёрамизда чекув- 
чилар сони анчагина. Статистик маълумотларга қараган- 
да, жаҳонда ҳар йили 5 миллионга яқин киши айнан та- 
маки чекиш оқибатида ҳаётдан кўз юмаркан. Кашанда- 
ларнинг 30-40 фоизи сурункали ўпка хасталигидан азият 
чекишади.

Чекиш оқибатида ўпканинг юрак 
билан боғлиқ қисмида хавфли ўсма 
пайдо бўларкан. Чекувчиларнинг эъти- 
борсизлиги оқибатида юзага келади- 
ган ёнғинлардан ҳар йили ер юзида 2 
миллион нафарга яқин киши ҳалок 
бўлади. Айтиш жоизки, тамаки чекув- 
чи тарқатаётган тутун атрофдагилар- 
нинг саломатлигига ҳам салбий таъсир 
кўрсатади. Тамакининг таркибида қу- 
йидаги моддалар мавжуд:

— ацетон (алдегидлар гуруҳига ки- 
рувчи, лакни эритувчи суюқлик);

— сирка кислотаси;
— амонмак (йўлак ва бошқа жой- 

ларни тозалашда қўлланиладиган во- 
сита);

— арсени (заҳар тайёрланадиган
модда);

— кадми (батарея, аккумулятор

учун ишлатиладиган суюқлик);
— бутан (махсус мослаштирилган 

транспорт воситалари ёқилғиси учун 
ишлатиладиган суюқлик);

— ДДТ (дизельдрен, зараркунанда 
ҳаш аротларни нобуд қилиш учун 
қўлланилади);

— угар (автомобиллар моторидан 
чиқувчи газ);

— газ (бир неча турдаги);
— формолин (чумоли алдигидининг 

40 фоизли эритмаси);
— метанол (метил спирти);
— нафталин (куяга қарши қўлла- 

надиган восита);
— никотин (наркотик модда);
— фенол (дезинфекат);
— толуол (саноатда кенг қўлланув- 

чи унсурларни эритувчи восита).
Бир ўйлаб кўринг, шунча газ ва за-

ҳарли моддалар киши организмига қан- 
чадан-қанча зарар етказади. Тамаки ав-

валига чекувчининг ипггаҳасини оуға- 
ди, сўнг иммунитетини сусайтиради. 
Иммун тизими сусайган одам турли 
хасталикларга тез чалинувчан бўлиб 
қолади. Шунингдек, тамаки ақлий фа- 
олиятни сусайтириб, жигар, ўпкани за- 
ҳарлайди.

Сўнгги йилларда кўпгина мамла- 
катларда чекишнинг олдини олишга 
қаратилган қонун ва қарорлар жо- 
рий этилган. Хусусан, мамлакати- 
мизда ҳам каш андаликка қарш и 
«Тўрт карра йўқ» акцияси ўтказил- 
ди. Немис олими Ханс Георг Гада- 
мер «Умумсайёра генофондига энг 
ёмон таъсир қилган восита бу ка- 
шандаликдир», деб таъкидлаганди. 
Шундай экан, киши саломатлиги ва 
умрига таҳдид солувчи бундай ил- 
латдан ўзимизни тийиб, бошқаларни 
ҳам соғлом турмуш кечиришга даъ- 
ват этайлик!

Ботир ХОЛМАТОВ.


